
Pororaa i Tonga






Hi‘oraa no te aparauraa




●○○ FAREREIRAA MATAMUA


Uiraa: E nafea tatou e ite ai eaha te tupu a muri a‘e?

Irava: Isa 46:10

No to muri iho farereiraa: Eaha te a muri a‘e ta te Atua e fafau ra no te huitaata e no te fenua?







○●○ FAREREI-FAAHOU-RAA MATAMUA


Uiraa: Eaha te a muri a‘e ta te Atua e fafau ra no te huitaata e no te fenua?

Irava: Sal 37:29

No to muri iho farereiraa: Eaha te rave no te ite i te tupuraa o te mau parau fafau Bibilia?







○○● PITI O TE FAREREI-FAAHOU-RAA


Uiraa: Eaha te rave no te ite i te tupuraa o te mau parau fafau Bibilia?

Irava: Sal 37:34

No to muri iho farereiraa: Eaha te huru oraraa ta te Atua e titau ra ia tatou ia pee?











^ (Isa. 46:10) i te faaiteraa i te hopea mai te matamua mai â, e mai mutaaiho mai â i te faaiteraa i te mau mea aitâ i tupu ra: e te parauraa e, O ta ’u te parau e tupu, e tei opuahia e au ra, o ta ’u ïa e rave:




^ (Sal. 37:29) E parahi te feia parau-tia i nia i te fenua, e parahi tamau â ratou i reira.




^ (Sal. 37:34) E tiai atu ia Iehova, a haapao maite ai i to ’na e‘a, e na ’na oe e faateitei ia noaa ia oe te fenua; e ite oe i te pohe o te feia paieti ore ra.









7-13 no Me

MAREKO 7-8





	  Himene 13 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “A rave i ta oe pou haamauiuiraa e a pee noa mai ia ’u”: (10 min.)

	Mk 8:34—No te pee i te Mesia, e mea tia ia haapae ia tatou iho (“ia haapae ïa ia ’na iho” nota haapiiraa no nia i te Mk 8:34, nwtsty; w92 1/8 17 par. 14)



	Mk 8:35-37—Maoti na uiraa e piti, te haaferuri mai ra Iesu ia tatou ia nehenehe tatou e tiatonu i nia i te mau ohipa faufaa roa (w08 1/10 27-28 par. 3-4)



	Mk 8:38—E titauhia te itoito no te pee i te Mesia (jy 143 par. 3)







	  A maimi i te mau poe pae varua: (8 min.)

	Mk 7:5-8—No te aha te horoiraa i te rima i riro ai ei aimârôraa no te mau Pharisea? (w16.08 32 par. 1-4)



	Mk 7:32-35—No te aha ua riro te faaturaraa o Iesu i tera taata tari‘a turi ei hi‘oraa no tatou? (w00 15/2 17-18 par. 9-11)



	Eaha ta te taioraa Bibilia o teie hebedoma e haapii ra ia oe no nia ia Iehova?



	Eaha te tahi atu â mau poe pae varua ta oe i ite mai i roto i te taioraa Bibilia o teie hebedoma?







	  Taioraa Bibilia: (4 min. aore ra iti a‘e) Mk 7:1-15










A RAVE MAITE I TA OE TAVINIRAA


	  Video o te farereiraa matamua: (4 min.) Pata e aparau no nia i te video.



	  Farerei-faahou-raa matamua: (3 min. aore ra iti a‘e) Faaohipa i te hi‘oraa no te aparauraa.



	  Haapiiraa Bibilia: (6 min. aore ra iti a‘e) bhs 166 par. 6-7










ORARAA KERISETIANO


	  Himene 51



	  Hinaaro o te amuiraa: (5 min.)



	  “A tauturu i ta oe tamarii ia pee i te Mesia”: (10 min.) Aparauraa.



	  Haapiiraa Bibilia a te amuiraa: (30 min.) jy pene 19 par. 10-16, tumu parau tarenihia “O vai ma to Samaria?”



	  Haapotoraa o teie porotarama e to te hebedoma i mua (3 min.)



	  Himene 60 e pure















^ (Mar. 8:34) Pii atura oia i te nahoa e ta ’na mau pǐpǐ e na ô atura: “Te taata e hinaaro e pee mai ia ’u, ia haapae ïa ia ’na iho e ia rave i ta ’na pou haamauiuiraa,* a pee noa mai ai ia ’u.

A hi‘o i te titionare.


^ (Mar. 8:35-37) O tei tapea hoi i to ’na ora,* e ere ïa oia i te reira. O tei ere râ i to ’na ora* no ’u nei e no te parau apî oaoa, e noaa faahou mai ïa ia ’na te reira. 36 Eaha hoi te apî ia noaa i te hoê taata te ao taatoa, a ere ai râ oia i to ’na ora?* 37 Eaha hoi ta te hoê taata e horoa no to ’na ora?*

Heleni pusuke. A hi‘o i te titionare.
Heleni pusuke. A hi‘o i te titionare.
Heleni pusuke. A hi‘o i te titionare.
Heleni pusuke. A hi‘o i te titionare.


^ (Mar. 8:38) Te taata hoi o te haama ia ’u e i ta ’u mau parau i roto i teie nei u‘i faaturi* e te hara, e haama atoa ïa te Tamaiti a te taata nei ia ’na ia haere mai oia ma te hanahana o to ’na Metua e te mau melahi mo‘a.”

Aore ra “taiva.”


^ (Mar. 7:5-8) Ui maira ïa teie mau Pharisea e papai parau ia ’na: “No te aha ta oe mau pǐpǐ e ore ai e haapao i te tutuu a te feia no tahito ra, a tamaa ’i ratou ma te rima repo?” 6 Pahono atura oia: “Ua tano Isaia i te tohuraa no nia ia outou, haavarevare ma, mai tei papaihia: ‘Te faatura nei te vaha o teie mau taata ia ’u, to ratou râ aau, tei te atea ê ïa ia ’u. 7 Mea faufaa ore to ratou haamori-noa-raa mai ia ’u, te haapii nei hoi ratou ia vetahi ê i te mau faaueraa a te taata.’ 8 Te haapae nei outou i te faaueraa a te Atua e te haapao nei i te tutuu a te taata.”



^ (Mar. 7:32-35) Afai maira ratou i te hoê tane tari‘a turi e mea fifi atoa no ’na ia paraparau, e taparu maira ia Iesu ia tuu i to ’na rima i nia iho i taua taata ra. 33 Aratai ihora Iesu ia ’na i te hiti ia atea ’tu raua i te nahoa, tuu atura i to ’na na manimani rima i roto i na tari‘a o taua taata ra, tutuha ihora e tapea ’tura i to ’na arero. 34 E a hi‘o ai i nia i te ra‘i, huti roa ihora oia i te aho e na ô atura: “Ephata,” teie te auraa “Ia matara oe.” 35 Faaroo ihora to ’na tari‘a, matara a‘era to ’na arero e afaro atura ta ’na paraparau.









[image: Te pee ra te feia apî e te ruhiruhia ia Iesu]



TAO‘A RAU BIBILIA | MAREKO 7-8

A rave i ta oe pou haamauiuiraa e a pee noa mai ia ’u





8:34

Ua parau Iesu: “A pee noa mai . . . ia ’u.” No reira, e mea tia ia faaoromai. E nafea tatou e tutava ’i i te na reira . . .

	a pure ai?



	a haapii mai ai?



	a poro ai?



	a haere ai i te mau putuputuraa?



	a horoa ’i i te mau pahonoraa i te putuputuraa?













^ (Mar. 8:34) Pii atura oia i te nahoa e ta ’na mau pǐpǐ e na ô atura: “Te taata e hinaaro e pee mai ia ’u, ia haapae ïa ia ’na iho e ia rave i ta ’na pou haamauiuiraa,* a pee noa mai ai ia ’u.

A hi‘o i te titionare.








[image: Te bapetizohia ra te hoê tamaroa]



ORARAA KERISETIANO

A tauturu i ta oe tamarii ia pee i te Mesia





Mea oaoa roa na te mau metua Kerisetiano i te iteraa i ta ratou tamarii i te “haapae ia ’na iho e [i te] rave i ta ’na pou haamauiuiraa, a pee noa mai ai ia” Iesu. (Mk 8:34; Io3 4) Eaha ta te mau metua e rave no te tauturu i ta ratou tamarii ia pee ia Iesu, ia pûpû i to ’na ora no Iehova e ia bapetizohia o ’na? Eaha te tahi mau haapapuraa e faaite ai ua ineine te tamarii no te rave i te faaotiraa faufaa o te bapetizoraa?



[image: Faaineinehia no te rave i to Iehova hinaaro]


A taio na i te tumu parau “Na te mau metua Kerisetiano” (Farani) i te api 165-166 o te buka Organisés pour faire la volonté de Jéhovah e a hi‘opoa na i to muri nei mau uiraa:

	              Eaha te hoê pǐpǐ?



	              Eaha te titauhia i te mau metua ia haapii i ta ratou tamarii?



	               Ia au i to ’na faito matahiti, e nafea te tamarii e faaohipa ’i i to muri nei mau irava a nehenehe atu ai oia e bapetizohia?

	  Kol 3:20



	  Lu 2:46



	  Sal 122:1



	  Mt 4:4



	  Mt 6:33



	  Ko1 15:33

















^ (Mar. 8:34) Pii atura oia i te nahoa e ta ’na mau pǐpǐ e na ô atura: “Te taata e hinaaro e pee mai ia ’u, ia haapae ïa ia ’na iho e ia rave i ta ’na pou haamauiuiraa,* a pee noa mai ai ia ’u.

A hi‘o i te titionare.


^ (Ioa. 3, 4) Aita to ’u e oaoa rahi a‘e* i teie, ia faaroo vau e te pee noa ra ta ’u mau tamarii i te parau mau.

Nehenehe atoa e hurihia “Aite e tumu rahi a‘e e mauruuru ai au.”



^ (Kol. 3:20) Outou te mau tamarii, a faaroo i to outou na metua i te mau mea atoa, e mauruuru hoi te Fatu i te reira.



^ (Luka 2:46) E toru mahana i muri iho to raua iteraa ia ’na i roto i te hiero e parahi ra i rotopu i te mau orometua a faaroo ai e a uiui ai ia ratou.



^ (Sal. 122:1) Oaoa a‘era vau e te feia atoa i parau mai ia ’u e, Tatou i nia i te fare o Iehova.




^ (Mat. 4:4) Pahono atura râ Iesu: “Ua papaihia: ‘E ore te taata e ora i te maa ana‘e, i te mau parau atoa râ no ǒ mai ia Iehova* ra.’”

A hi‘o i te titionare.


^ (Mat. 6:33) No reira, a tamau i te imi na mua i te Faatereraa arii a te Atua e ta ’na parau-tia, e e horoahia mai teie mau mea atoa na outou.



^ (Kor. 1, 15:33) Eiaha outou ia vare. E ino te haerea maitai i te amuimuiraa i te feia iino.








14-20 no Me

MAREKO 9-10





	  Himene 22 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “Te hoê orama o te haapuai ra i te faaroo”: (10 min.)

	Mk 9:1—Ua fafau Iesu e ite te tahi mau aposetolo i te hoê orama no nia i te Faatereraa arii (w05 1/2 4-5 par. 9-10)



	Mk 9:2-6—Ua ite Petero, Iakobo e Ioane ia Iesu i te tauiraa i to ’na huru e i te paraparauraa ia “Elia” e ia “Mose” (w05 1/2 5 par. 11)



	Mk 9:7—Ua haapapu e ua parau roa ’tu Iehova o Iesu ta ’na Tamaiti (“te hoê reo” nota haapiiraa no nia i te Mk 9:7, nwtsty)







	  A maimi i te mau poe pae varua: (8 min.)

	Mk 10:6-9—Eaha te faaueraa tumu no nia i te faaipoiporaa ta Iesu i haafaufaa? (w08-F 15/2 30 par. 8)



	Mk 10:17, 18—No te aha Iesu i faatano ai i te mana‘o o te hoê taata tei pii atu ia ’na “Orometua maitai”? (“Orometua maitai,” “Aita hoê a‘e e mea maitai, o te Atua ana‘e râ” nota haapiiraa no nia i te Mk 10:17, 18, nwtsty)



	Eaha ta te taioraa Bibilia o teie hebedoma e haapii ra ia oe no nia ia Iehova?



	Eaha te tahi atu â mau poe pae varua ta oe i ite mai i roto i te taioraa Bibilia o teie hebedoma?







	  Taioraa Bibilia: (4 min. aore ra iti a‘e) Mk 9:1-13










A RAVE MAITE I TA OE TAVINIRAA


	  Farereiraa matamua: (2 min. aore ra iti a‘e) Faaohipa i te hi‘oraa no te aparauraa.



	  Video o te farerei-faahou-raa matamua: (5 min.) Pata e aparau no nia i te video.



	  Oreroraa parau: (6 min. aore ra iti a‘e) w04-F 15/5 30-31—Tumu parau: Eaha te auraa o ta Iesu mau parau i roto i te Mareko 10:25?










ORARAA KERISETIANO


	  Himene 131



	  “O ta te Atua i taati . . .”: (15 min.) Aparauraa. A pata i te video Na te here e te faatura e tahoê i te mau mero utuafare.



	  Haapiiraa Bibilia a te amuiraa: (30 min.) jy pene 20



	  Haapotoraa o teie porotarama e to te hebedoma i mua (3 min.)



	  Himene 66 e pure















^ (Mar. 9:1) Na ô atoa ’tura Iesu ia ratou: “Oia mau ta ’u e parau atu: Te vai ra vetahi o te feia i ǒ nei o te ore e pohe hou a ite ai na mua i te Faatereraa arii a te Atua* ua haere ana‘e mai ma te mana.”

Aore ra “Basileia o te Atua.”


^ (Mar. 9:2-6) E ono mahana i muri a‘e, rave ihora Iesu ia Petero, Iakobo e Ioane e aratai atura ia ratou i nia i te hoê mou‘a teitei o ratou ana‘e. Taui ihora te huru o Iesu i mua ia ratou, 3 anaana ’tura to ’na ahu e uouo roa a‘era. Aore hoi e taata pu‘a ahu i te ao nei e noaa ia ’na teie huru uouo. 4 Fa atoa maira o Elia raua Mose e te paraparau ra raua e o Iesu. 5 Na ô atura Petero ia Iesu: “Rabi,* mea fana‘o matou i te tiaraa mai i ǒ nei. Vaiiho na ia matou ia faatia e toru fare ie, hoê no oe, hoê no Mose e hoê no Elia.” 6 Aita hoi Petero i ite e nafea râ, ua mehameha roa hoi ratou.

“Orometua” te auraa.


^ (Mar. 9:7) Fa maira te hoê ata, tapo‘i ihora ia ratou, e na ô maira te hoê reo no roto mai i taua ata ra: “O ta ’u Tamaiti teie, tei herehia. A faaroo ia ’na.”



^ (Mar. 10:6-9) I te omuaraa râ i to te Atua poieteraa i te taata, ua hamani oia i te tane e te vahine. 7 No reira te hoê tane e faarue ai i to ’na metua tane e to ’na metua vahine, 8 e riro raua ei hoê. E ere atura ïa raua e piti, hoê râ. 9 No reira, o ta te Atua i taati, eiaha ïa te taata e faataa ê.”



^ (Mar. 10:17, 18) A haere atu ai Iesu, horo maira te hoê taata, tuturi ihora i mua ia ’na e ui maira: “Orometua maitai, eaha ta ’u e rave e noaa ’i ia ’u te ora mure ore?” 18 Na ô atura Iesu: “Eaha oe e parau mai ai Orometua maitai? Aita hoê a‘e e mea maitai, o te Atua ana‘e râ.



^ (Mar. 10:25) Mea ohie a‘e no te hoê kamela ia ô i roto i te hoê apoo nira eiaha râ no te hoê taata tao‘a rahi ia ô i roto i te Faatereraa arii a te Atua.”








TAO‘A RAU BIBILIA | MAREKO 9-10

Te hoê orama o te haapuai ra i te faaroo





9:1-7



[image: Te ite ra o Petero, Iakobo e Ioane i te orama o te tauiraa i to Iesu huru]


A feruri na i te orama o te tauiraa i to Iesu huru. Eaha to ’na huru aau a faaroo ai oia i to ’na Metua i te ra‘i i te faaiteraa ’tu e ua farii Oia ia ’na. Papu maitai ua haapuai te reira ia Iesu o te faaruru i te mau mauiui i muri iho. Hau atu, ua haapuai teie orama ia Petero, Iakobo e Ioane. O Iesu iho â te Mesia e ua tano ratou i te faarooraa ia ’na. E 32 tiahapa matahiti i muri iho, ua haamana‘o o Petero i tei tupu e e nafea te reira i haapapu roa ’i ia ’na e mea mau “te parau a te mau peropheta.”—Pe2 1:16-19.

Noa ’tu aita tatou i ite mata i tera orama faahiahia mau, te ite ra tatou e te tupu ra te reira i teie mahana. Te faatere ra Iesu ei Arii puai. Fatata roa oia i te “upootia roa ’tu” e i te haamau i te ao apî parau-tia.—Apo 6:2.

E nafea to outou faaroo i puai mai ai a ite ai e te tupu ra te mau parau fafau Bibilia?









^ (Mar. 9:1-7) Na ô atoa ’tura Iesu ia ratou: “Oia mau ta ’u e parau atu: Te vai ra vetahi o te feia i ǒ nei o te ore e pohe hou a ite ai na mua i te Faatereraa arii a te Atua* ua haere ana‘e mai ma te mana.” 2 E ono mahana i muri a‘e, rave ihora Iesu ia Petero, Iakobo e Ioane e aratai atura ia ratou i nia i te hoê mou‘a teitei o ratou ana‘e. Taui ihora te huru o Iesu i mua ia ratou, 3 anaana ’tura to ’na ahu e uouo roa a‘era. Aore hoi e taata pu‘a ahu i te ao nei e noaa ia ’na teie huru uouo. 4 Fa atoa maira o Elia raua Mose e te paraparau ra raua e o Iesu. 5 Na ô atura Petero ia Iesu: “Rabi,* mea fana‘o matou i te tiaraa mai i ǒ nei. Vaiiho na ia matou ia faatia e toru fare ie, hoê no oe, hoê no Mose e hoê no Elia.” 6 Aita hoi Petero i ite e nafea râ, ua mehameha roa hoi ratou. 7 Fa maira te hoê ata, tapo‘i ihora ia ratou, e na ô maira te hoê reo no roto mai i taua ata ra: “O ta ’u Tamaiti teie, tei herehia. A faaroo ia ’na.”

Aore ra “Basileia o te Atua.”
“Orometua” te auraa.


^ (Pet. 2, 1:16-19) E ere mea na roto i te mau aai a te taata i faaite ai matou ia outou i te puai o to tatou Fatu ra o Iesu Mesia e te tau o to ’na ho‘iraa mai,* ua ite mata roa râ matou i to ’na hanahana. 17 Ua noaa hoi ia ’na te tura e te hanahana no ǒ mai i te Atua te Metua, i to te Atua hanahana* parauraa ’tu ia ’na i teie mau parau: “O ta ’u Tamaiti teie, tei herehia e au, ta ’u iho i mauruuru roa.” 18 Oia mau, ua faaroo matou i teie mau parau no te ra‘i mai i to matou tiaraa e o ’na i nia i te mou‘a mo‘a. 19 No reira, ua papu roa ’tu â ia tatou te parau a te mau peropheta, e ua tano outou i te haapao maitai i te reira mai te hoê lamepa i te hoê vahi poiri (e aahiata noa ’tu e a hiti mai ai te hoê fetia poipoi) i roto i to outou aau.

Heleni parusia. A hi‘o i te titionare.
“I to taua reo ra” na roto i te reo Heleni.


^ (Apo. 6:2) Ite atura vau e inaha, te hoê puaarehenua uouo, e e fana ta tei parahi ra i nia iho. E hei upoo arii tei horoahia no ’na e ua horo oia ia pau to ’na mau enemi ia ’na, a upootia roa ’tu ai oia.









[image: Te tapea ra te tane i te rima o ta ’na vahine]



ORARAA KERISETIANO

“O ta te Atua i taati . . .”





Te titau ra te ture a Mose i te tane o te hinaaro ra e faataa i ta ’na vahine ia faaineine i te hoê papai faataaraa tei au i te ture. E na reirahia ia ore na hoa faaipoipo e ru i te faataa. Tera râ, i te tau o Iesu, ua faaohie te mau tia haapaoraa i te faataaraa. Ua nehenehe te mau tane e faataa i ta ratou mau vahine noa ’tu te tumu. (“faataa i ta ’na vahine faaipoipo,” “ua faaturi ïa e ua taiva i te vahine matamua” nota haapiiraa no nia i te Mk 10:11, nwtsty) Ua faaara Iesu e na Iehova i faatia e i haamau i te faaipoiporaa. (Mk 10:2-12) E riro te tane e te vahine “ei hoê” inaha ua faaipoipo raua no te oraraa taatoa. Ia au i te hoê â faatiaraa i roto i te Mataio, te tumu Bibilia hoê e faatiahia ’i te faataaraa, o “te peu taotoraa tia ore” ïa.—Mt 19:9.

I teie mahana, hoê â mana‘o to e rave rahi no nia i te faaipoiporaa i to te mau Pharisea, eiaha râ i to Iesu. Ia tupu te fifi, oioi te feia o teie ao i te faataa. Area râ no te mau hoa faaipoipo Kerisetiano, mea faufaa roa te euhe o te faaipoiporaa e te tutava ra ratou i te faaafaro i te mau fifi ma te faaohipa i te mau aratairaa Bibilia. A mataitai na i te video Na te here e te faatura e tahoê i te mau mero utuafare e a pahono na i to muri nei mau uiraa:

	

[image: Taio i te Bibilia; te faaroo ra te tane i ta ’na vahine e faaite ra i to ’na mau mana‘o; ua pahaehia te hoho‘a o te hoê faaipoiporaa]


  E nafea ia faaohipa i te Maseli 15:1 i roto i to oe faaipoiporaa e no te aha mea faufaa roa te reira?



	  E nafea ia ape i te mau fifi a pee ai i te Maseli 19:11?



	  Mai te peu mea fifi roa to oe faaipoiporaa, eiaha e mana‘o: “E faataa paha mâua to ’u hoa faaipoipo!” Eaha râ te mau uiraa te titauhia ra ia hi‘opoa?



	  E nafea ia riro i te hoê tane aore ra vahine faaipoipo maitai a‘e a pee ai i te Mataio 7:12?













^ (Mat. 19:9) Te parau atu nei au e te tane o te faataa i ta ’na vahine faaipoipo tei ore i rave i te peu taotoraa tia ore,* a faaipoipo atu ai i te tahi atu, ua faaturi ïa.”

A hi‘o i te titionare.


^ (Mas. 15:1) O te parau mǎrû ra tei faaore i te riri; area te parau faaooo ra, o te riri ïa te tupu.




^ (Mas. 19:11) Na te haapao o te taata e ore e riri vave ai; o to ’na ïa maitai te faaore i te hara ra.




^ (Mat. 7:12) Te mau mea atoa ïa ta outou e hinaaro ia rave te taata no outou, a rave atoa ïa no ratou. O ta te ture ïa a Mose e ta te mau papai a te mau peropheta e haapii mai ra.








21-27 no Me

MAREKO 11-12





	  Himene 34 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “Mea rahi a‘e ta ’na i tuu i ta te mau taata atoa”: (10 min.)

	Mk 12:41, 42—Ua ite Iesu i te hoê vahine ivi veve i te afata moni o te hiero o tei tuu atu e piti moni rii (“te mau afata moni,” “piti lepeta,” “lepeta” nota haapiiraa no nia i te Mk 12:41, 42, nwtsty)



	Mk 12:43—Ua au roa Iesu i ta ’na tusia e ua haafaufaa oia i te reira i ta ’na mau pǐpǐ (w97 15/10 16-17 par. 16-17)



	Mk 12:44—Mea faufaa roa no Iehova te ô o te vahine ivi (w97 15/10 17 par. 17; w87-F 1/12 30 par. 1; cl 185 par. 15)







	  A maimi i te mau poe pae varua: (8 min.)

	Mk 11:17—No te aha Iesu i pii ai i te hiero te “fare no te pure no te mau nunaa atoa”? (“fare no te pure no te mau nunaa atoa” nota haapiiraa no nia i te Mk 11:17, nwtsty)



	Mk 11:27, 28—Eaha te “mau mea” ta te feia patoi ia Iesu i faahiti? (jy 244 par. 7)



	Eaha ta te taioraa Bibilia o teie hebedoma e haapii ra ia oe no nia ia Iehova?



	Eaha te tahi atu â mau poe pae varua ta oe i ite mai i roto i te taioraa Bibilia o teie hebedoma?







	  Taioraa Bibilia: (4 min. aore ra iti a‘e) Mk 12:13-27










A RAVE MAITE I TA OE TAVINIRAA


	  Farereiraa matamua: (2 min. aore ra iti a‘e) Haamata ma te faaohipa i te hi‘oraa no te aparauraa. E faahiti te taata i te hoê patoiraa faaroo-pinepine-hia i roto i te tuhaa fenua.



	  Farerei-faahou-raa matamua: (3 min. aore ra iti a‘e) Haamata ma te faaohipa i te hi‘oraa no te aparauraa. E parau te taata ua pohe noa mai te hoê fetii.



	  Video o te piti o te farerei-faahou-raa: (5 min.) Pata e aparau no nia i te video.










ORARAA KERISETIANO


	  Himene 118



	  E tupu te mau mea atoa maoti te faaroo ia Iehova: (15 min.) Pata i te video.



	  Haapiiraa Bibilia a te amuiraa: (30 min.) jy pene 21



	  Haapotoraa o teie porotarama e to te hebedoma i mua (3 min.)



	  Himene 98 e pure















^ (Mar. 12:41, 42) Parahi ihora Iesu i te vahi e ite ai oia i te mau afata* moni e mataitai atura i te taata ia tuu ratou i te moni i roto. Mea rahi te moni ta te feia tao‘a rahi e tuu ra i roto. 42 Haere maira te hoê vahine ivi veve e tuu maira e piti lepeta.*

Aore ra “farii.”
Oia hoi te moni no piri i te 10 minuti ohipa. A hi‘o i te titionare.


^ (Mar. 12:43) Pii ihora Iesu i ta ’na mau pǐpǐ ia tapiri mai e na ô atura: “Oia mau ta ’u e parau atu: Mea rahi a‘e ta teie vahine ivi veve i tuu i roto i te mau afata moni i ta tera mau taata atoa.



^ (Mar. 12:44) Ua tuu hoi ratou paatoa i ta ratou moni hau, o ’na râ, noa ’tu to ’na veve, ua tuu pauroa ïa i ta ’na moni e ora ’i oia.”



^ (Mar. 11:17) Haapii atoa ’tura oia i te taata a na ô ai: “Aita anei i papaihia: ‘E parauhia to ’u fare e fare no te pure no te mau nunaa atoa’? Ua faariro râ outou i te reira ei ana no te eiâ.”



^ (Mar. 11:27, 28) Ho‘i faahou maira ratou i Ierusalema. A haere noa ’i Iesu i roto i te hiero, tapiri maira te mau tahu‘a tiaau, te mau papai parau e te mau aratai ati Iuda 28 e na ô maira ia ’na: “I teihea mana e rave ai oe i teie mau mea? Aore ra na vai i horoa ia oe i teie mana no te rave i teie mau mea?”









[image: Te tuu ra te hoê vahine ivi i te moni rii i roto i te afata moni o te hiero]



TAO‘A RAU BIBILIA | MAREKO 11-12

Mea rahi a‘e ta ’na i tuu i ta te mau taata atoa





12:41-44

E nafea teie faatiaraa e tauturu mai ai ia huti i to muri nei mau haapiiraa?

	  Te haafaufaa ra Iehova i ta tatou e rave ra



	  A horoa i te mea maitai roa ’‘e a tavini ai ia Iehova



	  Eiaha e faaau i ta oe e nehenehe e rave i ta vetahi aore ra i ta oe i nehenehe e rave i na mua ’tu



	  Ia horoa atoa te feia veve, noa ’tu mea iti ta ratou e nehenehe e horoa





Eaha te tahi atu mau haapiiraa ta oe i huti mai?

UA ITE ANEI OE?




[image: Piti lepeta]
Lepeta





E au ra e ua tuu te vahine ivi e piti lepeta i roto i te afata moni. E noaa e piti lepeta i te hoê taata rave ohipa no 15 noa minuti ohipa. Ua horoa Iesu i te hoê haapiiraa faufaa a faahiti ai i te ô ta te vahine ivi i horoa, oia hoi e piti moni rii.















^ (Mar. 12:41-44) Parahi ihora Iesu i te vahi e ite ai oia i te mau afata* moni e mataitai atura i te taata ia tuu ratou i te moni i roto. Mea rahi te moni ta te feia tao‘a rahi e tuu ra i roto. 42 Haere maira te hoê vahine ivi veve e tuu maira e piti lepeta.* 43 Pii ihora Iesu i ta ’na mau pǐpǐ ia tapiri mai e na ô atura: “Oia mau ta ’u e parau atu: Mea rahi a‘e ta teie vahine ivi veve i tuu i roto i te mau afata moni i ta tera mau taata atoa. 44 Ua tuu hoi ratou paatoa i ta ratou moni hau, o ’na râ, noa ’tu to ’na veve, ua tuu pauroa ïa i ta ’na moni e ora ’i oia.”

Aore ra “farii.”
Oia hoi te moni no piri i te 10 minuti ohipa. A hi‘o i te titionare.







28 no Me–3 no Tiunu

MAREKO 13-14





	  Himene 55 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “Eiaha e topa i roto i te marei o te mǎta‘u taata”: (10 min.)

	Mk 14:29, 31—Aita te mau aposetolo i hinaaro e parau e aita ratou i ite ia Iesu



	Mk 14:50—I te taime i tapeahia ’i Iesu, ua faarue te mau aposetolo atoa ia ’na e ua horo ê ratou



	Mk 14:47, 54, 66-72—Ma te itoito, ua paturu Petero ia Iesu e ua pee oia ia ’na na te atea, i muri iho râ, ua parau oia e aita oia i ite ia Iesu e toru taime (ia 200 par. 14; it-2-F 585 par. 3)







	  A maimi i te mau poe pae varua: (8 min.)

	Mk 14:51, 52—O vai paha te tane apî tei horo ma te ahu ore? (w08-F 15/2 30 par. 6)



	Mk 14:60-62—No te aha paha Iesu i faaoti ai i te pahono i ta te tahu‘a rahi uiraa? (jy 287 par. 4)



	Eaha ta te taioraa Bibilia o teie hebedoma e haapii ra ia oe no nia ia Iehova?



	Eaha te tahi atu â mau poe pae varua ta oe i ite mai i roto i te taioraa Bibilia o teie hebedoma?







	  Taioraa Bibilia: (4 min. aore ra iti a‘e) Mk 14:43-59










A RAVE MAITE I TA OE TAVINIRAA


	  Piti o te farerei-faahou-raa: (3 min. aore ra iti a‘e) Haamata ma te faaohipa i te hi‘oraa no te aparauraa. A titau manihini i te taata i te putuputuraa.



	  Toru o te farerei-faahou-raa: (3 min. aore ra iti a‘e) Maiti i ta oe iho irava Bibilia. A pûpû i te hoê papai haapiiraa.



	  Haapiiraa Bibilia: (6 min. aore ra iti a‘e) bhs 181-182 par. 17-18










ORARAA KERISETIANO


	  Himene 73



	  “E tauturu Iehova ia oe ia itoito mai”: (15 min.) Aparauraa. A pata i te video.



	  Haapiiraa Bibilia a te amuiraa: (30 min.) jy pene 22



	  Haapotoraa o teie porotarama e to te hebedoma i mua (3 min.)



	  Himene 81 e pure















^ (Mar. 14:29) Parau maira râ Petero: “Faarue noa ’tu â ratou paatoa ia oe, eita vau e na reira.”



^ (Mar. 14:31) Parau onoono maira râ oia: “Pohe noa ’tu â vau e oe atoa, e ore roa vau e parau e aita vau i ite ia oe.” Na reira atoa maira te tahi atu mau pǐpǐ atoa i te parau.



^ (Mar. 14:50) Faarue a‘era te mau pǐpǐ atoa ia Iesu e horo atura.



^ (Mar. 14:47) Rave maira râ hoê o te feia e tia ra na reira i ta ’na ‘o‘e, tairi ihora i te tavini a te tahu‘a rahi e mutu ê atura to ’na tari‘a.



^ (Mar. 14:54) Pee maira râ Petero ia ’na na te atea ê e tae roa ’tu i roto i te aua o te tahu‘a rahi e parahi ihora e te mau tavini a haamahanahana ’i ia ’na i pihai iho i te auahi.



^ (Mar. 14:66-72) To raro Petero i roto i te aua i haere mai ai hoê o te mau tavini vahine a te tahu‘a rahi. 67 I to ’na iteraa mai ia Petero i pihai iho i te auahi, hi‘o ihora oia ia ’na e na ô maira: “Na muri atoa na oe i teie Iesu no Nazareta.” 68 Parau atura râ Petero: “Aita vau i ite ia ’na e aita atoa vau e taa ra eaha ta oe e parau ra.” Haere atura oia i te uputa. 69 A ite ai te tavini vahine ia ’na i reira, na ô faahou ihora oia i te feia e tia ra na reira: “E pǐpǐ atoa oia na ’na.” 70 Parau faahou atura Petero e aita oia i ite ia ’na. I muri iho, na ô faahou maira te feia e tia noa ra na reira ia Petero: “E pǐpǐ iho â oe na ’na, e taata Galilea hoi oe.” 71 Horeo ihora râ oia: “Ia faautua te Atua ia ’u ia haavare au. Aita vau i ite i tena taata ta outou e parau ra!” 72 Totereo ihora te hoê moa no te piti o te taime. Haamana‘o ihora Petero i ta Iesu i parau ia ’na: “Hou te hoê moa e totereo ai e piti taime, e parau oe e toru taime e aita oe i ite ia ’u.” Peapea roa ihora oia e ta‘i atura.



^ (Mar. 14:51, 52) Pee maira râ te hoê taata apî e ahu lino maitai to ’na ia Iesu, tamata a‘era te taata i te haru ia ’na, 52 faarue ihora râ oia i to ’na ahu lino e horo atura ma te ahu ore.*

Aore ra “e to ’na noa tihere.”


^ (Mar. 14:60-62) Tia a‘era te tahu‘a rahi i rotopu ia ratou e ui ihora ia Iesu: “Eita oe e pahono? Aita oe e faaroo ra i ta teie mau taata e pari nei ia oe?” 61 Mamû noa ihora râ Iesu e aita roa i pahono. Ui faahou maira te tahu‘a rahi ia ’na e parau maira: “O te Mesia oe te Tamaiti a te Atua Mo‘a?” 62 Na ô atura Iesu: “E o vau, e ite atoa outou i te Tamaiti a te taata nei i te parahiraa i te rima atau o te Manahope e te haereraa mai na nia i te mau ata o te ra‘i.”








TAO‘A RAU BIBILIA | MAREKO 13-14

Eiaha e topa i roto i te marei o te mǎta‘u taata





No te aha te mau aposetolo i mǎta‘u ai i mua i te faaheporaa?

14:29, 31

	  Ua tiaturi ratou ia ratou iho. No Petero, e mea taiva ore a‘e oia i te tahi atu mau aposetolo



[image: Te parau ra Petero aita oia i ite ia Iesu]






14:32, 37-41

	  Aita ratou i tamau i te vai ara e i te pure



[image: Te taoto ra te mau aposetolo a pure ai Iesu]






I muri a‘e i te tia-faahou-raa o Iesu, eaha tei tauturu i te mau aposetolo tei tatarahapa ia ore e mǎta‘u i te taata e ia poro noa ’tu te patoiraa?

13:9-13

	  Ua pee maite ratou i ta Iesu mau faaararaa e, ei faahopearaa, ua ite ratou eaha te rave i mua i te patoiraa e te hamani-ino-raa



	  Ua tiaturi ratou ia Iehova e ua pure ratou.—Ohi 4:24, 29



[image: Petero raua Ioane i mua i te Sunederi]








Eaha te nehenehe e tamata i to tatou itoito?



[image: Te aparau ra te hoê vahine Ite no Iehova i te fare ma‘i i te hoê taote; aita te tamaroa Ite no Iehova e faahanahana ra i te reva; te titau-manihini-hia ra te hoê tuahine Ite no Iehova i te hoê arearearaa e te mau hoa ohipa]










^ (Mar. 14:29) Parau maira râ Petero: “Faarue noa ’tu â ratou paatoa ia oe, eita vau e na reira.”



^ (Mar. 14:31) Parau onoono maira râ oia: “Pohe noa ’tu â vau e oe atoa, e ore roa vau e parau e aita vau i ite ia oe.” Na reira atoa maira te tahi atu mau pǐpǐ atoa i te parau.



^ (Mar. 14:32) Haere atura ratou i te hoê vahi o Getesemane te i‘oa e na ô ihora Iesu i ta ’na mau pǐpǐ: “A parahi na outou i ǒ nei, e haere au e pure.”



^ (Mar. 14:37-41) Ho‘i maira oia, ite ihora e te taoto ra ratou e na ô maira ia Petero: “Simona, te taoto ra oe! Aita i tia ia oe ia ara hoê noa ’‘e hora? 38 A vai ara e a tamau i te pure ia ore outou ia hema. E hinaaro iho â te aau,* te tino râ, mea paruparu ïa.” 39 Haere faahou atura oia e pure ma te faahiti i taua â parau ra. 40 Ho‘i faahou maira oia e ite ihora e te taoto ra ratou, e varea taoto iti rahi hoi to ratou. Aita ’tura ratou i ite eaha te parau atu. 41 Ho‘i faahou maira oia i te toru o te taime e na ô maira: “I te hoê taime mai teie outou e taoto ai e e haamâha ’i i to outou rohirohi! Atira! Ua tae i te hora! Inaha, te tuuhia nei te Tamaiti a te taata nei i te rima o te feia rave hara.

Aore ra “Ua tae te mana‘o.” Heleni peneuma. A hi‘o i te titionare.


^ (Mar. 13:9-13) Outou râ, a ara ia outou iho. E tuu te taata ia outou i te haavaraa, e rutuhia outou i roto i te mau sunago e e tuuhia i mua i te mau tavana e te mau arii no ’u nei, ia ite hoi ratou i ta outou e tiaturi ra. 10 Na mua râ, ia porohia te parau apî oaoa i te mau nunaa atoa. 11 E ia afaihia outou i te haavaraa, eiaha e haapeapea eaha te parau, a parau râ i tei horoahia ’tu i taua hora ra, e ere hoi o outou te paraparau ra, o te varua mo‘a râ. 12 E tuu atoa te taata i to ’na taeae e te metua tane i ta ’na tamarii ia pohe, e orure hau te mau tamarii i to ratou mau metua, a tuu atu ai ia ratou ia pohe. 13 E hae te taata atoa ia outou no to ’u nei i‘oa. Te taata râ tei faaoromai tamau* e tae noa ’tu i te hopea, e ora ïa.

Aore ra “o te faaoromai tamau ra.”


^ (Ohi. 4:24) I to te mau pǐpǐ faarooraa i te reira, pure a‘era ratou pauroa i te Atua e na ô atura: “To matou Arii hau ê e Fatu, na oe i hamani i te ra‘i e te fenua e te miti e te mau mea atoa i roto,



^ (Ohi. 4:29) I teie nei, Iehova,* haapao mai na oe i ta ratou mau haamǎta‘uraa, e faatia mai na oe i to mau tavini ia faaite i ta oe parau ma te mǎta‘u ore,

A hi‘o i te titionare.








[image: Te tauaparau ra te hoê tamahine Iseraela i te vahine a Naamana]



ORARAA KERISETIANO

E tauturu Iehova ia oe ia itoito mai





I te fare haapiiraa, ua mǎta‘u a‘ena anei oe i te parau e Ite no Iehova oe e i te faaite i te poroi? Mai te peu e e, e nafea ia ore e mǎta‘u i te paraparau no nia ia Iehova? (Te1 2:2) No te aha oe e na reira ’i? A mataitai na i te video E tauturu Iehova ia oe ia itoito mai e a pahono na i to muri nei mau uiraa:

	

[image: Te horoa ra Turia ia Poe i te buka Grand enseignant; te taio ra te hoê tamaroa Ite no Iehova i te buka Les jeunes s’interrogent i to ’na hoa haapiiraa]


              Eaha te hi‘oraa Bibilia tei tauturu ia Turia ia itoito atu â?



	              E nafea Turia i faufaahia ’i i te mau faaineineraa no te poro?



	               No te aha e titauhia ia faaite i te poroi i te mau hoa haapiiraa?



	               Noa ’tu aita oe e haere faahou ra i te fare haapiiraa, eaha te mau haapiiraa ta oe e huti mai i teie video?













^ (Tes. 1, 2:2) Na mua ua haamauiuihia mâua e ua hamani-ino-hia i Philipi, mai ta outou hoi i ite. Noa ’tu râ, ua horoa mai to tatou Atua i te mǎta‘u ore* no te faaite ia outou i te parau apî oaoa a te Atua a faaruru noa ’i i te patoiraa u‘ana.*

Aore ra “itoito.”
Nehenehe atoa e hurihia “i roto â i te fifi rahi.”






1 2 3 4 5 6 7 8









^ (Mar. 7:1-8:38) Ruru maira te mau Pharisea e te tahi mau papai parau na Ierusalema mai ia Iesu ra. 2 Ite a‘era ratou vetahi o ta ’na mau pǐpǐ e tamaa ra ma te rima repo, oia hoi aita i horoihia.* 3 (Eita hoi te mau Pharisea e te ati Iuda atoa e tamaa aita ana‘e ratou i horoi i to ratou na rima e tae roa ’tu i te poro rima ia au i te tutuu a te mau tupuna, 4 e ia ho‘i mai ratou na te matete mai, eita ratou e tamaa aita ana‘e ratou i horoi ia ratou. E mea rahi atu â te tutuu tei tuuhia ia haapao ratou, mai te tutauraa i te mau au‘a, te mau pita e te mau pani veo i roto i te pape.) 5 Ui maira ïa teie mau Pharisea e papai parau ia ’na: “No te aha ta oe mau pǐpǐ e ore ai e haapao i te tutuu a te feia no tahito ra, a tamaa ’i ratou ma te rima repo?” 6 Pahono atura oia: “Ua tano Isaia i te tohuraa no nia ia outou, haavarevare ma, mai tei papaihia: ‘Te faatura nei te vaha o teie mau taata ia ’u, to ratou râ aau, tei te atea ê ïa ia ’u. 7 Mea faufaa ore to ratou haamori-noa-raa mai ia ’u, te haapii nei hoi ratou ia vetahi ê i te mau faaueraa a te taata.’ 8 Te haapae nei outou i te faaueraa a te Atua e te haapao nei i te tutuu a te taata.” 9 Parau atura oia: “Mea ite roa outou i te haapae i te faaueraa a te Atua no te haapao i ta outou tutuu. 10 Ua parau hoi Mose: ‘A faatura i to metua tane e to metua vahine,’ e: ‘O tei faaino* i to ’na metua tane aore ra metua vahine, ia haapohehia ïa.’ 11 Outou râ, te na ô nei ïa: ‘Ia parau te hoê taata i to ’na metua tane aore ra metua vahine: “E korebana (oia hoi e ô pûpûhia i te Atua) ta ’u mau mea atoa o ta ’u e nehenehe e faaohipa no te tauturu ia oe,”’ 12 te faatia ra ïa outou ia ’na eiaha e tauturu faahou i to ’na metua tane aore ra metua vahine. 13 Te haafaufaa ore ra ïa outou i te parau a te Atua na roto i ta outou tutuu ta outou i tuu atu. Mea rahi te ohipa mai te reira te huru ta outou e rave ra.” 14 Pii ihora oia i te nahoa ia tapiri mai ia ’na e na ô atura: “A faaroo mai outou paatoa e a taa i te auraa o ta ’u mau parau. 15 E ere o ta te hoê taata e amu te haaviivii ia ’na, o te mau mea râ no roto mai i te hoê taata te haaviivii ia ’na.” 16 *—— 17 Vaiiho maira Iesu i te nahoa, tomo ihora i roto i te hoê fare e uiui maira ta ’na mau pǐpǐ no nia i te faahoho‘araa. 18 Na ô atura oia: “Aita atoa outou e taa ra mai ia ratou? Aita outou i ite e e ere o ta te taata e amu te haaviivii ia ’na, 19 e na roto atu hoi te reira, eiaha i to ’na aau, i to ’na râ opu a faaruehia ’tu ai i te haumitiraa?” Te parau ra ïa Iesu e mea viivii ore te mau maa atoa. 20 Parau faahou atura oia: “O te mau mea no roto mai i te hoê taata te haaviivii ia ’na, 21 no roto mai hoi i te aau te mau mana‘o ino: te mau peu taotoraa tia ore,* te eiâ, te taparahi-pohe-raa, 22 te faaturi, te popore, te ohipa ino, te haavare, te peu faufau,* te mata nounou, te faaino, te teoteo e te maamaa. 23 No roto mai teie mau mea ino atoa i te aau o te hoê taata e o te haaviivii ia ’na.” 24 Reva ’tura Iesu e haere ihora i na tuhaa fenua o Turia e Sidona. Tomo ihora oia i roto i te hoê fare, aita hoi i hinaaro ia ite mai te taata ia ’na, ua itehia râ oia. 25 Faaroo ihora te hoê vahine no nia ia Iesu, haere maira ia ’na ra e tipapa ihora i raro i to ’na pae avae, ua uruhia hoi ta ’na tamahine iti e te hoê varua viivii, 26 e Heleni oia no Phenikia i Suria.* Taparu ihora taua vahine ra ia Iesu ia tiavaru i te demoni i rapae i ta ’na tamahine. 27 Parau atura râ oia: “A vaiiho na i te mau tamarii ia paia na mua, e ere hoi mea maitai ia rave i te faraoa* a te mau tamarii, a horoa ’tu ai na te mau fanau‘a urî.” 28 Pahono maira râ taua vahine ra: “Oia mau e te Fatu, e amu atoa râ te mau fanau‘a urî i raro a‘e i te amuraa maa i te mau hu‘ahu‘a faraoa a te mau tamarii rii.” 29 Parau atura Iesu: “A ho‘i i ǒ oe, no ta oe hoi i parau, ua reva te demoni i rapae i to tamahine.” 30 Ho‘i atura taua vahine ra i to ’na fare e ite ihora i te tamahine iti e tarava ra i nia i te ro‘i, ua reva te demoni. 31 Faarue ihora Iesu i te tuhaa fenua o Turia e ho‘i atura i te miti o Galilea na Sidona ’tu e na roto atu i te tuhaa fenua o Dekapoli.* 32 Afai maira ratou i te hoê tane tari‘a turi e mea fifi atoa no ’na ia paraparau, e taparu maira ia Iesu ia tuu i to ’na rima i nia iho i taua taata ra. 33 Aratai ihora Iesu ia ’na i te hiti ia atea ’tu raua i te nahoa, tuu atura i to ’na na manimani rima i roto i na tari‘a o taua taata ra, tutuha ihora e tapea ’tura i to ’na arero. 34 E a hi‘o ai i nia i te ra‘i, huti roa ihora oia i te aho e na ô atura: “Ephata,” teie te auraa “Ia matara oe.” 35 Faaroo ihora to ’na tari‘a, matara a‘era to ’na arero e afaro atura ta ’na paraparau. 36 Faaue ihora oia ia ratou eiaha e faaite i te taata. Tera râ, rahi atu â oia i te faaue ia ratou, rahi atu â ratou i te faaite haere. 37 Maere roa ihora ratou e na ô a‘era: “E ohipa faahiahia ana‘e ta ’na i rave, ia ’na hoi e faaroo ai te tari‘a turi e e paraparau ai te vava.” 
8 I taua mau mahana ra, e nahoa rahi â tei ruru mai e aita ta ratou e maa faahou. Pii ihora ïa Iesu i te mau pǐpǐ ia haere mai e na ô atura: 2 “Te aroha nei au i teie nahoa taata, no te mea a toru atura mahana to ratou faaearaa ia ’u nei e aita ta ratou e maa faahou. 3 Ia faaho‘i au ia ratou i to ratou fare ma te poia,* e matapoirihia ratou i nia i te purumu e mea atea to vetahi faaearaa.” 4 Parau maira râ ta ’na mau pǐpǐ: “Ihea i teie vahi mo‘emo‘e e noaa mai ai te faraoa* e paia ’i teie mau taata?” 5 Ui atura Iesu: “Ehia faraoa ta outou?” Parau maira ratou: “E hitu.” 6 Faaue ihora oia i te nahoa ia parahi. Rave ihora oia i na faraoa e hitu, haamauruuru a‘era i te Atua, ofati ihora i te faraoa e horoa ’tura i ta ’na mau pǐpǐ e na ratou i opere na te nahoa. 7 E maa i‘a rii atoa ta ratou, haamaitai atura Iesu i te Atua no te reira e parau atura ia ratou ia opere atoa ’tu. 8 Tamaa a‘era ratou, paia ’tura e haaputu atura i te toea faraoa i roto e hitu farii* rahi î maitai. 9 Piri i te 4 000 tane tei tamaa. Faaho‘i atura Iesu ia ratou. 10 Haere ihora oia e ta ’na mau pǐpǐ i nia i te poti e fano atura i te tuhaa fenua o Dalemanuta. 11 Haere maira te mau Pharisea e mârô ia ’na, a ani ai i te tahi tapao no te ra‘i mai no te râmâ ia ’na. 12 Autâ roa ihora oia e na ô atura: “No te aha teie nei u‘i e imi ai i te tahi tapao? Oia mau ta ’u e parau atu: Aita e tapao e horoahia ’tu i teie nei u‘i.” 13 Vaiiho ihora oia ia ratou, ho‘i atura i nia i te poti e fano atura i te tahi a‘e pae. 14 Ua mo‘e râ i te mau pǐpǐ i te rave i te faraoa e hoê ana‘e faraoa ta ratou i nia i te poti. 15 Faaara papu atura Iesu ia ratou: “A haapao maitai, a ara i te hopue a te mau Pharisea e te hopue a Heroda.” 16 Haamata a‘era ratou i te tatama‘i no te mea aita hoê i rave i te faraoa. 17 A ite ai Iesu i te reira, na ô atura oia: “Eaha outou e tatama‘i ai i te mea aita outou i rave i te faraoa? Aita â i taa e i maramarama ’tura ia outou? Aita â to outou aau i maramarama ’tura? 18 ‘E mata to outou, aita outou e ite ra? E tari‘a to outou, aita outou e faaroo ra?’ Aita outou e haamana‘o ra 19 i to ’u ofatiraa i na faraoa e pae no na tane e 5 000, ehia farii ta outou i faaî?” Na ô maira ratou: “Hoê ahuru ma piti.” 20 “I to ’u ofatiraa i na faraoa e hitu no na tane e 4 000, ehia farii* rahi î maitai ta outou i rave?” Na ô maira ratou: “E hitu.” 21 Na ô atura oia: “Aita â outou i maramarama ’tura?” 22 Tae atura ratou i Betesaida. Aratai maira to reira mau taata i te hoê tane matapo ia Iesu ra, e taparu maira ia ’na ia tapea i taua matapo ra. 23 Rave maira Iesu i te rima o te tane matapo e aratai ihora ia ’na i rapaeau mai i te oire, parai atura i te huare i nia i to ’na na mata, a tuu atu ai i to ’na na rima i nia iho ia ’na e ui atura: “Eaha ta oe e ite ra?” 24 Hi‘o maira taua tane ra e na ô maira: “Te ite nei au i te taata, e au hoi i te tumu raau, te hahaere nei râ ratou.” 25 Tuu faahou ihora Iesu i to ’na na rima i nia i na mata o taua tane ra. Ora maira oia e ite maitai atura i te mau mea atoa. 26 Faaho‘i atura oia ia ’na i te fare a na ô ai: “Eiaha oe e ho‘i i te oire rii.” 27 Reva ’tura Iesu e ta ’na mau pǐpǐ i te mau oire rii i Kaisarea Philipi. A haere noa ’i ratou, ui atura oia i ta ’na mau pǐpǐ: “O vai au i ta te taata parauraa?” 28 Na ô maira ratou: “O Ioane Bapetizo, o Elia râ ta te tahi pae, e ta te tahi atu, hoê ïa o te mau peropheta.” 29 Ui atura oia: “Outou râ, o vai au i ta outou parauraa?” Pahono maira Petero: “O te Mesia oe.” 30 Faaue maitai atura oia ia ratou eiaha e faaite i te taata o vai oia. 31 Haamata atoa ’tura oia i te haapii ia ratou e ia roohia te Tamaiti a te taata nei i te mauiui rahi e tia ’i, ia vahavahahia oia e te mau aratai ati Iuda, te mau tahu‘a tiaau e te mau papai parau, ia haapohehia e ia faatiahia mai e toru mahana i muri iho. 32 Aita iho â oia i huna i te parau. Aratai rii ê ihora râ Petero ia Iesu e tama‘i atura ia ’na. 33 Huri tua maira Iesu, hi‘o atura i ta ’na mau pǐpǐ, tama‘i ihora ia Petero e na ô atura: “Haere na muri mai ia ’u, Satani! No te mea e ere to oe mana‘o i to te Atua, to te taata râ.” 34 Pii atura oia i te nahoa e ta ’na mau pǐpǐ e na ô atura: “Te taata e hinaaro e pee mai ia ’u, ia haapae ïa ia ’na iho e ia rave i ta ’na pou haamauiuiraa,* a pee noa mai ai ia ’u. 35 O tei tapea hoi i to ’na ora,* e ere ïa oia i te reira. O tei ere râ i to ’na ora* no ’u nei e no te parau apî oaoa, e noaa faahou mai ïa ia ’na te reira. 36 Eaha hoi te apî ia noaa i te hoê taata te ao taatoa, a ere ai râ oia i to ’na ora?* 37 Eaha hoi ta te hoê taata e horoa no to ’na ora?* 38 Te taata hoi o te haama ia ’u e i ta ’u mau parau i roto i teie nei u‘i faaturi* e te hara, e haama atoa ïa te Tamaiti a te taata nei ia ’na ia haere mai oia ma te hanahana o to ’na Metua e te mau melahi mo‘a.”

Oia hoi ia au i te mau peu a te ati Iuda.
Aore ra “tuhi.”
Te vai ra teie irava i roto i te tahi mau huriraa Bibilia, aita râ i roto e rave rau papai Heleni tahito fariihia.
A hi‘o i te titionare.
Aore ra “haerea haama ore.” A hi‘o i te titionare.
Aore ra “tei fanauhia i Phenikia i Suria.”
Aore ra “pane.”
Aore ra “o na oire hoê ahuru.”
Aore ra “aita ratou i tamaa.”
Aore ra “pane.”
Aore ra “farii maa.”
Aore ra “farii maa.”
A hi‘o i te titionare.
Heleni pusuke. A hi‘o i te titionare.
Heleni pusuke. A hi‘o i te titionare.
Heleni pusuke. A hi‘o i te titionare.
Heleni pusuke. A hi‘o i te titionare.
Aore ra “taiva.”


^ (Mar. 7:1-15) Ruru maira te mau Pharisea e te tahi mau papai parau na Ierusalema mai ia Iesu ra. 2 Ite a‘era ratou vetahi o ta ’na mau pǐpǐ e tamaa ra ma te rima repo, oia hoi aita i horoihia.* 3 (Eita hoi te mau Pharisea e te ati Iuda atoa e tamaa aita ana‘e ratou i horoi i to ratou na rima e tae roa ’tu i te poro rima ia au i te tutuu a te mau tupuna, 4 e ia ho‘i mai ratou na te matete mai, eita ratou e tamaa aita ana‘e ratou i horoi ia ratou. E mea rahi atu â te tutuu tei tuuhia ia haapao ratou, mai te tutauraa i te mau au‘a, te mau pita e te mau pani veo i roto i te pape.) 5 Ui maira ïa teie mau Pharisea e papai parau ia ’na: “No te aha ta oe mau pǐpǐ e ore ai e haapao i te tutuu a te feia no tahito ra, a tamaa ’i ratou ma te rima repo?” 6 Pahono atura oia: “Ua tano Isaia i te tohuraa no nia ia outou, haavarevare ma, mai tei papaihia: ‘Te faatura nei te vaha o teie mau taata ia ’u, to ratou râ aau, tei te atea ê ïa ia ’u. 7 Mea faufaa ore to ratou haamori-noa-raa mai ia ’u, te haapii nei hoi ratou ia vetahi ê i te mau faaueraa a te taata.’ 8 Te haapae nei outou i te faaueraa a te Atua e te haapao nei i te tutuu a te taata.” 9 Parau atura oia: “Mea ite roa outou i te haapae i te faaueraa a te Atua no te haapao i ta outou tutuu. 10 Ua parau hoi Mose: ‘A faatura i to metua tane e to metua vahine,’ e: ‘O tei faaino* i to ’na metua tane aore ra metua vahine, ia haapohehia ïa.’ 11 Outou râ, te na ô nei ïa: ‘Ia parau te hoê taata i to ’na metua tane aore ra metua vahine: “E korebana (oia hoi e ô pûpûhia i te Atua) ta ’u mau mea atoa o ta ’u e nehenehe e faaohipa no te tauturu ia oe,”’ 12 te faatia ra ïa outou ia ’na eiaha e tauturu faahou i to ’na metua tane aore ra metua vahine. 13 Te haafaufaa ore ra ïa outou i te parau a te Atua na roto i ta outou tutuu ta outou i tuu atu. Mea rahi te ohipa mai te reira te huru ta outou e rave ra.” 14 Pii ihora oia i te nahoa ia tapiri mai ia ’na e na ô atura: “A faaroo mai outou paatoa e a taa i te auraa o ta ’u mau parau. 15 E ere o ta te hoê taata e amu te haaviivii ia ’na, o te mau mea râ no roto mai i te hoê taata te haaviivii ia ’na.”

Oia hoi ia au i te mau peu a te ati Iuda.
Aore ra “tuhi.”





^ ***sjj himene 13 Te Mesia to tatou hi‘oraa***
HIMENE 13
Te Mesia to tatou hi‘oraa
(Petero 1, 2:21)
1. Faaite Iehova
To ’na huru maitai
Te pûpûraa mai ta ’na Tamaiti.
Ua haamaitai Iesu
Ma to ’na hi‘oraa
Te i‘oa o to ’na ra Metua.
2. E maa na Iesu
Te P’rau a Iehova,
Tei horoa ’tu te paari, te ite.
E hi‘oraa Iesu
Te faaoaoa
E te tavini to ’na Metua.
3. Arue ia Iehova
Te mau m’hana ’toa,
Pee ai to Iesu hi‘oraa maitai roa.
Tamau i te haere
Na to ’na mau e‘a
E farii ai Iehova ia tatou.
(Hi‘o atoa Ioa. 8:29; Eph. 5:2; Phil. 2:5-7.)



^ ***mwbr18 Me Faahororaa no te Faaineineraa no te putuputuraa Oraraa e taviniraa***
ia haapae ïa ia ’na iho: Aore ra “ia faarue oia i to ’na iho mau tiaraa.” Te faaite ra te reira e te hinaaro iho â te taata e haapae roa ia ’na iho aore ra ia faariro i te Atua ei Fatu no ’na. E nehenehe e huri i tera parau Heleni mai teie: “E mea tia ia ’na ia parau ‘aita’ ia ’na iho.” Tano maitai te reira no te mea e haapae oia i to ’na iho mau hinaaro, titauraa aore ra fana‘oraa. (Ko2 5:14, 15) Hoê â ta‘o Heleni ta Mareko e faaohipa ra no te faatia i te taime i parau ai Petero e aita oia i ite ia Iesu.—Mk 14:30, 31, 72.



^ ***w92 1/8 api 17 Mea nafea outou ia horo i te hororaa no te ora?***
14 “Te taata i hinaaro i te pee mai ia ’u,” o ta Iesu Mesia ïa i parau ia ’na i putuputu e te mau pǐpǐ e te tahi atu mau taata, “e faarue oia ia ’na iho, (aore ra, “e tia ia ’na ia parau, ‘Eita’ ia ’na iho,” ia au i te tatararaa Charles B. Williams) e rave i tana [pou haamauiuiraa], a pee mai ai ia ’u [ma te faaea ore].” (Mareko 8:34) Ia farii ana‘e tatou i teie titauraa, e tia ia tatou ia faaineine i te na reira ‘ma te faaea ore,’ eiaha no te mea e e tumu faatiatiaraa to tatou ia haapae tatou ia tatou iho, tera râ, no te mea no te hoê noa taime haapao ore, aore ra no te tahi noa ereraa i te ara-maite-raa, e nehenehe ïa te reira e vavahi roa i te mau mea atoa o tei patuhia, e tae noa ’tu e haamǎta‘u i to tatou maitairaa mure ore. E patu mǎrû noa tatou i to tatou tiaraa i te pae varua, tera râ, e nehenehe te reira e ore oioi noa mai te peu e eita tatou e ara i te mau taime atoa!



^ ***w08 1/10 api 27-28 Eaha ta oe e horoa no te vai ora noa?***
3 I tauâ taime ra, ua ui atu Iesu e piti uiraa anaanatae mau: “Eaha ta te taata nei faufaa, ia roaa ia ’na te tao‘a atoa o teie nei ao, ia ere oia i te ora?” e, “Eaha ta te taata nei e ore e horoa ei hoo i to ’na iho ora?” (Mar. 8:36, 37) E mea taa maitai i te taata te pahonoraa i te uiraa matamua. Aita e faufaa no te taata ia noaa te ao atoa nei ia ’na a ere ai oia i to ’na ora, to ’na nephe. E mea faufaa te tao‘a mai te peu noa e te ora ra te hoê taata no te faaohipa i te reira. Ua haamana‘o paha te piti o ta Iesu uiraa: “Eaha ta te taata nei e ore e horoa ei hoo i to ’na iho ora?” i te feia e faaroo ra ia ’na i ta Satani mau parau i te tau o Ioba ra: “E riro . . . ta te taata atoa ra ei hoo i to ’na ora.” (Ioba 2:4) No te feia aita e haamori ra ia Iehova, e riro paha ta Satani mau parau ei mea mau. E hinaaro e rave rahi e rave i te mau mea atoa, e ofati i te mau faaueraa tumu morare atoa, no te ora noa. Mea taa ê roa râ te mana‘o o te mau Kerisetiano.
4 Ua ite tatou e aita Iesu i haere mai i te fenua nei no te horoa mai i te ea, te tao‘a rahi, e te hoê oraraa maoro i roto i teie nei ao. Ua haere mai oia no te faaite i te ravea no te ora e a muri noa ’tu i roto i te ao apî, e o te tiaturiraa o tera oraraa ta tatou e haafaufaa rahi ra. (Ioa. 3:16) E taa i te hoê Kerisetiano te auraa o te uiraa matamua a Iesu, “Eaha ta te taata nei faufaa, ia roaa ia ’na te tao‘a atoa o teie nei ao, ia ere oia i te ora?” Teie te pahonoraa, Aita e faufaa a‘e. (Ioa. 1, 2:15-17) No te tauturu ia tatou ia pahono i te piti o te uiraa a Iesu, e nehenehe tatou e ui ia tatou iho, ‘Eaha ta ’u i ineine i te haapae i teie nei no te haapapu i to ’u tiaturiraa e ora i roto i te ao apî?’ E faaite ta tatou pahonoraa i tera uiraa, mai tei itehia i roto i to tatou huru oraraa, i te puai o tera tiaturiraa i roto i to tatou aau.—A hi‘o i te Ioane 12:25.



^ ***jy api 143 par. 3 O vai te Tamaiti a te taata?***
No reira, ia fana‘o te mau pǐpǐ a Iesu i ta ’na farii maitai, ia itoito ïa ratou e ia ora i te hoê oraraa haapae e tia ’i. Parau atura Iesu: “Te taata hoi o te haama ia ’u e i ta ’u mau parau i roto i teie nei u‘i faaturi e te hara, e haama atoa ïa te Tamaiti a te taata nei ia ’na ia haere mai oia ma te hanahana o to ’na Metua e te mau melahi mo‘a.” (Mareko 8:38) Ia haere mai Iesu, “i reira oia e faautua ’i aore ra e haamaitai ai i te taata atoa ia au i ta ratou i rave.”—Mataio 16:27.



^ ***w16 Atete api 32 Uiraa a te feia taio***
Uiraa a te feia taio
No te aha i riro ai ei fifi te horoiraa i te rima no te mau enemi o Iesu?
▪ Teie hoê o te mau mea e rave rahi o ta te mau enemi o Iesu i faaino. Ua faataa te ture a Mose eaha te tahi atu mau mea e haaviivii i te taata, mai te mau mea viivii no roto mai i te tino, te lepera e te tapearaa i te tino taata aore ra i te animara pohe. Te horoa atoa ra te ture a Mose i te mau faaueraa e nafea te hoê taata e mâ faahou ai. E nehenehe oia e mâ mai maoti te pûpûraa i te tusia, te horoiraa aore ra te pîpîraa toto.—Levitiko, pene 11-15; Numera, pene 19.
Ua tuu te mau orometua haapii ati Iuda, o tei matauhia ei rabi, i ta ratou iho mau faatureraa i roto i teie mau ture. Te parau ra te hoê papai e i haamau na te mau rabi i te mau ture hau aore ra faataa-maitai-hia no nia i te mau mea o te haaviivii i te hoê taata e e nafea taua taata ra e haaviivii ai ia vetahi ê. Ua horoa atoa te mau rabi i te mau ture no nia i te mau tauihaa e tao‘a o te nehenehe e viiviihia e o te ore e nehenehe e viiviihia. Oia atoa te mau peu mea tia ia pee te taata ia mâ faahou mai ratou.
Ua ani te mau enemi o Iesu ia ’na: “Eaha to mau pǐpǐ nei i ore i haapao ai tei tuuhia mai e te feia tahito ra, i amu ai hoi i te maa ma te rima horoi-ore-hia ra?” (Mar. 7:5) Aita tera mau Pharisea e mana‘o ra i te vai-mâ-raa, oia hoi, te horoiraa i te rima hou a tamaa ’i. Ua horoa te mau Pharisea i te ture e hou te hoê taata e tamaa ’i, e maniihia te pape i nia i to ’na na rima ei peu tutuu. Ia au i te papai o tei faahitihia i nia ’tu, “ua aimârô atoa ratou no nia i te farii e faaohipahia no te manii i te pape, eaha te pape e faaohipahia, na vai e manii e i teihea faito o te rima e maniihia ’i te pape.”
Eaha to Iesu huru i teie mau ture atoa i haamauhia e te taata? Ua parau oia i te mau aratai haapaoraa ati Iuda: “E te mau haavare e, te au maite na outou i ta Isaia i parau mai ia outou na, a na ô mai ai oia ra e, Te faatura mai nei te vaha o teie nei feia ia ’u, area to ratou aau ra tei te atea ê ïa. E haamoriraa faufaa ore râ ta ratou ia ’u, tei haapii ratou i tei tuuhia mai e te taata ana‘e ra. Ua haapae hoi outou i te parau a te Atua, e te tapea nei i tei tuuhia mai e te taata, mai te horoiraa pani, e te mau au‘a ra, e rave rahi hoi te peu mai te reira te huru ra outou e rave nei. E ua na ô atura oia ia ratou, Faaore tiâ outou i ta te Atua ra parau, ia ô mai ta outou parau i tuuhia maira.”—Mar. 7:6-8.



^ ***w00 15/2 api 17-18 Tei ia outou ra anei “te mana‘o o te Mesia”?***
9 E taata turi e te vava oia. Ua taa paha ia Iesu e e taata mamahu aore ra haama haere noa oia. Ua rave a‘era Iesu i te hoê mea taa ê rii. Ua aratai o Iesu i te taata i te hiti i te hoê vahi moemoe ia ore te taata e ite mai. I muri iho, ua faaohipa Iesu i te tahi mau tapao no te faataa i te taata eaha ta ’na e rave. Ua ‘tuu atura oia i ta ’na rima i roto i te tari‘a o te taata, ua tufa ihora oia i te huare, e ua faatiaia ’tura i to ’na arero.’ (Mareko 7:33) I muri iho, hi‘o atura Iesu i nia i te ra‘i e autâ ihora na roto i te pure. Na roto i teie mau faahi‘oraa, te na ô ra ïa Iesu i te taata ra e, ‘Maoti noa te mana no ǒ mai i te Atua ra e manuïa ’i ta ’u e rave no oe.’ I te pae hopea, na ô atura Iesu e: “Ia amaha.” (Mareko 7:34) I reira iho, amaha ihora te tari‘a o te taata, e nehenehe atura oia e paraparau maitai.
10 E taata hamani maitai mau â o Iesu ia vetahi ê! E tâu‘a oia i to ratou mau mana‘o hohonu, e i muri iho, na teie tâu‘araa aau aroha e turai ia ’na ia rave i te mau mea o te faatura i to ratou mau mana‘o hohonu. Ei Kerisetiano, e tia ia tatou ia faahotu e ia faaite i te mana‘o o te Mesia i roto i teie tuhaa. Te a‘o maira te Bibilia e: “Ei aau tahi to outou atoa, i te aroha-atoa-raa, ei aroha taeae ra, ei aau mǎrû, ei aau taua.” (Petero 1, 3:8) Papu maitai ïa e te titau maira te reira ia parau e ia rave tatou i te mau mea o te faatura i te mau mana‘o hohonu o vetahi ê.
11 I roto i te amuiraa, e nehenehe tatou e faaite i te hamani maitai no te mau mana‘o hohonu o vetahi ê na roto i te faaturaraa ’tu ia ratou, te raveraa ia ratou mai ta tatou e hinaaro ia na reira atoa mai ratou. (Mataio 7:12) E tae noa ’tu i te haapao-maitai-raa i ta tatou e parau e nafea tatou ia parau. (Kolosa 4:6) A haamana‘o e ‘e nehenehe te mau parau vavi e patiatia mai te ‘o‘e.’ (Maseli 12:18) E i roto i te utuafare? E tâu‘a te hoê tane e ta ’na vahine e here mau ra te tahi i te tahi i te mau mana‘o hohonu o te tahi. (Ephesia 5:33) E haapae raua i te mau parau teimaha, te faainoraa tamau, e te mau parau faaooo patiatia—e mau mea ana‘e e inoino ai te mau mana‘o hohonu, o te ore hoi e mǎrû ohie noa. E mau mana‘o hohonu atoa to te mau tamarii, e te haapao ra te mau metua î i te here i te reira. Ia titauhia ra, e a‘o taua mau metua ra i ta ratou mau tamarii ma te faatura ia ratou e e ape i te faariri faufaa ore noa ia ratou. (Kolosa 3:21) No reira, ia hamani maitai tatou ia vetahi ê, te faaite ra ïa tatou e tei ia tatou ra te mana‘o o te Mesia.



^ ***bhs api 166 A maiti i te haamori i te Atua mai ta ’na e hinaaro***
E FAATUPU ANEI TATOU I TE NOELA?
6 Na te ao, e faatupu te rahiraa i te Noela. E rave rahi o te mana‘o e oroa tera no te fanauraa o Iesu. No ǒ mai râ te reira i te haapaoraa hape. Te faataa ra te tahi buka îite, e faatupu na te feia e haamori e rave rahi atua i Roma i te faraa, aore ra fanauraa, o te mahana i te 25 no Titema. Noa ’tu aita Iesu i fanauhia i tera taio mahana, ua faaoti te mau tia haapaoraa ia faatupuhia to ’na oroa fanauraa i te 25 no Titema. Ua hinaaro ratou ia riro e rave rahi atu â taata ei Kerisetiano. (Luka 2:8-12) Aita te mau pǐpǐ a Iesu i faatupu i te Noela. Te faataa ra te tahi buka papu e i te roaraa o na 200 matahiti i muri a‘e i te fanauraa o Iesu, “aita hoê noa ’‘e tei ite, e mea iti roa tei tâu‘a, eaha te mahana o ’na i fanauhia ’i.” (Sacred Origins of Profound Things) Ua haamata te oroa Noela i te itehia tau 300 matahiti i muri a‘e i te fanauraa o Iesu.
7 E rave rahi tei ite e oroa Noela no ǒ mai i te mau nunaa o tei haamori e rave rahi atua. No tera tumu i opanihia ’i na mua ’‘e ia faatupu i te Noela i Beretane e i te tahi mau vahi na Marite. E faautuahia te feia o te ore e haapao i tera opaniraa. Ua haamata faahou râ te taata i te faatupu i te Noela i muri a‘e. No te aha eita te mau Kerisetiano mau e faatupu i te Noela? No to ratou hinaaro e faaoaoa i te Atua i roto i te mau ohipa atoa ta ratou e rave.



^ ***sjj himene 51 Ia Iehova ua pûpû vau ia ’u!***
HIMENE 51
Ia Iehova ua pûpû vau ia ’u!
(Mataio 16:24)
1. Na te Atua faatae ia ’u ia Iesu
Riro ei pǐpǐ e pee ia ’na.
Anaana te p’rau mau
No ǒ mai ia Iehova.
Rahi mai to ’u faaroo
E te haapae roa ia ’u.
(FAAHO‘IRAA)
Ia Iehova maiti au pûpû ia ’u.
Ia raua Iesu mauruuru roa.
2. Tavini e auraro vau ia Iehova,
Ta ’u ïa euhe ma te pure.
Oaoa roa vau
E amo to ’na i‘oa,
E poro i te p’rau mau
O to ’na ra Bas’leia.
(FAAHO‘IRAA)
Ia Iehova maiti au pûpû ia ’u.
Ia raua Iesu mauruuru roa.
(Hi‘o atoa Sal. 43:3; 107:22; Ioa. 6:44.)



^ ***jy api 50-api 51 Haapiiraa i te hoê vahine Samaria***
MEA RAHI TO SAMARIA TEI TIATURI
Ho‘i maira te mau pǐpǐ a Iesu na Sikara mai e te maa. Ite a‘era ratou ia Iesu i te apoo pape a Iakoba, i reira to ratou vaiihoraa ia ’na. Tera râ, te paraparau ra raua te hoê vahine Samaria. I to te mau pǐpǐ taeraa mai, vaiiho maira te vahine Samaria i ta ’na farii pape e reva ’tura i te oire.
I Sikara, faatia haere ihora te vahine Samaria i ta Iesu i parau ia ’na. Parau haapapu atura oia: “Haere mai a hi‘o i te taata o tei parau mai i te mau mea atoa ta ’u i rave. O te Mesia paha teie.” (Ioane 4:29) E parau faufaa roa teie mai te tau o Mose mai â. (Deuteronomi 18:18) Hinaaro a‘era ïa to te oire e haere e hi‘o ia Iesu ia ite ratou ia ’na.
Area te mau pǐpǐ, parau onoono maira ia Iesu ia amu i te maa ta ratou i rave mai. Tera râ, pahono atura Iesu: “E maa ta ’u e amu aita outou i ite.” Maere ihora te mau pǐpǐ e na ô a‘era te tahi i te tahi: “Aita hoi e taata i afai mai i te maa na ’na, e ere anei?” Faataa ’tura Iesu ma te mǎrû i te auraa o ta ’na parau i ta ’na mau pǐpǐ atoa: “Ta ’u maa, o te raveraa ïa i te hinaaro o tei tono mai ia ’u e te faaotiraa i ta ’na ohipa.”—Ioane 4:32-34.
Te ohipa ta Iesu e parau ra, e ere ïa te ootiraa kerite i roto e maha ava‘e. E ere, te faahiti ra Iesu i te ootiraa pae varua. Inaha, parau atura oia: “A hi‘o i te faaapu, ua paari te huero maa no te ootiraa. Ua aufau-a‘ena-hia te taata ooti e te haaputu nei oia i te maa no te ora mure ore, ia oaoa hoi te taata ueue e te taata ooti atoa.”—Ioane 4:35, 36.
Ua taa ê na ia Iesu te ohipa e tupu i muri a‘e i to ’na paraparauraa i te vahine Samaria. Mea rahi no Sikara tei faatupu i te faaroo ia Iesu no ta te vahine Samaria i faaite haere: “Ua parau mai oia i te mau mea atoa ta ’u i rave.” (Ioane 4:39) No reira, i to ratou haereraa i te apoo pape mai Sikara mai, ani maira ratou ia Iesu ia faaea mai e ia paraparau atu â ia ratou. Farii ihora Iesu e parahi ihora i Samaria e piti mahana.
A faaroo ai to Samaria ia Iesu ia paraparau, mea rahi atu â tei tiaturi ia ’na. Na ô atura ratou i te vahine Samaria: “Te tiaturi nei matou, e ere atura no ta oe i parau mai, no te mea râ ua faaroo matou iho e ua ite e o teie taata mau â te faaora o teie nei ao.” (Ioane 4:42) E hi‘oraa maitai mau â ta te vahine Samaria i horoa mai, e faaara i te anaanatae o te taata ia poro tatou no nia i te Mesia, a farii atu ai ratou i te tahi atu â haamaramaramaraa.
A haamana‘o, i roto e maha ava‘e e haamata ’i te ootiraa kerite e tupu i Mati e Eperera i taua tuhaa fenua ra. E ava‘e Novema ïa aore ra Titema taua taime ra. Te auraa ïa e i muri a‘e i te Pasa 30, piri i te va‘u ava‘e to Iesu e ta ’na mau pǐpǐ faaearaa i Iudea, i te haapiiraa e te bapetizoraa i te taata. Te haere ra ïa ratou i te pae apatoerau i to ratou fenua i Galilea. Eaha te tiai mai ra ia ratou?



^ ***jy api 50 Haapiiraa i te hoê vahine Samaria***
O VAI MA TO SAMARIA?
To ropu te tuhaa fenua parauhia Samaria i Iudea i te pae apatoa e i Galilea i te pae apatoerau. I muri a‘e i te poheraa te arii Solomona, ua faataa ê mai na opu hoê ahuru i te pae apatoerau, o Iseraela, i na opu o Iuda raua Beniamina.
Haamori a‘era na opu hoê ahuru, parauhia Samaria, i te idolo hoho‘a puaatoro oni apî. No reira i 740 hou te Mesia, vaiiho ihora Iehova i to Asura ia haru ia Samaria. Hopoi ê a‘era to Asura e rave rahi o te huiraatira, e faahaere maira i te taata no te hau emepera Asura i Samaria. Faaipoipo a‘era taua mau taata haamori i te mau atua ěê ra i te mau ati Iseraela tei faaea ’tu i Samaria. I muri a‘e, haamau a‘era te feia no reira i te hoê huru haamoriraa tei faaô mai i te tahi mau tiaturiraa e peu titauhia e te ture a te Atua ia Mose, mai te peritomeraa. Noa ’tu râ, eita e nehenehe e parau i ta ratou mau peu faaroo e haamoriraa mau.—Te mau arii 2, 17:9-33; Isaia 9:9.
A vai ai Iesu i te fenua, i farii na to Samaria i te mau buka a Mose, aita râ i haamori i te hiero i Ierusalema. E rave rahi matahiti to ratou haamoriraa i te hoê hiero tei hamanihia i nia i te mou‘a Gerezima, e ere mea atea ia Sikara. Ua tamau noa ratou i ta ratou haamoriraa i nia i taua mou‘a ra i muri a‘e atoa te vavahiraahia taua hiero ra. I ite-maitai-hia na te au ore i rotopu i to Samaria e te ati Iuda i te roaraa o ta Iesu taviniraa.—Ioane 8:48.



^ ***sjj himene 60 E ora mai te taata***
HIMENE 60
E ora mai te taata
(Ezekiela 3:17-19)
1. Hinaaro Iehova
ia ite to te ao nei
Piri mai ra te m’hana
e riri ai oia.
(FAAHO‘IRAA)
E ora mai te taata
O te farii te p’rau mau.
E ora mai hoi tatou.
E poro ana‘e te ora,
Te ora.
2. E poroi ta tatou
no te mau taata ’toa
Ia haere mai ratou
faahau e te Atua.
(FAAHO‘IRAA)
E ora mai te taata
O te farii te p’rau mau.
E ora mai hoi tatou.
E poro ana‘e te ora,
Te ora.
(FAATUATIRAA)
Mea ru mau, faufaa ’toa
Ia atutu te p’rau ora.
E poro, haapii atu
I te p’rau mau to te ao nei.
(FAAHO‘IRAA)
E ora mai te taata
O te farii te p’rau mau.
E ora mai hoi tatou.
E poro ana‘e te ora,
Te ora.
(Hi‘o atoa Par. 2, 36:15; Isa. 61:2; Ezk. 33:6; Tes. 2, 1:8.)









^ (Mar. 7:1-8:38) Ruru maira te mau Pharisea e te tahi mau papai parau na Ierusalema mai ia Iesu ra. 2 Ite a‘era ratou vetahi o ta ’na mau pǐpǐ e tamaa ra ma te rima repo, oia hoi aita i horoihia.* 3 (Eita hoi te mau Pharisea e te ati Iuda atoa e tamaa aita ana‘e ratou i horoi i to ratou na rima e tae roa ’tu i te poro rima ia au i te tutuu a te mau tupuna, 4 e ia ho‘i mai ratou na te matete mai, eita ratou e tamaa aita ana‘e ratou i horoi ia ratou. E mea rahi atu â te tutuu tei tuuhia ia haapao ratou, mai te tutauraa i te mau au‘a, te mau pita e te mau pani veo i roto i te pape.) 5 Ui maira ïa teie mau Pharisea e papai parau ia ’na: “No te aha ta oe mau pǐpǐ e ore ai e haapao i te tutuu a te feia no tahito ra, a tamaa ’i ratou ma te rima repo?” 6 Pahono atura oia: “Ua tano Isaia i te tohuraa no nia ia outou, haavarevare ma, mai tei papaihia: ‘Te faatura nei te vaha o teie mau taata ia ’u, to ratou râ aau, tei te atea ê ïa ia ’u. 7 Mea faufaa ore to ratou haamori-noa-raa mai ia ’u, te haapii nei hoi ratou ia vetahi ê i te mau faaueraa a te taata.’ 8 Te haapae nei outou i te faaueraa a te Atua e te haapao nei i te tutuu a te taata.” 9 Parau atura oia: “Mea ite roa outou i te haapae i te faaueraa a te Atua no te haapao i ta outou tutuu. 10 Ua parau hoi Mose: ‘A faatura i to metua tane e to metua vahine,’ e: ‘O tei faaino* i to ’na metua tane aore ra metua vahine, ia haapohehia ïa.’ 11 Outou râ, te na ô nei ïa: ‘Ia parau te hoê taata i to ’na metua tane aore ra metua vahine: “E korebana (oia hoi e ô pûpûhia i te Atua) ta ’u mau mea atoa o ta ’u e nehenehe e faaohipa no te tauturu ia oe,”’ 12 te faatia ra ïa outou ia ’na eiaha e tauturu faahou i to ’na metua tane aore ra metua vahine. 13 Te haafaufaa ore ra ïa outou i te parau a te Atua na roto i ta outou tutuu ta outou i tuu atu. Mea rahi te ohipa mai te reira te huru ta outou e rave ra.” 14 Pii ihora oia i te nahoa ia tapiri mai ia ’na e na ô atura: “A faaroo mai outou paatoa e a taa i te auraa o ta ’u mau parau. 15 E ere o ta te hoê taata e amu te haaviivii ia ’na, o te mau mea râ no roto mai i te hoê taata te haaviivii ia ’na.” 16 *—— 17 Vaiiho maira Iesu i te nahoa, tomo ihora i roto i te hoê fare e uiui maira ta ’na mau pǐpǐ no nia i te faahoho‘araa. 18 Na ô atura oia: “Aita atoa outou e taa ra mai ia ratou? Aita outou i ite e e ere o ta te taata e amu te haaviivii ia ’na, 19 e na roto atu hoi te reira, eiaha i to ’na aau, i to ’na râ opu a faaruehia ’tu ai i te haumitiraa?” Te parau ra ïa Iesu e mea viivii ore te mau maa atoa. 20 Parau faahou atura oia: “O te mau mea no roto mai i te hoê taata te haaviivii ia ’na, 21 no roto mai hoi i te aau te mau mana‘o ino: te mau peu taotoraa tia ore,* te eiâ, te taparahi-pohe-raa, 22 te faaturi, te popore, te ohipa ino, te haavare, te peu faufau,* te mata nounou, te faaino, te teoteo e te maamaa. 23 No roto mai teie mau mea ino atoa i te aau o te hoê taata e o te haaviivii ia ’na.” 24 Reva ’tura Iesu e haere ihora i na tuhaa fenua o Turia e Sidona. Tomo ihora oia i roto i te hoê fare, aita hoi i hinaaro ia ite mai te taata ia ’na, ua itehia râ oia. 25 Faaroo ihora te hoê vahine no nia ia Iesu, haere maira ia ’na ra e tipapa ihora i raro i to ’na pae avae, ua uruhia hoi ta ’na tamahine iti e te hoê varua viivii, 26 e Heleni oia no Phenikia i Suria.* Taparu ihora taua vahine ra ia Iesu ia tiavaru i te demoni i rapae i ta ’na tamahine. 27 Parau atura râ oia: “A vaiiho na i te mau tamarii ia paia na mua, e ere hoi mea maitai ia rave i te faraoa* a te mau tamarii, a horoa ’tu ai na te mau fanau‘a urî.” 28 Pahono maira râ taua vahine ra: “Oia mau e te Fatu, e amu atoa râ te mau fanau‘a urî i raro a‘e i te amuraa maa i te mau hu‘ahu‘a faraoa a te mau tamarii rii.” 29 Parau atura Iesu: “A ho‘i i ǒ oe, no ta oe hoi i parau, ua reva te demoni i rapae i to tamahine.” 30 Ho‘i atura taua vahine ra i to ’na fare e ite ihora i te tamahine iti e tarava ra i nia i te ro‘i, ua reva te demoni. 31 Faarue ihora Iesu i te tuhaa fenua o Turia e ho‘i atura i te miti o Galilea na Sidona ’tu e na roto atu i te tuhaa fenua o Dekapoli.* 32 Afai maira ratou i te hoê tane tari‘a turi e mea fifi atoa no ’na ia paraparau, e taparu maira ia Iesu ia tuu i to ’na rima i nia iho i taua taata ra. 33 Aratai ihora Iesu ia ’na i te hiti ia atea ’tu raua i te nahoa, tuu atura i to ’na na manimani rima i roto i na tari‘a o taua taata ra, tutuha ihora e tapea ’tura i to ’na arero. 34 E a hi‘o ai i nia i te ra‘i, huti roa ihora oia i te aho e na ô atura: “Ephata,” teie te auraa “Ia matara oe.” 35 Faaroo ihora to ’na tari‘a, matara a‘era to ’na arero e afaro atura ta ’na paraparau. 36 Faaue ihora oia ia ratou eiaha e faaite i te taata. Tera râ, rahi atu â oia i te faaue ia ratou, rahi atu â ratou i te faaite haere. 37 Maere roa ihora ratou e na ô a‘era: “E ohipa faahiahia ana‘e ta ’na i rave, ia ’na hoi e faaroo ai te tari‘a turi e e paraparau ai te vava.” 
8 I taua mau mahana ra, e nahoa rahi â tei ruru mai e aita ta ratou e maa faahou. Pii ihora ïa Iesu i te mau pǐpǐ ia haere mai e na ô atura: 2 “Te aroha nei au i teie nahoa taata, no te mea a toru atura mahana to ratou faaearaa ia ’u nei e aita ta ratou e maa faahou. 3 Ia faaho‘i au ia ratou i to ratou fare ma te poia,* e matapoirihia ratou i nia i te purumu e mea atea to vetahi faaearaa.” 4 Parau maira râ ta ’na mau pǐpǐ: “Ihea i teie vahi mo‘emo‘e e noaa mai ai te faraoa* e paia ’i teie mau taata?” 5 Ui atura Iesu: “Ehia faraoa ta outou?” Parau maira ratou: “E hitu.” 6 Faaue ihora oia i te nahoa ia parahi. Rave ihora oia i na faraoa e hitu, haamauruuru a‘era i te Atua, ofati ihora i te faraoa e horoa ’tura i ta ’na mau pǐpǐ e na ratou i opere na te nahoa. 7 E maa i‘a rii atoa ta ratou, haamaitai atura Iesu i te Atua no te reira e parau atura ia ratou ia opere atoa ’tu. 8 Tamaa a‘era ratou, paia ’tura e haaputu atura i te toea faraoa i roto e hitu farii* rahi î maitai. 9 Piri i te 4 000 tane tei tamaa. Faaho‘i atura Iesu ia ratou. 10 Haere ihora oia e ta ’na mau pǐpǐ i nia i te poti e fano atura i te tuhaa fenua o Dalemanuta. 11 Haere maira te mau Pharisea e mârô ia ’na, a ani ai i te tahi tapao no te ra‘i mai no te râmâ ia ’na. 12 Autâ roa ihora oia e na ô atura: “No te aha teie nei u‘i e imi ai i te tahi tapao? Oia mau ta ’u e parau atu: Aita e tapao e horoahia ’tu i teie nei u‘i.” 13 Vaiiho ihora oia ia ratou, ho‘i atura i nia i te poti e fano atura i te tahi a‘e pae. 14 Ua mo‘e râ i te mau pǐpǐ i te rave i te faraoa e hoê ana‘e faraoa ta ratou i nia i te poti. 15 Faaara papu atura Iesu ia ratou: “A haapao maitai, a ara i te hopue a te mau Pharisea e te hopue a Heroda.” 16 Haamata a‘era ratou i te tatama‘i no te mea aita hoê i rave i te faraoa. 17 A ite ai Iesu i te reira, na ô atura oia: “Eaha outou e tatama‘i ai i te mea aita outou i rave i te faraoa? Aita â i taa e i maramarama ’tura ia outou? Aita â to outou aau i maramarama ’tura? 18 ‘E mata to outou, aita outou e ite ra? E tari‘a to outou, aita outou e faaroo ra?’ Aita outou e haamana‘o ra 19 i to ’u ofatiraa i na faraoa e pae no na tane e 5 000, ehia farii ta outou i faaî?” Na ô maira ratou: “Hoê ahuru ma piti.” 20 “I to ’u ofatiraa i na faraoa e hitu no na tane e 4 000, ehia farii* rahi î maitai ta outou i rave?” Na ô maira ratou: “E hitu.” 21 Na ô atura oia: “Aita â outou i maramarama ’tura?” 22 Tae atura ratou i Betesaida. Aratai maira to reira mau taata i te hoê tane matapo ia Iesu ra, e taparu maira ia ’na ia tapea i taua matapo ra. 23 Rave maira Iesu i te rima o te tane matapo e aratai ihora ia ’na i rapaeau mai i te oire, parai atura i te huare i nia i to ’na na mata, a tuu atu ai i to ’na na rima i nia iho ia ’na e ui atura: “Eaha ta oe e ite ra?” 24 Hi‘o maira taua tane ra e na ô maira: “Te ite nei au i te taata, e au hoi i te tumu raau, te hahaere nei râ ratou.” 25 Tuu faahou ihora Iesu i to ’na na rima i nia i na mata o taua tane ra. Ora maira oia e ite maitai atura i te mau mea atoa. 26 Faaho‘i atura oia ia ’na i te fare a na ô ai: “Eiaha oe e ho‘i i te oire rii.” 27 Reva ’tura Iesu e ta ’na mau pǐpǐ i te mau oire rii i Kaisarea Philipi. A haere noa ’i ratou, ui atura oia i ta ’na mau pǐpǐ: “O vai au i ta te taata parauraa?” 28 Na ô maira ratou: “O Ioane Bapetizo, o Elia râ ta te tahi pae, e ta te tahi atu, hoê ïa o te mau peropheta.” 29 Ui atura oia: “Outou râ, o vai au i ta outou parauraa?” Pahono maira Petero: “O te Mesia oe.” 30 Faaue maitai atura oia ia ratou eiaha e faaite i te taata o vai oia. 31 Haamata atoa ’tura oia i te haapii ia ratou e ia roohia te Tamaiti a te taata nei i te mauiui rahi e tia ’i, ia vahavahahia oia e te mau aratai ati Iuda, te mau tahu‘a tiaau e te mau papai parau, ia haapohehia e ia faatiahia mai e toru mahana i muri iho. 32 Aita iho â oia i huna i te parau. Aratai rii ê ihora râ Petero ia Iesu e tama‘i atura ia ’na. 33 Huri tua maira Iesu, hi‘o atura i ta ’na mau pǐpǐ, tama‘i ihora ia Petero e na ô atura: “Haere na muri mai ia ’u, Satani! No te mea e ere to oe mana‘o i to te Atua, to te taata râ.” 34 Pii atura oia i te nahoa e ta ’na mau pǐpǐ e na ô atura: “Te taata e hinaaro e pee mai ia ’u, ia haapae ïa ia ’na iho e ia rave i ta ’na pou haamauiuiraa,* a pee noa mai ai ia ’u. 35 O tei tapea hoi i to ’na ora,* e ere ïa oia i te reira. O tei ere râ i to ’na ora* no ’u nei e no te parau apî oaoa, e noaa faahou mai ïa ia ’na te reira. 36 Eaha hoi te apî ia noaa i te hoê taata te ao taatoa, a ere ai râ oia i to ’na ora?* 37 Eaha hoi ta te hoê taata e horoa no to ’na ora?* 38 Te taata hoi o te haama ia ’u e i ta ’u mau parau i roto i teie nei u‘i faaturi* e te hara, e haama atoa ïa te Tamaiti a te taata nei ia ’na ia haere mai oia ma te hanahana o to ’na Metua e te mau melahi mo‘a.”

Oia hoi ia au i te mau peu a te ati Iuda.
Aore ra “tuhi.”
Te vai ra teie irava i roto i te tahi mau huriraa Bibilia, aita râ i roto e rave rau papai Heleni tahito fariihia.
A hi‘o i te titionare.
Aore ra “haerea haama ore.” A hi‘o i te titionare.
Aore ra “tei fanauhia i Phenikia i Suria.”
Aore ra “pane.”
Aore ra “o na oire hoê ahuru.”
Aore ra “aita ratou i tamaa.”
Aore ra “pane.”
Aore ra “farii maa.”
Aore ra “farii maa.”
A hi‘o i te titionare.
Heleni pusuke. A hi‘o i te titionare.
Heleni pusuke. A hi‘o i te titionare.
Heleni pusuke. A hi‘o i te titionare.
Heleni pusuke. A hi‘o i te titionare.
Aore ra “taiva.”











^ (Mar. 9:1-10:52) Na ô atoa ’tura Iesu ia ratou: “Oia mau ta ’u e parau atu: Te vai ra vetahi o te feia i ǒ nei o te ore e pohe hou a ite ai na mua i te Faatereraa arii a te Atua* ua haere ana‘e mai ma te mana.” 2 E ono mahana i muri a‘e, rave ihora Iesu ia Petero, Iakobo e Ioane e aratai atura ia ratou i nia i te hoê mou‘a teitei o ratou ana‘e. Taui ihora te huru o Iesu i mua ia ratou, 3 anaana ’tura to ’na ahu e uouo roa a‘era. Aore hoi e taata pu‘a ahu i te ao nei e noaa ia ’na teie huru uouo. 4 Fa atoa maira o Elia raua Mose e te paraparau ra raua e o Iesu. 5 Na ô atura Petero ia Iesu: “Rabi,* mea fana‘o matou i te tiaraa mai i ǒ nei. Vaiiho na ia matou ia faatia e toru fare ie, hoê no oe, hoê no Mose e hoê no Elia.” 6 Aita hoi Petero i ite e nafea râ, ua mehameha roa hoi ratou. 7 Fa maira te hoê ata, tapo‘i ihora ia ratou, e na ô maira te hoê reo no roto mai i taua ata ra: “O ta ’u Tamaiti teie, tei herehia. A faaroo ia ’na.” 8 Hi‘o a‘era râ ratou e ati a‘e ia ratou, o Iesu ana‘e ta ratou e ite ra, aore e taata ê atu. 9 A pou mai ai ratou mai nia mai i te mou‘a, faaue maitai ihora Iesu ia ratou eiaha e faaite i te taata i ta ratou i ite e ia tia roa mai te Tamaiti a te taata nei mai te pohe mai. 10 Tapea maite atura ratou i taua parau ra i roto i to ratou aau,* paraparau a‘era râ te tahi i te tahi no nia i te auraa o to ’na tiaraa mai te pohe mai. 11 Ui maira ratou ia ’na: “No te aha te mau papai parau e parau ai e o Elia na mua te haere mai?” 12 Na ô atura oia: “O Elia iho â na mua te haere mai e e faaho‘i oia i te mau mea atoa mai i te matamua ra. No te aha râ i papaihia ’i e e roohia te Tamaiti a te taata nei i te mauiui rahi e e vahavahahia oia? 13 Te parau atu nei râ vau e ua haere mai iho â Elia e ua rave ratou ia ’na mai ta ratou i hinaaro, mai tei papaihia no nia ia ’na.” 14 I to Iesu, Petero, Iakobo e Ioane haereraa ’tu i te tahi atu mau pǐpǐ ra, ite a‘era ratou i te hoê nahoa rahi ati a‘e i taua mau pǐpǐ ra e te mau papai parau e mârô ra ia ratou. 15 I to te nahoa iho â râ iteraa mai ia Iesu, maere ihora ratou e horo maira e aroha ia ’na. 16 Ui atura ïa oia: “Eaha ta outou e mârô nei i te mau pǐpǐ?” 17 Pahono maira te hoê o te nahoa: “Orometua, ua afai mai au i ta ’u tamaiti ia oe nei, no te mea e varua to ’na i vava ’i oia. 18 I te mau taime atoa e uruhia ’i oia, e taorahia oia i raro, e tahe to ’na haae, e ma‘u‘u to ’na niho, a paruparu atu ai. Ua parau hoi au i ta oe mau pǐpǐ ia tiavaru i taua varua ra, aita râ i haere ia ratou.” 19 Na ô atura oia: “Auê ïa u‘i aore e faaroo, ehia â maororaa e parahi ai au ia outou nei? Ehia â maororaa e faaoromai ai au ia outou? Afai mai ia ’na.” 20 Afai maira ratou i te tamaroa. I to te varua râ iteraa mai ia Iesu, rave ihora oia e ia iriti te tamaroa. Topa ’tura oia e taaviriviri ihora a tahe noa ’i te haae. 21 Ui atura Iesu i te metua tane: “Mai afea mai â e na ô noa ’i oia?” Parau maira te metua tane: “Mai to ’na nainairaa mai â, 22 pinepine to te varua huriraa ia ’na i roto i te auahi e i roto atoa i te pape ia pohe oia. Ia tia râ ia oe ia faaora ia ’na, aroha mai na e a tauturu mai.” 23 Na ô atura Iesu: “Eaha oe e parau ai: ‘Ia tia ia oe’? I te taata hoi e faaroo to ’na, e tia ïa te mau mea atoa.” 24 Tuô ihora te metua tane o te tamaiti a na ô ai: “E faaroo to ’u! A tauturu mai ia rahi atu â to ’u faaroo!” 25 A ite ai Iesu e te haere ru mai ra te nahoa, tama‘i ihora oia i te varua viivii a na ô ai: “Oe te varua i vava ’i teie tamarii iti e i turi ai to ’na tari‘a, te faaue nei au ia oe, a haere i rapae e eiaha e tomo faahou i roto ia ’na.” 26 Rave ihora te varua viivii e ia tuô e ia iriti roa te tamaiti e reva ’tura i rapae. Tarava noa ’tura te tamaiti mai te huru ra e ua pohe e na ô a‘era te rahiraa: “Ua pohe oia!” 27 Rave ihora râ Iesu i to ’na rima, faatia a‘era ia ’na e tia maira oia. 28 Tomo atura Iesu e ta ’na mau pǐpǐ i roto i te hoê fare e ui maira ratou ia ’na: “No te aha i ore ai i tia ia matou ia tiavaru i te varua viivii?” 29 Parau atura Iesu: “I te pure noa e reva ’i teie huru varua viivii i rapae.” 30 Faarue maira ratou i taua vahi ra e haere atura na roto ia Galilea, aita râ Iesu i hinaaro ia ite te taata teihea oia. 31 I haapii na hoi oia i ta ’na mau pǐpǐ e i parau atu na: “E tuuhia te Tamaiti a te taata nei i te rima o to ’na mau enemi, e taparahi pohe ratou ia ’na, noa ’tu râ e ua haapohehia, e tia mai oia i te toru o te mahana.” 32 Aita râ ratou i taa i ta ’na i parau e ua taiâ i te uiui ia ’na. 33 Haere atura ratou i Kaperenaumi. Tei roto Iesu i te fare i ui ai oia i ta ’na mau pǐpǐ: “Eaha ta outou i mârô na a haere noa ’i tatou na nia i te purumu?” 34 Mamû noa ihora ratou, i mârô na hoi te tahi i te tahi o vai tei rahi a‘e. 35 Parahi ihora Iesu, pii atura i na 12* ia tapiri mai e na ô atura: “O tei hinaaro ia rahi a‘e oia, ia haehaa roa ïa e ia riro ei tavini no te taata atoa.” 36 Rave atura oia i te hoê tamarii iti, tuu atura ia ’na i ropu ia ratou e a tapea ’i i te tapono o taua tamarii ra, na ô atura: 37 “Te taata o te farii hoê o teie mau tamarii rii no to ’u nei i‘oa, e farii atoa ïa ia ’u. E te taata o te farii ia ’u, e farii ïa eiaha ia ’u noa, i tei tono atoa mai râ ia ’u.” 38 Parau ihora Ioane ia Iesu: “Orometua, ua ite matou i te hoê taata i te tiavaruraa i te mau demoni ma te faaohipa i to oe i‘oa, e ua tamata matou i te tapea ia ’na, no te mea e ere oia i te pǐpǐ na oe.” 39 Na ô atura râ Iesu: “Eiaha e tamata i te tapea ia ’na, aore hoi e taata e tia ia rave i te hoê ohipa mana ma to ’u nei i‘oa, a faaino mai ai ia ’u. 40 Te taata hoi aita e patoi mai ra, te turu mai ra ïa. 41 Te taata hoi e horoa i te tahi au‘a pape na outou no te mea no te Mesia outou, oia mau ta ’u e parau atu, e ore roa oia e ere i ta ’na haamaitairaa. 42 Ia ore râ hoê o teie feia o te au i te tamarii rii e tiaturi faahou mai ia ’u no te tahi taata, mea maitai a‘e ia taamuhia i nia i te a‘î o teie taata te hoê ofai oro e hutihia na e te asini, a huri atu ai ia ’na i raro i te moana. 43 Ia hapa oe no to oe rima, a tâpû ïa. Mea maitai a‘e ia tae atu oe i te ora ma te hoê noa rima, i te haere ma to oe na rima i Gehena,* i roto i te auahi pohe ore. 44 *——45 E ia hapa oe no to oe avae, a tâpû ïa. Mea maitai a‘e ia tae atu oe i te ora ma te hoê noa avae, i te hurihia oe ma to oe na avae i Gehena.* 46 *——47 E ia hapa oe no to oe mata, a paaro ïa. Mea maitai a‘e ia ô atu oe i roto i te Faatereraa arii a te Atua ma te hoê noa mata, i te hurihia oe ma to oe na mata i Gehena,* 48 e ore te mau tu‘a e te auahi e pohe i reira. 49 E haamairihia te auahi i nia i teie huru taata atoa, mai te miti e ueuehia i nia i te maa. 50 Mea maitai roa te miti, ia maaro râ te reira, e nafea ïa e avaava faahou ai? Ia vai te miti i roto ia outou, e ia vai te hau i rotopu ia outou.” 
10 Tia a‘era Iesu, haere atura i te otia fenua o Iudea na tera pae mai o Ioridana. Ruru faahou maira te nahoa ia ’na ra e mai ta ’na i matau, haapii faahou atura oia ia ratou. 2 Tapiri maira te mau Pharisea no te râmâ ia ’na, e ui maira e mea tano anei ia au i te ture ia faataa te hoê tane i ta ’na vahine faaipoipo. 3 Pahono atura oia: “Eaha ta Mose i faaue ia outou?” 4 Na ô maira ratou: “Ua vaiiho Mose ia papai te hoê tane i te tahi parau faataaraa ia faataa oia i ta ’na vahine faaipoipo.” 5 Parau atura râ Iesu: “No te etaeta o to outou aau i papai ai oia i teie faaueraa no outou. 6 I te omuaraa râ i to te Atua poieteraa i te taata, ua hamani oia i te tane e te vahine. 7 No reira te hoê tane e faarue ai i to ’na metua tane e to ’na metua vahine, 8 e riro raua ei hoê. E ere atura ïa raua e piti, hoê râ. 9 No reira, o ta te Atua i taati, eiaha ïa te taata e faataa ê.” 10 I roto â i te hoê fare, ui maira te mau pǐpǐ ia ’na no nia i te reira. 11 Na ô atura oia: “O te faataa i ta ’na vahine faaipoipo, a faaipoipo atu ai i te tahi atu, ua faaturi ïa e ua taiva i te vahine matamua, 12 e ia faataa noa ’tu te hoê vahine i ta ’na tane faaipoipo, a faaipoipo atu ai i te tahi atu, ua faaturi atoa ïa.” 13 Aratai maira te tahi mau taata i te mau tamarii rii ia Iesu ra ia tuu oia i to ’na na rima i nia ia ratou,* tama‘i a‘era râ te mau pǐpǐ i taua mau taata ra. 14 I to Iesu iteraa ’tu, aita oia i mauruuru e na ô atura i te mau pǐpǐ: “A vaiiho noa i te mau tamarii rii ia haere mai ia ’u nei, eiaha e tapea ’tu, no te feia hoi e au i teie mau tamarii rii te Faatereraa arii a te Atua.* 15 Oia mau ta ’u e parau atu: Te taata e ore e farii i te Faatereraa arii a te Atua mai te hoê tamarii iti, e ore roa ’tu ïa e ô i roto.” 16 Tauahi ihora Iesu i te mau tamarii e haamaitai atura ia ratou, ma te tuu i to ’na na rima i nia iho ia ratou. 17 A haere atu ai Iesu, horo maira te hoê taata, tuturi ihora i mua ia ’na e ui maira: “Orometua maitai, eaha ta ’u e rave e noaa ’i ia ’u te ora mure ore?” 18 Na ô atura Iesu: “Eaha oe e parau mai ai Orometua maitai? Aita hoê a‘e e mea maitai, o te Atua ana‘e râ. 19 Ua ite oe i te mau faaueraa: ‘Eiaha e taparahi pohe i te taata, eiaha e faaturi, eiaha e eiâ, eiaha e pari haavare, eiaha e taviri i te taata, a faatura i to metua tane e to metua vahine.’” 20 Na ô maira taua taata ra: “Orometua, ua hope ia ’u i te haapao i teie mau mea atoa mai to ’u apîraa mai â.” 21 Hi‘o ihora Iesu ia ’na ma te here e parau atura: “Hoê noa mea e toe ra ia oe: A haere a hoo i ta oe mau tao‘a, a horoa ’tu ai i te moni na te feia veve, e tao‘a ïa ta oe i nia i te ra‘i, e a pee mai ia ’u.” 22 Peapea ihora râ oia no taua parau ra e haere atura ma te oto, mea rahi hoi ta ’na faufaa. 23 Hi‘o ihora Iesu e ati a‘e ia ’na e na ô atura i ta ’na mau pǐpǐ: “Mea fifi mau â no te feia mea rahi ta ratou moni ia ô i roto i te Faatereraa arii a te Atua!” 24 Maere ihora râ te mau pǐpǐ i ta ’na parau. Na ô atura Iesu: “Ta ’u mau tamarii, mea fifi mau â ia ô i roto i te Faatereraa arii a te Atua! 25 Mea ohie a‘e no te hoê kamela ia ô i roto i te hoê apoo nira eiaha râ no te hoê taata tao‘a rahi ia ô i roto i te Faatereraa arii a te Atua.” 26 Rahi roa ihora to ratou maere e na ô maira ia ’na:* “O vai ïa te nehenehe e ora ’tu?” 27 Hi‘o tia ’tura Iesu ia ratou e na ô ihora: “I te taata, e ore e tia, i te Atua râ, oia ïa, e tia hoi i te Atua te mau mea atoa.” 28 Parau maira Petero ia Iesu: “Ua haapae hoi matou i te mau mea atoa e ua pee mai ia oe.” 29 Na ô atura Iesu: “Oia mau ta ’u e parau atu: Te taata atoa tei haapae i to ’na fare aore ra taeae, tuahine, metua vahine, metua tane, tamarii aore ra fenua no ’u nei e no te parau apî oaoa, 30 e hamani-ino-hia ïa, e fana‘o râ oia taihanere i teie nei â, te fare, te taeae, te tuahine, te metua vahine, te tamarii e te fenua, e i roto i te faanahoraa o te ao nei no a muri a‘e,* te ora mure ore ïa. 31 E rave rahi râ to mua, e riro ïa no muri e to muri no mua.” 32 A pauma ’i Iesu e ta ’na mau pǐpǐ i Ierusalema, o ’na to mua, maere ihora te mau pǐpǐ. Te tahi atu râ e pee mai ra, ua mǎta‘u ïa. Aratai rii ê atura Iesu i na 12* e faaite atura i ta ’na e fatata i te faaruru: 33 “Inaha, te pauma nei tatou i Ierusalema, e tuuhia te Tamaiti a te taata nei i te rima o te mau tahu‘a tiaau e te mau papai parau. E faautua ratou ia ’na i te pohe, a tuu atu ai ia ’na i te feia o te mau nunaa ěê 34 ia faaooohia, ia tutuhahia, ia huihia e ia taparahi-pohe-hia, i te toru râ o te mahana e tia faahou mai oia.” 35 Haere maira o Iakobo raua Ioane na tamaiti a Zebedaio ia Iesu ra e na ô maira: “Orometua, te hinaaro nei mâua ia rave oe i ta mâua e ani atu.” 36 Na ô atura Iesu ia raua: “Eaha ta orua e hinaaro ia rave au no orua?” 37 Parau maira raua: “A faatia ia parahi mâua e o oe i roto i to Faatereraa arii, hoê i to rima atau e te tahi i to rima aui.” 38 Na ô atura râ Iesu: “Aita orua i ite i ta orua e ani mai nei. E haere anei ia orua ia inu i ta ’u e fatata i te inu, aore ra ia bapetizohia mai ia ’u nei e fatata i te bapetizohia?” 39 Parau maira raua: “E haere ia mâua.” Na ô atura Iesu: “E inu orua i ta ’u e inu e e bapetizohia orua mai ia ’u nei e bapetizohia. 40 Te parahiraa râ i to ’u rima atau aore ra i to ’u rima aui, e ere na ’u e horoa ’tu, no te feia râ no ratou i faaineinehia ’i teie na parahiraa.” 41 I to te tahi atu mau pǐpǐ hoê ahuru faarooraa i te reira, inoino a‘era ratou ia Iakobo e ia Ioane. 42 Pii ihora Iesu ia ratou ia haere mai e na ô atura: “Ua ite outou e te faatere ra te mau arii o teie nei ao i te mau nunaa o te haavî-atoa-hia ra e te feia mana. 43 Eiaha roa mai tera i rotopu ia outou, o tei hinaaro hoi ia rahi oia i rotopu ia outou, ia riro ïa ei tavini no outou e tia ’i, 44 e o tei hinaaro o ’na na mua i rotopu ia outou, ia riro ïa ei tavini no outou paatoa. 45 Ua haere mai hoi te Tamaiti a te taata nei eiaha ia tavinihia oia, no te tavini râ e no te horoa i to ’na ora* ei hoo* no te taata e rave rahi.” 46 Tomo atura Iesu e ta ’na mau pǐpǐ i Ieriko. A haere mai ai râ ratou e te hoê nahoa rahi i rapae ia Ieriko, te parahi noa ra i te pae purumu te hoê matapo e taparu haere ra, o Baretimaio te i‘oa e tamaiti na Timaio. 47 I to ’na faarooraa e o Iesu no Nazareta tera e haere mai ra, pii maira oia: “Iesu, Tamaiti a Davida, aroha* mai ia ’u!” 48 Tama‘i a‘era e rave rahi ia ’na ia mamû oia, puai roa ’tu â râ to ’na tuôraa: “Tamaiti a Davida, aroha* mai ia ’u!” 49 Tia noa ihora ïa Iesu e na ô atura: “A pii ia ’na.” Parau a‘era ratou i taua matapo ra: “A faaitoito! A tia mai, te pii mai ra oia ia oe.” 50 Faarue ihora te matapo i to ’na ahu tapo‘i, tia taue maira e haere maira ia Iesu ra. 51 Na ô atura Iesu ia ’na: “Eaha ta oe e hinaaro ia rave au no oe?” Parau maira te matapo: “Raboni,* ia ite faahou vau.” 52 Na ô atura Iesu: “A haere. No to oe faaroo i ora ’i oe.” Ite faahou ihora oia e pee maira ia Iesu.

Aore ra “Basileia o te Atua.”
“Orometua” te auraa.
Nehenehe atoa e hurihia “na ratou ana‘e.”
Oia hoi na 12 aposetolo.
A hi‘o i te titionare.
Te vai ra teie irava i roto i te tahi mau huriraa Bibilia, aita râ i roto e rave rau papai Heleni tahito fariihia.
A hi‘o i te titionare.
Te vai ra teie irava i roto i te tahi mau huriraa Bibilia, aita râ i roto e rave rau papai Heleni tahito fariihia.
A hi‘o i te titionare.
Aore ra “ia haamaitai oia ia ratou.”
Aore ra “Basileia o te Atua.”
Nehenehe atoa e hurihia “na ô a‘era te tahi i te tahi.”
Aore ra “i te tau no a muri a‘e.” A hi‘o i te titionare.
Oia hoi na 12 aposetolo.
Heleni pusuke. A hi‘o i te titionare.
A hi‘o i te titionare.
Aore ra “aroha hamani maitai.”
Aore ra “aroha hamani maitai.”
“Orometua” te auraa.


^ (Mar. 9:1-13) Na ô atoa ’tura Iesu ia ratou: “Oia mau ta ’u e parau atu: Te vai ra vetahi o te feia i ǒ nei o te ore e pohe hou a ite ai na mua i te Faatereraa arii a te Atua* ua haere ana‘e mai ma te mana.” 2 E ono mahana i muri a‘e, rave ihora Iesu ia Petero, Iakobo e Ioane e aratai atura ia ratou i nia i te hoê mou‘a teitei o ratou ana‘e. Taui ihora te huru o Iesu i mua ia ratou, 3 anaana ’tura to ’na ahu e uouo roa a‘era. Aore hoi e taata pu‘a ahu i te ao nei e noaa ia ’na teie huru uouo. 4 Fa atoa maira o Elia raua Mose e te paraparau ra raua e o Iesu. 5 Na ô atura Petero ia Iesu: “Rabi,* mea fana‘o matou i te tiaraa mai i ǒ nei. Vaiiho na ia matou ia faatia e toru fare ie, hoê no oe, hoê no Mose e hoê no Elia.” 6 Aita hoi Petero i ite e nafea râ, ua mehameha roa hoi ratou. 7 Fa maira te hoê ata, tapo‘i ihora ia ratou, e na ô maira te hoê reo no roto mai i taua ata ra: “O ta ’u Tamaiti teie, tei herehia. A faaroo ia ’na.” 8 Hi‘o a‘era râ ratou e ati a‘e ia ratou, o Iesu ana‘e ta ratou e ite ra, aore e taata ê atu. 9 A pou mai ai ratou mai nia mai i te mou‘a, faaue maitai ihora Iesu ia ratou eiaha e faaite i te taata i ta ratou i ite e ia tia roa mai te Tamaiti a te taata nei mai te pohe mai. 10 Tapea maite atura ratou i taua parau ra i roto i to ratou aau,* paraparau a‘era râ te tahi i te tahi no nia i te auraa o to ’na tiaraa mai te pohe mai. 11 Ui maira ratou ia ’na: “No te aha te mau papai parau e parau ai e o Elia na mua te haere mai?” 12 Na ô atura oia: “O Elia iho â na mua te haere mai e e faaho‘i oia i te mau mea atoa mai i te matamua ra. No te aha râ i papaihia ’i e e roohia te Tamaiti a te taata nei i te mauiui rahi e e vahavahahia oia? 13 Te parau atu nei râ vau e ua haere mai iho â Elia e ua rave ratou ia ’na mai ta ratou i hinaaro, mai tei papaihia no nia ia ’na.”

Aore ra “Basileia o te Atua.”
“Orometua” te auraa.
Nehenehe atoa e hurihia “na ratou ana‘e.”





^ ***sjj himene 22 Te faatere nei te Basileia: Ia tae mai!***
HIMENE 22
Te faatere nei te Basileia: Ia tae mai!
(Apokalupo 11:15; 12:10)
1. I vai na oe Iehova
E vai nei, e vai â.
Ho atu oe ia Iesu
Te mana ei Arii.
Fatata te Basileia
E faatere te fenua.
(FAAHO‘IRAA)
Teie mai te ora,
Te Basileia, te puai.
Te pure nei matou:
“Ia tae mai te Basileia!”
2. Ua poto roa te taime
O te Diabolo.
Maoti teie tiaturiraa
Mau papu ai matou.
Fatata te Basileia
E faatere te fenua.
(FAAHO‘IRAA)
Teie mai te ora,
Te Basileia, te puai.
Te pure nei matou:
“Ia tae mai te Basileia!”
3. Oaoa te mau melahi,
Himene ai ratou.
Ua tiavaruhia Satani
Mai nia mai te ra‘i.
Fatata te Basileia
E faatere te fenua.
(FAAHO‘IRAA)
Teie mai te ora,
Te Basileia, te puai.
Te pure nei matou:
“Ia tae mai te Basileia!”
(Hi‘o atoa Dan. 2:34, 35; Kor. 2, 4:18.)



^ ***w05 1/2 api 4-5 Te Mesia—te tumu rahi o te parau tohu***
Haapuaihia e te hoê orama tohu
9 Ua mairi hoê matahiti mai to Iesu haapapuraa a‘enei i to ’na tiaraa Mesia. Ua mahemo te tau o te oroa Pasa o te matahiti 32 T.T. Ua faaea e rave rahi feia tiaturi i te pee ia ’na, peneia‘e no te hamani-ino-raa, te nounou tao‘a, aore ra te mau peapea o te oraraa. Ua taa ore aore ra ua inoino paha vetahi ê no to Iesu farii-ore-raa i te mau tutavaraa a te nunaa e faaarii ia ’na. I to ’na aaraahia e te mau aratai haapaoraa ati Iuda, ua patoi oia i te rave i te hoê tapao no te ra‘i mai o te faahanahana ia ’na iho. (Mataio 12:38, 39) Ua maere paha te tahi pae i teie patoiraa. Hau atu â, ua haamata Iesu i te faaite i ta ’na mau pǐpǐ i te tahi mea ta ratou e fifi roa i te taa—“e haere oia i Ierusalema e e rahi to ’na hamani-ino-hia i reira e te feia paari, e te mau tahu‘a rarahi ra, e te mau papai parau, e e taparahi-pohe-roa-hia” oia.—Mataio 16:21-23.
10 I roto e iva aore ra hoê ahuru ava‘e, “e faarue mai ai [Iesu] i teie nei ao, a reva ’tu ai i te Metua ra.” (Ioane 13:1) No to ’na tapitapi hohonu i ta ’na mau pǐpǐ taiva ore, e fafau Iesu i te tahi pae o ratou i te mea iho ta ’na i ore i faatia i te mau ati Iuda faaroo ore—te hoê tapao no te ra‘i mai. “Oia mau teie ta ’u e parau atu ia outou nei, O te tahi pae i teie nei feia e tia mai nei, e ore ïa e ite i te pohe, e ite ai ratou i te Tamaiti a te taata i te taeraa mai i to ’na ra basileia,” ta Iesu ïa e parau. (Mataio 16:28) Papu maitai, aita Iesu e na ô ra e e ora te tahi o ta ’na mau pǐpǐ e tae noa ’tu i te haamauraa o te Basileia Mesia i te matahiti 1914. Te mana‘o ra Iesu e faaite i ta ’na na pǐpǐ piri roa ’‘e e toru i te hoê hi‘oraa atea faahiahia roa o to ’na hanahana ma te mana i roto i te Basileia. Ua parauhia teie orama tohu hi‘oraa atea, te faahuru-ê-raa.



^ ***w05 1/2 api 5 Te Mesia—te tumu rahi o te parau tohu***
11 E ono mahana i muri a‘e, e aratai Iesu ia Petero, Iakobo, e ia Ioane i nia i te hoê mou‘a teitei—i te tupuai paha o te mou‘a Heremona. I reira, ua “huru ê atura [Iesu] i mua ia ratou, anaana ’tura tana mata mai te mahana ra, e teatea ’tura to ’na ahu mai te maramarama ra.” E fa atoa mai na peropheta ra Mose e o Elia, a paraparau atu ai ia Iesu. Te tupu ra paha teie ohipa faahiahia mau i te po, o te riro ei mea oraora iho â râ. E mea mau roa hoi te reira e e hinaaro Petero e faatia e toru fare ie—hoê no Iesu, hoê no Mose, e hoê no Elia. A paraparau noa ’i Petero, e tapo‘i mai te hoê ata anaana ia ratou e e na ô mai te hoê reo no roto i taua ata ra e: “O tau Tamaiti here teie, ua mauruuru roa vau ia ’na; a faaroo ia ’na.”—Mataio 17:1-6.



^ ***mwbr18 Me Faahororaa no te Faaineineraa no te putuputuraa Oraraa e taviniraa***
te hoê reo: Teie te piti o na faatiaraa e toru o te mau evanelia e itehia ’i ua paraparau roa Iehova i te mau taata.—A hi‘o i te nota haapiiraa no nia i te Mk 1:11; Ioa 12:28.



^ ***mwbr18 Me Faahororaa no te Faaineineraa no te putuputuraa Oraraa e taviniraa***
Mana‘o faufaa o te buka a Mareko
10:6-9. Te hinaaro ra te Atua ia maoro te oraraa o na hoa faaipoipo. No reira, eiaha e imi oioi i te ravea no te faataa. E titauhia râ i te tane e vahine ia tutava i te faaohipa i te mau aratairaa Bibilia no te faaafaro i te mau fifi atoa ta raua e nehenehe e ite i roto i te faaipoiporaa.—Mat. 19:4-6.



^ ***mwbr18 Me Faahororaa no te Faaineineraa no te putuputuraa Oraraa e taviniraa***
Orometua maitai: Papu maitai ua faaohipa teie taata i te parau “Orometua maitai” no te faatietie ia Iesu aore ra mai te hoê tiaraa teitei, inaha pinepine te mau aratai haapaoraa i te faahepo ia faahanahanahia ratou. Aita Iesu i patoi ia piihia oia ma te tano “Orometua” e “Fatu” (Ioa 13:13). Tera râ, ua faahanahana noa oia i to ’na Metua.
Aita hoê a‘e e mea maitai, o te Atua ana‘e râ: Te farii ra Iesu i ǒ nei o Iehova te hi‘oraa teitei roa ’‘e o te maitai. O Oia te Arii hau ê o te tia ia parau eaha te mea maitai e te mea ino. Ua hinaaro Adamu raua Eva e rave i tera hopoia ma te amu i to te raau e ite ai te maitai e te ino a orure hau roa ’i raua. Mea taa ê roa râ o Iesu. Ma te haehaa, ua vaiiho oia i to ’na Metua ia haamau i te ture aveia o te maitai e te ino. Ua faaite e ua haapapu te Atua eaha te mea maitai maoti ta ’na mau faaueraa itehia i roto i ta ’na Parau.—Mk 10:19.



^ ***sjj himene 131 “Ta te Atua i taati”***
HIMENE 131
“Ta te Atua i taati”
(Mataio 19:5, 6)
1. Taura toru fenu,
Oaoa mau â!
Te Atua, te taata
To raua mau ite.
(FAAHO‘IRAA 1)
Here ta ’na vahine
Euhe hoi oia.
‘Ta Iehova taati
Ei’ha e faataa ê.’
2. Haapii noa raua
Te P’rau a Iehova,
Rave to ’na hinaaro
No to raua maitai.
(FAAHO‘IRAA 2)
Here i ta ’na tane
Euhe hoi oia.
‘Ta Iehova taati
Ei’ha e faataa ê.’
(Hi‘o atoa Gen. 2:24; Koh. 4:12; Eph. 5:22-33.)



^ ***jy api 54-api 55 par. 8 Piti o te semeio i Kana***
PENE 20
Piti o te semeio i Kana
MAREKO 1:14, 15 LUKA 4:14, 15 IOANE 4:43-54
• PORORAA IESU E “UA FATATA MAI TE FAATERERAA ARII A TE ATUA”
• FAAORARAA IESU I TE MA‘I O TE HOÊ TAMAROA NA TE ATEA Ê
I muri iho e piti mahana i Samaria, haere ihora Iesu i to ’na fenua. I poro haere na oia na Iudea, te ho‘i ra râ oia i Galilea e ere no te faafaaea. E haamata râ oia i te hoê taviniraa rahi atu â i te fenua i paari mai ai oia. Aita oia i mana‘o e e farii-maitai-hia oia i ǒ, mai ta ’na hoi i parau, “e ore te hoê peropheta e faaturahia i to ’na iho fenua.” (Ioane 4:44) Aita ta ’na mau pǐpǐ i faaea i pihai iho ia ’na, ua ho‘i râ i to ratou fetii ra e i ta ratou ohipa na mua ’‘e.
Eaha te poroi ta Iesu i haamata i te poro? “Ua fatata mai te Faatereraa arii a te Atua. A tatarahapa e a tiaturi i te parau apî oaoa.” (Mareko 1:15) Eaha te huru o te taata? Mea rahi to Galilea tei farii maitai ia Iesu, a arue ai ia ’na. E ere noa no ta ’na poroi. No te mau tapao faahiahia atoa râ ta ’na i faatupu, ta vetahi no Galilea tei haere i te Pasa i Ierusalema tau ava‘e na mua ’tu i ite.—Ioane 2:23.
Ihea to Iesu haamataraa i ta ’na taviniraa rahi na Galilea? E au ra e i Kana, i reira to ’na tauiraa i te pape ei uaina i te hoê oroa faaipoiporaa. I to ’na ho‘iraa ’tu, faaroo ihora Iesu e e ma‘i rahi to te hoê tamaroa tei fatata i te pohe. E tamaiti oia na te hoê taata toroa a te arii Heroda Anitipa, tei faaue ia tâpûhia te upoo o Ioane Bapetizo i muri a‘e. Faaroo ihora taua taata toroa ra e ua tae mai Iesu i Kana na Iudea mai. Faarue ihora oia i to ’na fare i Kaperenaumi no te haere i Kana e imi ia Iesu. Parau onoono maira taua taata toroa ra ma te oto ia Iesu: “E te Fatu, a pou na ia ore ta ’u tamaiti iti e pohe.”—Ioane 4:49.
Eita e ore e ua maere taua taata ra i ta Iesu pahonoraa: “A haere, te ora ra to tamaiti.” (Ioane 4:50) Tiaturi ihora te taata toroa ia Iesu e ho‘i atura i ǒ ’na. A pou atu ai oia, farereihia maira oia e ta ’na mau tavini tei haere ru mai e faaite ia ’na i te parau apî oaoa. Oia mau, te ora ra ta ’na tamaiti e mea maitai oia! Ui atura oia i teihea taime i maitai mai ai ta ’na tamaiti, no te taa i te ohipa i tupu.
Pahono maira ratou: “Inanahi ra i te hitu o te hora i pee ai to ’na fiva.”—Ioane 4:52.
Taa ihora i te taata toroa e o te hora mau â i parau ai Iesu: “Te ora ra to tamaiti.” I muri a‘e, riro maira taua taata tao‘a rahi ra, inaha e tavini ta ’na, e to ’na atoa utuafare taatoa ei pǐpǐ na te Mesia.
I Kana ïa to Iesu faatupuraa i te semeio e piti taime, to ’na tauiraa i te pape ei uaina e i muri a‘e to ’na faaoraraa i te ma‘i o te tamaroa na te atea ê, oia hoi fatata e 26 kilometera i te atea. Parau mau, e ere te reira ana‘e ta ’na mau semeio. Mea faufaa râ te piti o te semeio, e taa ïa i te taata e ua ho‘i mai oia i Galilea. E peropheta mau â oia tei fariihia e te Atua. E faatura-noa-hia anei râ teie peropheta i to ’na iho fenua?
E itehia te reira ia ho‘i Iesu i to ’na oire o Nazareta. Eaha te tiai mai ra ia ’na?
[Tumu parau tarenihia i te api 54]
◇ I to Iesu ho‘iraa i Galilea, eaha te poroi ta ’na i haamata i te poro e ua aha te taata?
◇ Eaha te semeio ta Iesu i faatupu a ho‘i ai oia i Kana, e eaha ta te taata toroa e ta to ’na utuafare taatoa i rave?
◇ Eaha te mea faahiahia i to Iesu faaoraraa i te ma‘i o te hoê tamaroa i Kaperenaumi?
[Hoho‘a i te api 55]
​​​​​​



^ ***sjj himene 66 A poro i te evanelia***
HIMENE 66
A poro i te evanelia
(Apokalupo 14:6, 7)
1. Vai maoro na te p’rau huna te Bas’leia,
Itehia râ teie nei o vai te Arii.
No ta ’na p’rau-tia aroha mai Iehova
I te taata roto te hara, te ati.
Na Iesu e faatere i te fenua,
Haamau Iehova te Bas’leia te taime au.
Maiti oia te hoê nǎnǎ iti
Ei vahine faaipoipo na Iesu Mesia.
2. Te poro nei tatou i te evanelia,
Faaite haere to Iehova hinaaro.
Oaoa ’toa nei ta ’na mau melahi
Ia tauturu mai ia poro te Bas’leia.
Hopoia na tatou teie haamaitairaa
Ia arue ia ’na, haamo‘a to ’na i‘oa
Ta tatou e amo nei ei Ite no ’na.
Poro ïa te evanelia mure ore.
(Hi‘o atoa Mar. 4:11; Ohi. 5:31; Kor. 1, 2:1, 7.)









^ (Mar. 9:1-10:52) Na ô atoa ’tura Iesu ia ratou: “Oia mau ta ’u e parau atu: Te vai ra vetahi o te feia i ǒ nei o te ore e pohe hou a ite ai na mua i te Faatereraa arii a te Atua* ua haere ana‘e mai ma te mana.” 2 E ono mahana i muri a‘e, rave ihora Iesu ia Petero, Iakobo e Ioane e aratai atura ia ratou i nia i te hoê mou‘a teitei o ratou ana‘e. Taui ihora te huru o Iesu i mua ia ratou, 3 anaana ’tura to ’na ahu e uouo roa a‘era. Aore hoi e taata pu‘a ahu i te ao nei e noaa ia ’na teie huru uouo. 4 Fa atoa maira o Elia raua Mose e te paraparau ra raua e o Iesu. 5 Na ô atura Petero ia Iesu: “Rabi,* mea fana‘o matou i te tiaraa mai i ǒ nei. Vaiiho na ia matou ia faatia e toru fare ie, hoê no oe, hoê no Mose e hoê no Elia.” 6 Aita hoi Petero i ite e nafea râ, ua mehameha roa hoi ratou. 7 Fa maira te hoê ata, tapo‘i ihora ia ratou, e na ô maira te hoê reo no roto mai i taua ata ra: “O ta ’u Tamaiti teie, tei herehia. A faaroo ia ’na.” 8 Hi‘o a‘era râ ratou e ati a‘e ia ratou, o Iesu ana‘e ta ratou e ite ra, aore e taata ê atu. 9 A pou mai ai ratou mai nia mai i te mou‘a, faaue maitai ihora Iesu ia ratou eiaha e faaite i te taata i ta ratou i ite e ia tia roa mai te Tamaiti a te taata nei mai te pohe mai. 10 Tapea maite atura ratou i taua parau ra i roto i to ratou aau,* paraparau a‘era râ te tahi i te tahi no nia i te auraa o to ’na tiaraa mai te pohe mai. 11 Ui maira ratou ia ’na: “No te aha te mau papai parau e parau ai e o Elia na mua te haere mai?” 12 Na ô atura oia: “O Elia iho â na mua te haere mai e e faaho‘i oia i te mau mea atoa mai i te matamua ra. No te aha râ i papaihia ’i e e roohia te Tamaiti a te taata nei i te mauiui rahi e e vahavahahia oia? 13 Te parau atu nei râ vau e ua haere mai iho â Elia e ua rave ratou ia ’na mai ta ratou i hinaaro, mai tei papaihia no nia ia ’na.” 14 I to Iesu, Petero, Iakobo e Ioane haereraa ’tu i te tahi atu mau pǐpǐ ra, ite a‘era ratou i te hoê nahoa rahi ati a‘e i taua mau pǐpǐ ra e te mau papai parau e mârô ra ia ratou. 15 I to te nahoa iho â râ iteraa mai ia Iesu, maere ihora ratou e horo maira e aroha ia ’na. 16 Ui atura ïa oia: “Eaha ta outou e mârô nei i te mau pǐpǐ?” 17 Pahono maira te hoê o te nahoa: “Orometua, ua afai mai au i ta ’u tamaiti ia oe nei, no te mea e varua to ’na i vava ’i oia. 18 I te mau taime atoa e uruhia ’i oia, e taorahia oia i raro, e tahe to ’na haae, e ma‘u‘u to ’na niho, a paruparu atu ai. Ua parau hoi au i ta oe mau pǐpǐ ia tiavaru i taua varua ra, aita râ i haere ia ratou.” 19 Na ô atura oia: “Auê ïa u‘i aore e faaroo, ehia â maororaa e parahi ai au ia outou nei? Ehia â maororaa e faaoromai ai au ia outou? Afai mai ia ’na.” 20 Afai maira ratou i te tamaroa. I to te varua râ iteraa mai ia Iesu, rave ihora oia e ia iriti te tamaroa. Topa ’tura oia e taaviriviri ihora a tahe noa ’i te haae. 21 Ui atura Iesu i te metua tane: “Mai afea mai â e na ô noa ’i oia?” Parau maira te metua tane: “Mai to ’na nainairaa mai â, 22 pinepine to te varua huriraa ia ’na i roto i te auahi e i roto atoa i te pape ia pohe oia. Ia tia râ ia oe ia faaora ia ’na, aroha mai na e a tauturu mai.” 23 Na ô atura Iesu: “Eaha oe e parau ai: ‘Ia tia ia oe’? I te taata hoi e faaroo to ’na, e tia ïa te mau mea atoa.” 24 Tuô ihora te metua tane o te tamaiti a na ô ai: “E faaroo to ’u! A tauturu mai ia rahi atu â to ’u faaroo!” 25 A ite ai Iesu e te haere ru mai ra te nahoa, tama‘i ihora oia i te varua viivii a na ô ai: “Oe te varua i vava ’i teie tamarii iti e i turi ai to ’na tari‘a, te faaue nei au ia oe, a haere i rapae e eiaha e tomo faahou i roto ia ’na.” 26 Rave ihora te varua viivii e ia tuô e ia iriti roa te tamaiti e reva ’tura i rapae. Tarava noa ’tura te tamaiti mai te huru ra e ua pohe e na ô a‘era te rahiraa: “Ua pohe oia!” 27 Rave ihora râ Iesu i to ’na rima, faatia a‘era ia ’na e tia maira oia. 28 Tomo atura Iesu e ta ’na mau pǐpǐ i roto i te hoê fare e ui maira ratou ia ’na: “No te aha i ore ai i tia ia matou ia tiavaru i te varua viivii?” 29 Parau atura Iesu: “I te pure noa e reva ’i teie huru varua viivii i rapae.” 30 Faarue maira ratou i taua vahi ra e haere atura na roto ia Galilea, aita râ Iesu i hinaaro ia ite te taata teihea oia. 31 I haapii na hoi oia i ta ’na mau pǐpǐ e i parau atu na: “E tuuhia te Tamaiti a te taata nei i te rima o to ’na mau enemi, e taparahi pohe ratou ia ’na, noa ’tu râ e ua haapohehia, e tia mai oia i te toru o te mahana.” 32 Aita râ ratou i taa i ta ’na i parau e ua taiâ i te uiui ia ’na. 33 Haere atura ratou i Kaperenaumi. Tei roto Iesu i te fare i ui ai oia i ta ’na mau pǐpǐ: “Eaha ta outou i mârô na a haere noa ’i tatou na nia i te purumu?” 34 Mamû noa ihora ratou, i mârô na hoi te tahi i te tahi o vai tei rahi a‘e. 35 Parahi ihora Iesu, pii atura i na 12* ia tapiri mai e na ô atura: “O tei hinaaro ia rahi a‘e oia, ia haehaa roa ïa e ia riro ei tavini no te taata atoa.” 36 Rave atura oia i te hoê tamarii iti, tuu atura ia ’na i ropu ia ratou e a tapea ’i i te tapono o taua tamarii ra, na ô atura: 37 “Te taata o te farii hoê o teie mau tamarii rii no to ’u nei i‘oa, e farii atoa ïa ia ’u. E te taata o te farii ia ’u, e farii ïa eiaha ia ’u noa, i tei tono atoa mai râ ia ’u.” 38 Parau ihora Ioane ia Iesu: “Orometua, ua ite matou i te hoê taata i te tiavaruraa i te mau demoni ma te faaohipa i to oe i‘oa, e ua tamata matou i te tapea ia ’na, no te mea e ere oia i te pǐpǐ na oe.” 39 Na ô atura râ Iesu: “Eiaha e tamata i te tapea ia ’na, aore hoi e taata e tia ia rave i te hoê ohipa mana ma to ’u nei i‘oa, a faaino mai ai ia ’u. 40 Te taata hoi aita e patoi mai ra, te turu mai ra ïa. 41 Te taata hoi e horoa i te tahi au‘a pape na outou no te mea no te Mesia outou, oia mau ta ’u e parau atu, e ore roa oia e ere i ta ’na haamaitairaa. 42 Ia ore râ hoê o teie feia o te au i te tamarii rii e tiaturi faahou mai ia ’u no te tahi taata, mea maitai a‘e ia taamuhia i nia i te a‘î o teie taata te hoê ofai oro e hutihia na e te asini, a huri atu ai ia ’na i raro i te moana. 43 Ia hapa oe no to oe rima, a tâpû ïa. Mea maitai a‘e ia tae atu oe i te ora ma te hoê noa rima, i te haere ma to oe na rima i Gehena,* i roto i te auahi pohe ore. 44 *——45 E ia hapa oe no to oe avae, a tâpû ïa. Mea maitai a‘e ia tae atu oe i te ora ma te hoê noa avae, i te hurihia oe ma to oe na avae i Gehena.* 46 *——47 E ia hapa oe no to oe mata, a paaro ïa. Mea maitai a‘e ia ô atu oe i roto i te Faatereraa arii a te Atua ma te hoê noa mata, i te hurihia oe ma to oe na mata i Gehena,* 48 e ore te mau tu‘a e te auahi e pohe i reira. 49 E haamairihia te auahi i nia i teie huru taata atoa, mai te miti e ueuehia i nia i te maa. 50 Mea maitai roa te miti, ia maaro râ te reira, e nafea ïa e avaava faahou ai? Ia vai te miti i roto ia outou, e ia vai te hau i rotopu ia outou.” 
10 Tia a‘era Iesu, haere atura i te otia fenua o Iudea na tera pae mai o Ioridana. Ruru faahou maira te nahoa ia ’na ra e mai ta ’na i matau, haapii faahou atura oia ia ratou. 2 Tapiri maira te mau Pharisea no te râmâ ia ’na, e ui maira e mea tano anei ia au i te ture ia faataa te hoê tane i ta ’na vahine faaipoipo. 3 Pahono atura oia: “Eaha ta Mose i faaue ia outou?” 4 Na ô maira ratou: “Ua vaiiho Mose ia papai te hoê tane i te tahi parau faataaraa ia faataa oia i ta ’na vahine faaipoipo.” 5 Parau atura râ Iesu: “No te etaeta o to outou aau i papai ai oia i teie faaueraa no outou. 6 I te omuaraa râ i to te Atua poieteraa i te taata, ua hamani oia i te tane e te vahine. 7 No reira te hoê tane e faarue ai i to ’na metua tane e to ’na metua vahine, 8 e riro raua ei hoê. E ere atura ïa raua e piti, hoê râ. 9 No reira, o ta te Atua i taati, eiaha ïa te taata e faataa ê.” 10 I roto â i te hoê fare, ui maira te mau pǐpǐ ia ’na no nia i te reira. 11 Na ô atura oia: “O te faataa i ta ’na vahine faaipoipo, a faaipoipo atu ai i te tahi atu, ua faaturi ïa e ua taiva i te vahine matamua, 12 e ia faataa noa ’tu te hoê vahine i ta ’na tane faaipoipo, a faaipoipo atu ai i te tahi atu, ua faaturi atoa ïa.” 13 Aratai maira te tahi mau taata i te mau tamarii rii ia Iesu ra ia tuu oia i to ’na na rima i nia ia ratou,* tama‘i a‘era râ te mau pǐpǐ i taua mau taata ra. 14 I to Iesu iteraa ’tu, aita oia i mauruuru e na ô atura i te mau pǐpǐ: “A vaiiho noa i te mau tamarii rii ia haere mai ia ’u nei, eiaha e tapea ’tu, no te feia hoi e au i teie mau tamarii rii te Faatereraa arii a te Atua.* 15 Oia mau ta ’u e parau atu: Te taata e ore e farii i te Faatereraa arii a te Atua mai te hoê tamarii iti, e ore roa ’tu ïa e ô i roto.” 16 Tauahi ihora Iesu i te mau tamarii e haamaitai atura ia ratou, ma te tuu i to ’na na rima i nia iho ia ratou. 17 A haere atu ai Iesu, horo maira te hoê taata, tuturi ihora i mua ia ’na e ui maira: “Orometua maitai, eaha ta ’u e rave e noaa ’i ia ’u te ora mure ore?” 18 Na ô atura Iesu: “Eaha oe e parau mai ai Orometua maitai? Aita hoê a‘e e mea maitai, o te Atua ana‘e râ. 19 Ua ite oe i te mau faaueraa: ‘Eiaha e taparahi pohe i te taata, eiaha e faaturi, eiaha e eiâ, eiaha e pari haavare, eiaha e taviri i te taata, a faatura i to metua tane e to metua vahine.’” 20 Na ô maira taua taata ra: “Orometua, ua hope ia ’u i te haapao i teie mau mea atoa mai to ’u apîraa mai â.” 21 Hi‘o ihora Iesu ia ’na ma te here e parau atura: “Hoê noa mea e toe ra ia oe: A haere a hoo i ta oe mau tao‘a, a horoa ’tu ai i te moni na te feia veve, e tao‘a ïa ta oe i nia i te ra‘i, e a pee mai ia ’u.” 22 Peapea ihora râ oia no taua parau ra e haere atura ma te oto, mea rahi hoi ta ’na faufaa. 23 Hi‘o ihora Iesu e ati a‘e ia ’na e na ô atura i ta ’na mau pǐpǐ: “Mea fifi mau â no te feia mea rahi ta ratou moni ia ô i roto i te Faatereraa arii a te Atua!” 24 Maere ihora râ te mau pǐpǐ i ta ’na parau. Na ô atura Iesu: “Ta ’u mau tamarii, mea fifi mau â ia ô i roto i te Faatereraa arii a te Atua! 25 Mea ohie a‘e no te hoê kamela ia ô i roto i te hoê apoo nira eiaha râ no te hoê taata tao‘a rahi ia ô i roto i te Faatereraa arii a te Atua.” 26 Rahi roa ihora to ratou maere e na ô maira ia ’na:* “O vai ïa te nehenehe e ora ’tu?” 27 Hi‘o tia ’tura Iesu ia ratou e na ô ihora: “I te taata, e ore e tia, i te Atua râ, oia ïa, e tia hoi i te Atua te mau mea atoa.” 28 Parau maira Petero ia Iesu: “Ua haapae hoi matou i te mau mea atoa e ua pee mai ia oe.” 29 Na ô atura Iesu: “Oia mau ta ’u e parau atu: Te taata atoa tei haapae i to ’na fare aore ra taeae, tuahine, metua vahine, metua tane, tamarii aore ra fenua no ’u nei e no te parau apî oaoa, 30 e hamani-ino-hia ïa, e fana‘o râ oia taihanere i teie nei â, te fare, te taeae, te tuahine, te metua vahine, te tamarii e te fenua, e i roto i te faanahoraa o te ao nei no a muri a‘e,* te ora mure ore ïa. 31 E rave rahi râ to mua, e riro ïa no muri e to muri no mua.” 32 A pauma ’i Iesu e ta ’na mau pǐpǐ i Ierusalema, o ’na to mua, maere ihora te mau pǐpǐ. Te tahi atu râ e pee mai ra, ua mǎta‘u ïa. Aratai rii ê atura Iesu i na 12* e faaite atura i ta ’na e fatata i te faaruru: 33 “Inaha, te pauma nei tatou i Ierusalema, e tuuhia te Tamaiti a te taata nei i te rima o te mau tahu‘a tiaau e te mau papai parau. E faautua ratou ia ’na i te pohe, a tuu atu ai ia ’na i te feia o te mau nunaa ěê 34 ia faaooohia, ia tutuhahia, ia huihia e ia taparahi-pohe-hia, i te toru râ o te mahana e tia faahou mai oia.” 35 Haere maira o Iakobo raua Ioane na tamaiti a Zebedaio ia Iesu ra e na ô maira: “Orometua, te hinaaro nei mâua ia rave oe i ta mâua e ani atu.” 36 Na ô atura Iesu ia raua: “Eaha ta orua e hinaaro ia rave au no orua?” 37 Parau maira raua: “A faatia ia parahi mâua e o oe i roto i to Faatereraa arii, hoê i to rima atau e te tahi i to rima aui.” 38 Na ô atura râ Iesu: “Aita orua i ite i ta orua e ani mai nei. E haere anei ia orua ia inu i ta ’u e fatata i te inu, aore ra ia bapetizohia mai ia ’u nei e fatata i te bapetizohia?” 39 Parau maira raua: “E haere ia mâua.” Na ô atura Iesu: “E inu orua i ta ’u e inu e e bapetizohia orua mai ia ’u nei e bapetizohia. 40 Te parahiraa râ i to ’u rima atau aore ra i to ’u rima aui, e ere na ’u e horoa ’tu, no te feia râ no ratou i faaineinehia ’i teie na parahiraa.” 41 I to te tahi atu mau pǐpǐ hoê ahuru faarooraa i te reira, inoino a‘era ratou ia Iakobo e ia Ioane. 42 Pii ihora Iesu ia ratou ia haere mai e na ô atura: “Ua ite outou e te faatere ra te mau arii o teie nei ao i te mau nunaa o te haavî-atoa-hia ra e te feia mana. 43 Eiaha roa mai tera i rotopu ia outou, o tei hinaaro hoi ia rahi oia i rotopu ia outou, ia riro ïa ei tavini no outou e tia ’i, 44 e o tei hinaaro o ’na na mua i rotopu ia outou, ia riro ïa ei tavini no outou paatoa. 45 Ua haere mai hoi te Tamaiti a te taata nei eiaha ia tavinihia oia, no te tavini râ e no te horoa i to ’na ora* ei hoo* no te taata e rave rahi.” 46 Tomo atura Iesu e ta ’na mau pǐpǐ i Ieriko. A haere mai ai râ ratou e te hoê nahoa rahi i rapae ia Ieriko, te parahi noa ra i te pae purumu te hoê matapo e taparu haere ra, o Baretimaio te i‘oa e tamaiti na Timaio. 47 I to ’na faarooraa e o Iesu no Nazareta tera e haere mai ra, pii maira oia: “Iesu, Tamaiti a Davida, aroha* mai ia ’u!” 48 Tama‘i a‘era e rave rahi ia ’na ia mamû oia, puai roa ’tu â râ to ’na tuôraa: “Tamaiti a Davida, aroha* mai ia ’u!” 49 Tia noa ihora ïa Iesu e na ô atura: “A pii ia ’na.” Parau a‘era ratou i taua matapo ra: “A faaitoito! A tia mai, te pii mai ra oia ia oe.” 50 Faarue ihora te matapo i to ’na ahu tapo‘i, tia taue maira e haere maira ia Iesu ra. 51 Na ô atura Iesu ia ’na: “Eaha ta oe e hinaaro ia rave au no oe?” Parau maira te matapo: “Raboni,* ia ite faahou vau.” 52 Na ô atura Iesu: “A haere. No to oe faaroo i ora ’i oe.” Ite faahou ihora oia e pee maira ia Iesu.

Aore ra “Basileia o te Atua.”
“Orometua” te auraa.
Nehenehe atoa e hurihia “na ratou ana‘e.”
Oia hoi na 12 aposetolo.
A hi‘o i te titionare.
Te vai ra teie irava i roto i te tahi mau huriraa Bibilia, aita râ i roto e rave rau papai Heleni tahito fariihia.
A hi‘o i te titionare.
Te vai ra teie irava i roto i te tahi mau huriraa Bibilia, aita râ i roto e rave rau papai Heleni tahito fariihia.
A hi‘o i te titionare.
Aore ra “ia haamaitai oia ia ratou.”
Aore ra “Basileia o te Atua.”
Nehenehe atoa e hurihia “na ô a‘era te tahi i te tahi.”
Aore ra “i te tau no a muri a‘e.” A hi‘o i te titionare.
Oia hoi na 12 aposetolo.
Heleni pusuke. A hi‘o i te titionare.
A hi‘o i te titionare.
Aore ra “aroha hamani maitai.”
Aore ra “aroha hamani maitai.”
“Orometua” te auraa.








^ (Mar. 10:2-12) Tapiri maira te mau Pharisea no te râmâ ia ’na, e ui maira e mea tano anei ia au i te ture ia faataa te hoê tane i ta ’na vahine faaipoipo. 3 Pahono atura oia: “Eaha ta Mose i faaue ia outou?” 4 Na ô maira ratou: “Ua vaiiho Mose ia papai te hoê tane i te tahi parau faataaraa ia faataa oia i ta ’na vahine faaipoipo.” 5 Parau atura râ Iesu: “No te etaeta o to outou aau i papai ai oia i teie faaueraa no outou. 6 I te omuaraa râ i to te Atua poieteraa i te taata, ua hamani oia i te tane e te vahine. 7 No reira te hoê tane e faarue ai i to ’na metua tane e to ’na metua vahine, 8 e riro raua ei hoê. E ere atura ïa raua e piti, hoê râ. 9 No reira, o ta te Atua i taati, eiaha ïa te taata e faataa ê.” 10 I roto â i te hoê fare, ui maira te mau pǐpǐ ia ’na no nia i te reira. 11 Na ô atura oia: “O te faataa i ta ’na vahine faaipoipo, a faaipoipo atu ai i te tahi atu, ua faaturi ïa e ua taiva i te vahine matamua, 12 e ia faataa noa ’tu te hoê vahine i ta ’na tane faaipoipo, a faaipoipo atu ai i te tahi atu, ua faaturi atoa ïa.”






^ ***mwbr18 Me Faahororaa no te Faaineineraa no te putuputuraa Oraraa e taviniraa***
nwtsty nota haapiiraa no nia i te Mk 10:11
faataa i ta ’na vahine faaipoipo: Aore ra “ia tiahi i ta ’na vahine.” No te taa i te mau parau a Iesu faahitihia i roto i te Mareko, e mea tia ia taio i te taatoaraa o te faahitiraa i roto i te Mt 19:9. E itehia hoi te haapapuraa “tei ore i rave i te peu taotoraa tia ore.” (A hi‘o i te nota haapiiraa no nia i te Mt 5:32.) Ia taa-maitai-hia ta Mareko i papai a faahiti ai i ta Iesu mau parau: e nehenehe na hoa faaipoipo e faataa mai te peu noa ua taiva te hoê hoa faaipoipo i to ’na apiti ma te rave i te “peu taotoraa tia ore” (poreneia na roto i te reo Heleni).
ua faaturi ïa e ua taiva i te vahine matamua: Te patoi ra Iesu i ǒ nei i te haapiiraa matauhia a te mau orometua ati Iuda o tei faatia i te tane ia faataa i ta ’na vahine “no te mau tumu atoa.” (Mt 19:3, 9) Aita te rahiraa o te ati Iuda i matau i te parau o te taivaraa i ta ’na vahine. Ua haapii te mau orometua ati Iuda e aita roa ’tu te hoê tane e taiva i ta ’na vahine, o te vahine noa râ te taiva i te tane. Ma te tuu i te tane i raro a‘e i te hoê â faaueraa e to te vahine, te faaite ra Iesu eaha te tiaraa tano o te vahine e te faatura ra oia ia ratou.









^ (Mar. 11:1-12:44) A piri atu ai ratou ia Ierusalema, faaea a‘era ratou i te mou‘a Oliveta to reira na oire rii o Betephage e Betania. Tono atura Iesu e piti o ta ’na mau pǐpǐ 2 e na ô atura: “A haere i tera oire iti i mua ia orua, e ia tomo atu orua, e ite orua i te hoê fanau‘a asini tei taamuhia e aita â i parahihia ’tura e te taata, a tatara e a putô mai. 3 E ia parau mai te tahi taata: ‘Te aha nei orua?,’ a na ô atu: ‘Te hinaaro mai ra te Fatu i teie animara. E faaho‘i oioi mai oia.’” 4 Reva ’tura raua e ite a‘era i te fanau‘a asini tei taamuhia i mua i te uputa o te hoê fare i te pae purumu e tatara ihora. 5 Na ô maira râ vetahi e tia noa ra: “Eaha orua e tatara ’i i tena asini?” 6 Parau atura raua mai ta Iesu i parau e vaiiho atura ratou ia raua ia haere. 7 Putô maira raua i te fanau‘a asini ia Iesu ra, tuu a‘era te mau pǐpǐ i to ratou ahu tapo‘i i nia iho, e parahi ihora Iesu i nia i te fanau‘a asini. 8 Vauvau atoa a‘era e rave rahi i to ratou ahu tapo‘i i nia i te purumu. Te tahi atu râ, ua tâpû ïa i te mau amaa raau na te pae purumu. 9 Te tuô noa ra te nahoa i mua e i muri mai ia ’na: “A faaora na ia ’na!* Ia haamaitaihia tei haere mai ma te i‘oa o Iehova!* 10 Ia haamaitaihia te Faatereraa arii a* to matou metua ra o Davida e fatata mai ra! A faaora na ia ’na,* oe te Atua i te ra‘i teitei!” 11 Tae atura Iesu i Ierusalema, tomo ihora i roto i te hiero e hi‘o atura i te mau mea atoa e ati a‘e. No te mea râ ua ahiahi ê na, reva ’tura oia e na 12* i Betania. 12 I to muri iho mahana, a faarue ai ratou ia Betania, poia ihora Iesu. 13 Ite atura oia i te atea ê i te hoê tumu suke tei rauerehia, e haere atura e hi‘o e maa anei to nia iho. I to ’na râ piriraa ’tu, e rauere ana‘e ta ’na i ite, e ere hoi i te tau e maahia ’i te tumu suke. 14 Parau atura oia i taua tumu raau ra: “E ore roa te taata e amu faahou i to oe maa.” Te faaroo noa mai ra ta ’na mau pǐpǐ. 15 Tae a‘era ratou i Ierusalema. Tomo ihora Iesu i roto i te hiero, tiahi atura i rapae i te feia e hoo atu ra e e hoo mai ra i roto i te hiero e huri ihora i te mau amuraa maa a te feia taui moni e te mau parahiraa a te feia hoo uupa. 16 Opani atura oia i te taata atoa ia tie i te taihaa na roto atu i te hiero. 17 Haapii atoa ’tura oia i te taata a na ô ai: “Aita anei i papaihia: ‘E parauhia to ’u fare e fare no te pure no te mau nunaa atoa’? Ua faariro râ outou i te reira ei ana no te eiâ.” 18 Faaroo a‘era te mau tahu‘a tiaau e te mau papai parau i te reira, e imi atura i te ravea no te haapohe ia Iesu no to ratou mǎta‘u ia ’na, no te mea te maere ra te nahoa atoa i ta ’na haapiiraa. 19 E ahiahi ihora, haere atura Iesu e ta ’na mau pǐpǐ i rapae i te oire. 20 I te aahiata a‘e râ, a haere ai ratou na te purumu, ite atura ratou i te tumu suke tei mǎrô ê na mai te a‘a mai. 21 Haamana‘o ihora Petero i te ohipa i tupu e na ô maira ia Iesu: “Rabi,* a hi‘o na, ua mǎrô te tumu suke ta oe i faaino.” 22 Parau atura Iesu ia ratou: “A tiaturi i te Atua. 23 Oia mau ta ’u e parau atu, ia na ô te taata i teie mou‘a: ‘Ia pee oe e ia taorahia i roto i te miti,’ e tupu iho â te reira ia ore to ’na aau e feaa, ia tiaturi râ oia e e tupu iho â ta ’na parau. 24 No reira, te parau atu nei au: Te mau mea atoa ta outou e ani ia pure outou, a tiaturi e ua noaa ia outou, e noaa iho â ïa. 25 E ia pure outou a tia noa ’i, a faaore i ta vetahi ê hapa ia outou ia faaore atoa hoi to outou Metua i te ra‘i ra i ta outou.” 26 *—— 27 Ho‘i faahou maira ratou i Ierusalema. A haere noa ’i Iesu i roto i te hiero, tapiri maira te mau tahu‘a tiaau, te mau papai parau e te mau aratai ati Iuda 28 e na ô maira ia ’na: “I teihea mana e rave ai oe i teie mau mea? Aore ra na vai i horoa ia oe i teie mana no te rave i teie mau mea?” 29 Na ô atura Iesu: “E uiraa atoa ta ’u. Ia pahono mai outou, e faaite atoa ’tu ïa vau i teihea mana e rave ai au i teie mau mea. 30 Te bapetizoraa a Ioane, no te ra‘i mai anei aore ra no ǒ mai i te taata ra? A pahono mai.” 31 Feruri ihora ratou e na ô a‘era te tahi i te tahi: “Ia parau tatou: ‘No te ra‘i mai,’ e na ô mai ïa oia: ‘No te aha ïa outou i ore ai i tiaturi ia ’na?’ 32 Ia parau râ tatou: ‘No ǒ mai i te taata ra,’ e naheahia mai ïa tatou?” Te mǎta‘u ra hoi ratou i te nahoa o te tiaturi ra e e peropheta Ioane. 33 Pahono a‘era ïa ratou ia Iesu: “Aita matou i ite.” Na ô atura Iesu: “Eita atoa ïa vau e faaite atu i teihea mana e rave ai au i teie mau mea.” 
12 Paraparau atura Iesu ia ratou ma te rave i te mau faahoho‘araa: “Ua tanu te hoê taata i te vine, aua ’tura, pao ihora i te hoê apoo taataahiraa vine, faatia a‘era i te hoê pare tiairaa, horoa tarahu atura i ta ’na faaapu i te tahi feia faaapu, e reva ’tura i te ara. 2 I te tau ootiraa vine, tono ihora oia i te hoê tavini i te feia faaapu ia horoa mai ratou i ta ’na tuhaa vine. 3 Haru a‘era te feia faaapu i te tavini, rutu ihora ia ’na e faaho‘i maira ia ’na ma te ore e horoa mai i te vine. 4 Tono faahou atura te fatu i te tahi atu tavini, tupai ihora ratou i te upoo o taua tavini ra e faahaama ’tura ia ’na. 5 Tono atura oia i te tahi â tavini, e taparahi pohe atura ratou i taua tavini ra. Mea rahi â ta ’na i tono atu, ua rutuhia vetahi e ua haapohehia te tahi atu. 6 E i te hopea, tono atura ïa te fatu vine i ta ’na tamaiti here i te feia faaapu, a na ô ai: ‘E faatura ratou i ta ’u tamaiti.’ 7 Na ô a‘era râ taua feia faaapu ra te tahi i te tahi: ‘Teie te taata o te fatu i teie faaapu, mai haere ana‘e e haapohe ia ’na, a fatu atu ai tatou i teie faaapu.’ 8 Haru a‘era ratou ia ’na, haapohe ihora e faarue atura ia ’na i rapae i te faaapu vine. 9 Eaha ta te fatu vine e rave? E haere mai oia e haapohe i te feia faaapu, a horoa tarahu atu ai i te faaapu vine i te tahi atu feia faaapu. 10 Aita outou i taio a‘enei i teie parau tei papaihia: ‘Te ofai ta te feia patu fare i faarue, ua riro mai ïa ei ofai tihi.* 11 No ǒ mai te reira ia Iehova* ra, e mea faahiahia roa no matou’?” 12 Taa a‘era i te mau papai parau e te mau tahu‘a tiaau e no ratou te faahoho‘araa ta Iesu e parau ra, e hinaaro a‘era e haru ia ’na, ua mǎta‘u râ i te nahoa. Vaiiho maira ratou ia ’na e reva ’tura. 13 I muri iho, tono maira ratou ia Iesu ra i te tahi mau Pharisea e vetahi o te pǔpǔ a Heroda ia noaa oia ia ratou na roto i ta ’na mau parau. 14 Tae maira ratou e na ô maira: “Orometua, ua ite matou e e taata parau mau oe, eita atoa oe e imi i ta te taata farii maitai, eita hoi oe e haapao i te huru rapaeau o te taata. Te haapii nei râ oe ia vetahi ê i te e‘a o te Atua ma te parau mau: Mea tano* anei ia au i te ture ia aufau i te tute* ia Kaisara* aore ra eita? 15 Ia aufauhia anei aore ra eiaha?” Taa ihora ia Iesu to ratou huru haavarevare e na ô atura: “Eaha outou e râmâ mai ai ia ’u? Horoa mai na i te hoê denari.”* 16 Horoa maira ratou e na ô atura Iesu: “No vai te hoho‘a e te i‘oa i nia iho?” Parau maira ratou: “No Kaisara.” 17 Na ô atura Iesu: “A faaho‘i i ta Kaisara ia Kaisara ra, ta te Atua râ i te Atua ïa.” Maere roa ihora ratou i ta ’na parau. 18 Haere maira te mau Sadukea, o te parau ra e aita e tia-faahou-raa, e ui maira ia Iesu: 19 “Orometua, ua papai mai Mose e ia pohe te hoê tane, a vaiiho mai ai i ta ’na vahine faaipoipo ma te tamarii ore, ia faaipoipo ïa to ’na taeae i taua vahine ra e tia ’i e ia fanau mai ta ’na ei tamarii na to ’na taeae i pohe. 20 I vai na e hitu taeae, faaipoipo ihora te matahiapo i te vahine, i to ’na râ poheraa, aita e tamarii ta ’na. 21 Faaipoipo ihora te piti i taua vahine ra, pohe atura râ ma te tamarii ore, na reira atoa te toru. 22 O na hitu atoa tei pohe ma te tamarii ore. Pohe atoa ’tura te vahine. 23 I te tia-faahou-raa, ei vahine oia na vai? I faaipoipo na hoi na hitu atoa ia ’na.” 24 Na ô atura Iesu: “E ere anei no to outou ite ore i te mau Papai e e nafea te mana o te Atua e ohipa ’i i hape ai outou? 25 Ia tia mai hoi ratou mai te pohe mai, e ore te mau tane e faaipoipo e te mau vahine e horoahia ia faaipoipo, e riro râ ratou mai te mau melahi i te ra‘i. 26 No te feia pohe râ o te faatia-faahou-hia mai, aita outou i taio i roto i te buka a Mose no nia i te raau taratara e ura ra, ua parau te Atua ia Mose: ‘O vau te Atua o Aberahama e te Atua o Isaaka e te Atua o Iakoba’? 27 E Atua oia no te feia ora, eiaha no te feia pohe. Ua hape roa outou.” 28 E papai parau atoa to reira e faaroo ra i ta ratou paraparauraa. A faaroo ai oia i ta Iesu faataaraa tano i taua mau taata ra, ui maira oia: “Teihea te faaueraa rahi roa ’‘e?”* 29 Pahono atura Iesu: “Te faaueraa rahi roa ’‘e, teie ïa: ‘A faaroo mai, e Iseraela, to tatou Atua ra o Iehova,* hoê ana‘e ïa Iehova,* 30 e ia here oe ia Iehova* to Atua ma to aau atoa, ma to ora* atoa, ma to mana‘o atoa e ma to puai atoa.’ 31 Teie te piti: ‘Ia here oe i to oe taata tupu mai ia oe iho.’ Aita ’tu e faaueraa rahi a‘e i teie e piti.” 32 Na ô maira te papai parau: “Orometua, o te parau mau ta oe e faahiti mai nei: ‘Hoê ana‘e Atua, aita ’tu,’ 33 e te hereraa ia ’na ma te aau atoa, ma te feruriraa atoa e ma te puai atoa e te hereraa i te taata tupu mai ia ’na iho, ua hau a‘e ïa i te mau tusia taauahi e te mau tusia animara atoa.” 34 Taa ihora ia Iesu te paari o ta ’na pahonoraa e na ô atura: “Aita oe i atea roa i te Faatereraa arii a te Atua.”* Taiâ a‘era râ ratou paatoa i te ui faahou ia ’na. 35 A haapii noa ’i râ Iesu i te taata i roto i te hiero, na ô atura oia: “No te aha te mau papai parau e parau ai e e tamaiti te Mesia na Davida? 36 Arataihia e te varua mo‘a, ua parau Davida iho: ‘Ua parau Iehova* i to ’u Fatu: “A parahi i to ’u rima atau nei e ia tuu roa vau i to oe mau enemi i raro a‘e i to oe na avae.”’ 37 O Davida iho tei parau i te Mesia e Fatu, mea nafea ïa e tamaiti ai oia na ’na?” Ua au roa te nahoa rahi i te faaroo i ta ’na parau. 38 A haapii ai oia i te taata, parau atura Iesu: “A ara i te mau papai parau, mea au na ratou e hahaere ma te ahu roa, ia arohahia ratou ma te faatura na te mahora* 39 e e parahi i mua roa* i roto i te mau sunago e i te mau vahi faataahia no te mau manihini tiaraa teitei i te mau tamaaraa. 40 E rave haapau ratou i te faufaa a te mau vahine ivi e e faaroa i te pure ia hi‘ohia mai ratou. E faautuahia ratou ma te etaeta ’tu â.” 41 Parahi ihora Iesu i te vahi e ite ai oia i te mau afata* moni e mataitai atura i te taata ia tuu ratou i te moni i roto. Mea rahi te moni ta te feia tao‘a rahi e tuu ra i roto. 42 Haere maira te hoê vahine ivi veve e tuu maira e piti lepeta.* 43 Pii ihora Iesu i ta ’na mau pǐpǐ ia tapiri mai e na ô atura: “Oia mau ta ’u e parau atu: Mea rahi a‘e ta teie vahine ivi veve i tuu i roto i te mau afata moni i ta tera mau taata atoa. 44 Ua tuu hoi ratou paatoa i ta ratou moni hau, o ’na râ, noa ’tu to ’na veve, ua tuu pauroa ïa i ta ’na moni e ora ’i oia.”

E aniraa teie i te Atua ia faaora ia Iesu.
A hi‘o i te titionare.
Aore ra “Basileia o.”
E aniraa teie i te Atua ia faaora ia Iesu.
Oia hoi na 12 aposetolo.
“Orometua” te auraa.
Te vai ra teie irava i roto i te tahi mau huriraa Bibilia, aita râ i roto e rave rau papai Heleni tahito fariihia.
E tuuhia teie ofai i te poro fare i te vahi e tuati ai e piti patu.
A hi‘o i te titionare.
Aore ra “tia.”
Oia hoi te hoê tute na nia i te taata tataitahi.
Aore ra “i te emepera no Roma.”
A hi‘o i te titionare.
Aore ra “faufaa roa ’‘e.”
A hi‘o i te titionare.
A hi‘o i te titionare.
A hi‘o i te titionare.
Heleni pusuke. A hi‘o i te titionare.
Aore ra “Basileia o te Atua.”
A hi‘o i te titionare.
I reira te taata e hoohoo ai e e ruru ai.
Aore ra “i nia i te mau parahiraa maitai roa ’‘e.”
Aore ra “farii.”
Oia hoi te moni no piri i te 10 minuti ohipa. A hi‘o i te titionare.


^ (Mar. 12:13-27) I muri iho, tono maira ratou ia Iesu ra i te tahi mau Pharisea e vetahi o te pǔpǔ a Heroda ia noaa oia ia ratou na roto i ta ’na mau parau. 14 Tae maira ratou e na ô maira: “Orometua, ua ite matou e e taata parau mau oe, eita atoa oe e imi i ta te taata farii maitai, eita hoi oe e haapao i te huru rapaeau o te taata. Te haapii nei râ oe ia vetahi ê i te e‘a o te Atua ma te parau mau: Mea tano* anei ia au i te ture ia aufau i te tute* ia Kaisara* aore ra eita? 15 Ia aufauhia anei aore ra eiaha?” Taa ihora ia Iesu to ratou huru haavarevare e na ô atura: “Eaha outou e râmâ mai ai ia ’u? Horoa mai na i te hoê denari.”* 16 Horoa maira ratou e na ô atura Iesu: “No vai te hoho‘a e te i‘oa i nia iho?” Parau maira ratou: “No Kaisara.” 17 Na ô atura Iesu: “A faaho‘i i ta Kaisara ia Kaisara ra, ta te Atua râ i te Atua ïa.” Maere roa ihora ratou i ta ’na parau. 18 Haere maira te mau Sadukea, o te parau ra e aita e tia-faahou-raa, e ui maira ia Iesu: 19 “Orometua, ua papai mai Mose e ia pohe te hoê tane, a vaiiho mai ai i ta ’na vahine faaipoipo ma te tamarii ore, ia faaipoipo ïa to ’na taeae i taua vahine ra e tia ’i e ia fanau mai ta ’na ei tamarii na to ’na taeae i pohe. 20 I vai na e hitu taeae, faaipoipo ihora te matahiapo i te vahine, i to ’na râ poheraa, aita e tamarii ta ’na. 21 Faaipoipo ihora te piti i taua vahine ra, pohe atura râ ma te tamarii ore, na reira atoa te toru. 22 O na hitu atoa tei pohe ma te tamarii ore. Pohe atoa ’tura te vahine. 23 I te tia-faahou-raa, ei vahine oia na vai? I faaipoipo na hoi na hitu atoa ia ’na.” 24 Na ô atura Iesu: “E ere anei no to outou ite ore i te mau Papai e e nafea te mana o te Atua e ohipa ’i i hape ai outou? 25 Ia tia mai hoi ratou mai te pohe mai, e ore te mau tane e faaipoipo e te mau vahine e horoahia ia faaipoipo, e riro râ ratou mai te mau melahi i te ra‘i. 26 No te feia pohe râ o te faatia-faahou-hia mai, aita outou i taio i roto i te buka a Mose no nia i te raau taratara e ura ra, ua parau te Atua ia Mose: ‘O vau te Atua o Aberahama e te Atua o Isaaka e te Atua o Iakoba’? 27 E Atua oia no te feia ora, eiaha no te feia pohe. Ua hape roa outou.”

Aore ra “tia.”
Oia hoi te hoê tute na nia i te taata tataitahi.
Aore ra “i te emepera no Roma.”
A hi‘o i te titionare.





^ ***sjj himene 34 E haere ana‘e ma te hapa ore***
HIMENE 34
E haere ana‘e ma te hapa ore
(Salamo 26)
1. E te Fatu, na oe au haava,
To ’u hapa ore, tiaturi ia oe.
Hi‘opoa e tamata mai na,
Tamâ mai na to ’u mana‘o, to ’u aau.
(FAAHO‘IRAA)
E haere au Ma te hapa ore
a muri noa ’tu. To ’u ïa hinaaro.
2. E ore au amui tei haavare,
Parahi e te feia au ore te p’rau mau.
E Iehova, ei’ha na e rave
To ’u ora e te feia p’rau-tia ore.
(FAAHO‘IRAA)
E haere au Ma te hapa ore
a muri noa ’tu. To ’u ïa hinaaro.
3. Au rahi na ’u to fare Iehova.
E turu noa vau i to haamoriraa.
Haaati au i to fata hau ê
Ia faaroo to te ao te reo haamaitai.
(FAAHO‘IRAA)
E haere au Ma te hapa ore
a muri noa ’tu. To ’u ïa hinaaro.
(Hi‘o atoa Sal. 25:2.)



^ ***mwbr18 Me Faahororaa no te Faaineineraa no te putuputuraa Oraraa e taviniraa***
te mau afata moni: Ia au i te mau haapapuraa ati Iuda tahito, ua taraihia teie mau afata moni mai te hoê faaoto pu ra te huru. E mea nainai te apoo i nia no te tuu atu i te mau ô. E tuu te mau taata e rave rau ô i roto. E ite-atoa-hia te ta‘o Heleni faaohipahia i ǒ nei i roto i te Ioa 8:20 e ua hurihia mai teie: “afata moni.” E au ra e o te hoê ïa vahi itehia i roto i te Aua a te mau Vahine. (A hi‘o i te nota haapiiraa no nia i te Mt 27:6 e te tuhaa 15 o te buka rairai Guide d’étude de la Parole de Dieu.) Ia au i te mau maimiraa a te mau rabi, ua tuuhia 13 afata moni i rapaeau o te mau patu o tera aua. Ua parau-atoa-hia te vai ra te hoê afata moni faufaa i roto i te hiero i reira te moni o te tahi atu mau afata i afaihia ’i.
piti lepeta: E huru otini to te ta‘o Heleni lepetona faaohipahia no te hoê mea hu‘a e te parahurahu. Hoê â faufaa to te hoê moni rii i te hoê tuhaa i nia i te 128 o te hoê denari. Papu maitai tera te moni veo hu‘a roa ’‘e faaohipahia i Iseraela.—A hi‘o i te titionare o te mau ta‘o Bibilia, “Lepeta,” e te tuhaa 18B o te buka rairai Guide d’étude de la Parole de Dieu.
lepeta: Ia au i te mau reo tumu, teie te auraa: “O te moni veo no Roma.” Ua faaohipahia te ta‘o Heleni koduraniseta (no ǒ mai tera ta‘o i te reo Latino) no te moni veo a to Roma. Hoê â faufaa to te reira i te hoê tuhaa i nia i te 64 o te hoê denari. Te faaohipa ra Mareko i ǒ nei i te moni Roma no te faataa eaha te faufaa o te moni ta te ati Iuda i faaohipa pinepine.—A hi‘o i te tuhaa 18B o te buka rairai Guide d’étude de la Parole de Dieu.



^ ***w97 15/10 api 16-17 Te haafaufaa nei o Iehova i ta outou taviniraa ravehia ma te nephe atoa***
Na “piti lepeta” a te hoê vahine ivi
16 Tau mahana noa i muri iho, i te 11 no Nisana, ua faaea ’tura o Iesu i taua mahana taatoa ra i te hiero, i reira to ’na mana i te faahaparaahia e to ’na pahonoraa ’tu i te mau uiraa faaturori no nia i te tute, te tia-faahou-raa, e vetahi atu mau tuhaa. Ua faahapa tahaa oia i te mau papai parau e te mau Pharisea “o tei rave pau roa i ta te fetii o te mau vahine ivi ra,” taa ê atu i te tahi atu mau mea. (Mareko 12:40) I muri iho, ua parahi maira o Iesu, i roto iho â paha i te Aua a te mau Vahine, e ia au i te peu ati Iuda, 13  afata faufaa to reira. Ua parahi oia maa taime, ma te hi‘opoa maitai i te mau taata e haere maira e tuu i ta ratou ô. E rave rahi feia moni o tei haere mai, peneia‘e vetahi ma te faahua feia tia, e ma te faaahaaha atoa paha. (A faaau e te Mataio 6:2.) Faaea ’tura te mata o Iesu i nia i te hoê vahine. Eita paha te mata o te tahi atu taata e haru i te tahi mea taa ê i nia i teie vahine, aore ra i ta ’na ô. Area o Iesu ra, e nehenehe hoi ta ’na e ite i te mafatu o vetahi ê, ua taa ïa ia ’na e e “vahine tao‘a ore, e ivi” oia. Ua ite atoa oia e ehia moni ta ’na i horoa—“e piti lepeta [“aita rea e faufaa,” MN].”—Mareko 12:41, 42.
17 Ua pii maira o Iesu i ta ’na mau pǐpǐ ia ite mata roa ratou i te haapiiraa o ta ’na e faaineine ra i te horoa. “E rahi [ta ’na] i tuu i roto i te pueraa tao‘a nei i ta ratou atoa,” o ta Iesu ïa i parau. I to ’na mana‘oraa, ua rahi a‘e ta ’na i tuu i ta te tahi mau pueraa atoa. “Ua hope roa a ’na tao‘a” i horoa—ta ’na moni hopea. I to ’na na reiraraa, ua tuu oia ia ’na iho i roto i te rima aupuru o Iehova. Teie vahine i faarirohia ei hi‘oraa no te horoaraa i te tao‘a na te Atua, mea haihai roa ïa ta ’na ô i te pae materia. I te aro râ o te Atua, ua hau atu ïa i te faufaa!—Mareko 12:43, 44; Iakobo 1:27.



^ ***w97 15/10 api 17 Te haafaufaa nei o Iehova i ta outou taviniraa ravehia ma te nephe atoa***
17 Ua pii maira o Iesu i ta ’na mau pǐpǐ ia ite mata roa ratou i te haapiiraa o ta ’na e faaineine ra i te horoa. “E rahi [ta ’na] i tuu i roto i te pueraa tao‘a nei i ta ratou atoa,” o ta Iesu ïa i parau. I to ’na mana‘oraa, ua rahi a‘e ta ’na i tuu i ta te tahi mau pueraa atoa. “Ua hope roa a ’na tao‘a” i horoa—ta ’na moni hopea. I to ’na na reiraraa, ua tuu oia ia ’na iho i roto i te rima aupuru o Iehova. Teie vahine i faarirohia ei hi‘oraa no te horoaraa i te tao‘a na te Atua, mea haihai roa ïa ta ’na ô i te pae materia. I te aro râ o te Atua, ua hau atu ïa i te faufaa!—Mareko 12:43, 44; Iakobo 1:27.



^ ***mwbr18 Me Faahororaa no te Faaineineraa no te putuputuraa Oraraa e taviniraa***
Ua riro anei ta outou mau ô ei haapaeraa na outou?
E rave rahi haapiiraa faufaa ta tatou e nehenehe e huti mai i teie faatiaraa. Teie paha te haapiiraa faahiahia roa ’‘e. E nehenehe tatou pauroa e turu i te haamoriraa mau maoti ta tatou mau tao‘a materia. Ta te Atua râ e au, ia horoa tatou i te mea faufaa no tatou, eiaha râ i ta tatou moni hau. Te auraa ïa e te horoa ra anei tatou i te hoê ô ta tatou e ore e hinaaro iho â? Aore ra ua riro anei ta tatou mau ô ei haapaeraa mau na tatou?



^ ***cl api 185 Te paari i roto i ‘te parau na te Atua’***
15 E ere anei i te mea faahiahia e, i roto i te taata atoa tei haere mai i te hiero i taua mahana ra, ua itehia ’tu teie vahine ivi e ua faahitihia i roto i te Bibilia? Na roto i teie hi‘oraa, te haapii maira Iehova e e Atua oia o te mauruuru. E oaoa oia i te farii i ta tatou mau ô horoahia ma te aau tae, aita e hi‘oraa ehia ta vetahi ê e nehenehe e horoa. Aita ’tu ravea maitai a‘e e haapii mai ai Iehova i teie parau mau mahanahana!



^ ***mwbr18 Me Faahororaa no te Faaineineraa no te putuputuraa Oraraa e taviniraa***
fare no te pure no te mau nunaa atoa: A taio ai i na evanelia e toru tei faahiti i te Isa 56:7, o Mareko ana‘e te faahiti ra i te parau “no te mau nunaa atoa.” (Mt 21:13; Lu 19:46) Ua riro te hiero i Ierusalema ei vahi i reira e putuputu ai to Iseraela e te feia mǎta‘u i te Atua no te mau nunaa ê no te haamori e no te pure ia Iehova. (Ar1 8:41-43) Ma te tano, ua faahapa Iesu i te ati Iuda tei faaohipa i te hiero no ta ratou mau ohipa tapihoo, a faariro ai i te hiero ei ana no te eiâ. Ua haaparuparu ta ratou mau ohipa i te mau taata o te mau nunaa atoa. Aita ratou i hinaaro faahou e haamori ia Iehova i roto i to ’na fare no te pure. Ua tapea te reira ia ratou ia ite o vai Iehova.



^ ***jy api 244 par. 7 Haapiiraa o te faaroo no roto mai i te hoê tumu suke***
I muri iho, tomo ihora Iesu e ta ’na mau pǐpǐ i Ierusalema. Mai ta ’na i matau, haere ihora Iesu i te hiero e haapii atura i te taata. A mana‘o ai i ta Iesu i rave inanahi a‘e i nia i te feia taui moni, mârô maira te mau tahu‘a tiaau e aratai ati Iuda: “I teihea mana e rave ai oe i teie mau mea? Aore ra na vai i horoa ia oe i teie mana no te rave i teie mau mea?”—Mareko 11:28.



^ ***sjj himene 118 “A faarahi mai i to matou faaroo”***
HIMENE 118
“A faarahi mai i to matou faaroo”
(Luka 17:5)
1. E taata hara matou e Iehova.
Ua ino roa to matou aau,
Ere ai i te faaroo ia oe nei.
Hara hoi e fifi ai matou.
(FAAHO‘IRAA)
Faarahi mai na i to matou nei faaroo,
O ta matou taparu ia oe.
A tauturu, aroha mai Iehova.
Faahanahana matou ia oe.
2. Aore faaroo, ore oe mauruuru.
Tiaturi nei matou ia oe
Ma te faaroo o te paruru rahi mai,
Tiai matou ma te taiâ ore.
(FAAHO‘IRAA)
Faarahi mai na i to matou nei faaroo,
O ta matou taparu ia oe.
A tauturu, aroha mai Iehova.
Faahanahana matou ia oe.
(Hi‘o atoa Gen. 8:21; Heb. 11:6; 12:1.)



^ ***jy api 56-api 57 par. 6 I te sunago i Nazareta***
PENE 21
I te sunago i Nazareta
LUKA 4:16-31
• TAIORAA IESU HOÊ TUHAA O TE OTARO A ISAIA
• TAMATARAA TO NAZARETA E HAAPOHE IA IESU
Eita e ore e ua anaanatae roa to Nazareta. Hou Iesu a faarue ai i Nazareta ia bapetizohia oia e Ioane hau rii hoê matahiti na mua ’tu, e tamuta oia i reira. Ua matauhia râ oia i muri a‘e ei taata e faatupu i te mau ohipa mana. Hinaaro roa ’tura ïa to te oire e ite ia ’na ia faatupu i te reira i rotopu ia ratou.
Rahi a‘era ïa to ratou anaanatae ia ratou i ite ia Iesu i te haereraa i te sunago o te oire mai ta ’na i matau. I reira, i faaotihia na te pure e i taiohia na te mau buka a Mose, mai tei ravehia na “i te mau sunago i te mau Sabati atoa.” (Ohipa 15:21) I taio-atoa-hia na te tahi mau tuhaa o te mau buka a te mau peropheta. I to Iesu tiaraa mai no te taioraa, ua ite atu paha oia e rave rahi ta ’na i matau a haere ai i te sunago e rave rahi matahiti. Horoahia maira ia ’na te otaro a te peropheta Isaia. Itea maira ia ’na te tuhaa e faahiti ra i Tei faatavaihia e te varua o Iehova, o te itehia ra i teie mahana i roto i te Isaia 61:1, 2.
Ua taio Iesu e e poro Tei faatavaihia e e tiamâ te feia tîtî, e ite faahou te matapo, e i te tau e haamaitai faahou ai Iehova ia ratou. Horoa ’tura Iesu i te otaro i te tavini, e parahi ihora. Hi‘o noa maira pauroa te taata ia ’na. Paraparau ihora oia tau taime i te maoro, e faahiti maira i teie parau faufaa mau: “Teie parau i papaihia ta outou i faaroo mai nei, ua tupu ïa i teie mahana.”—Luka 4:21.
Maere ihora te taata i “te au rahi o ta ’na mau parau,” e na ô a‘era te tahi i te tahi: “E tamaiti na Iosepha teie, e ere anei?” I te taaraa râ ia Iesu e te hinaaro ra ratou e ite ia ’na ia faatupu i te mau ohipa mana ta ratou hoi i faarooroo na, na ô faahou atura oia: “E faaau mai paha outou ia ’u i teie parau e na ô ra: ‘Taote, a faaora ia oe iho. Ua faaroo matou i ta oe i rave i Kaperenaumi, a na reira atoa ïa i ǒ nei, i to oe nei fenua.’” (Luka 4:22, 23) E au ra e ua mana‘o ratou e ia haamata Iesu i te faaora i te ma‘i i Nazareta ia faufaahia ratou na mua. Ua mana‘o paha ratou e te haafaufaa ore ra Iesu ia ratou.
Ua taa ia Iesu to ratou mana‘o. Faahiti atura oia i te tahi mau aamu no Iseraela. Mea rahi te vahine ivi i Iseraela i te tau o Elia, ta ’na ïa i tapao mai, e ere râ ia ratou ra i tonohia ’i Elia. Ua haere râ oia e farerei i te hoê vahine ivi e ere i te Iseraela i te hoê oire i pihai iho mai ia Sidona, oia hoi o Zarephate, i reira to Elia faatupuraa i te hoê semeio ia ora noa taua vahine ivi ra e ta ’na tamaiti. (Te mau arii 1, 17:8-16) E i te tau o Elisaia, mea rahi te lepera i Iseraela, ua faaora noa râ te peropheta i te lepera o Naamana no Arama, aore ra Suria.—Te mau arii 2, 5:1, 8-14.
Eaha te huru o te feia no te oire o Iesu i te faaiteraahia e te haapao noa ra ratou ia ratou iho e te ere ra ratou i te faaroo i te faahitiraahia teie mau aamu ta ratou paha e mana‘o ra e aita e tano ra? Riri ihora te feia i te sunago, tia a‘era e arato ru ihora ia Iesu i rapae i te oire. Afai atura ratou ia ’na i te vahi topa tarere o te mou‘a teitei to reira Nazareta, e tamata ’tura i te turai ia Iesu i raro. Ora maira râ Iesu e reva ’tura. Pou tia ’tura Iesu i Kaperenaumi i te pae apatoerau tooa o te râ o te miti o Galilea.
[Tumu parau tarenihia i te api 56]
◇ No te aha i anaanatae roa ’i to Nazareta, te oire o Iesu?
◇ Eaha te huru o te taata i te mau parau a Iesu, eaha râ ratou i riri ai?
◇ Eaha ta to Nazareta i tamata i te rave i nia ia Iesu?
[Hoho‘a i te api 57]
​​​​​​



^ ***sjj himene 98 Arataihia te mau Papai e te varua o te Atua***
HIMENE 98
Arataihia te mau Papai e te varua o te Atua
(Timoteo 2, 3:16, 17)
1. Tiarama ta Iehova P’rau
No to tatou nei avae.
Pee maite ana‘e te p’rau mau
O te faatiamâ ia tatou.
2. Ta ’na P’rau te Papai Mo‘a,
Horoa mai te Atua,
Haapiiraa e aratairaa
Ia tatou na te e‘a tia.
3. I roto ta Iehova P’rau
Itehia ’i to ’na here.
Taio noa ’na‘e te reira,
Ore ai tatou hahi ê.
(Hi‘o atoa Sal. 119:105; Mas. 4:13.)









^ (Mar. 11:1-12:44) A piri atu ai ratou ia Ierusalema, faaea a‘era ratou i te mou‘a Oliveta to reira na oire rii o Betephage e Betania. Tono atura Iesu e piti o ta ’na mau pǐpǐ 2 e na ô atura: “A haere i tera oire iti i mua ia orua, e ia tomo atu orua, e ite orua i te hoê fanau‘a asini tei taamuhia e aita â i parahihia ’tura e te taata, a tatara e a putô mai. 3 E ia parau mai te tahi taata: ‘Te aha nei orua?,’ a na ô atu: ‘Te hinaaro mai ra te Fatu i teie animara. E faaho‘i oioi mai oia.’” 4 Reva ’tura raua e ite a‘era i te fanau‘a asini tei taamuhia i mua i te uputa o te hoê fare i te pae purumu e tatara ihora. 5 Na ô maira râ vetahi e tia noa ra: “Eaha orua e tatara ’i i tena asini?” 6 Parau atura raua mai ta Iesu i parau e vaiiho atura ratou ia raua ia haere. 7 Putô maira raua i te fanau‘a asini ia Iesu ra, tuu a‘era te mau pǐpǐ i to ratou ahu tapo‘i i nia iho, e parahi ihora Iesu i nia i te fanau‘a asini. 8 Vauvau atoa a‘era e rave rahi i to ratou ahu tapo‘i i nia i te purumu. Te tahi atu râ, ua tâpû ïa i te mau amaa raau na te pae purumu. 9 Te tuô noa ra te nahoa i mua e i muri mai ia ’na: “A faaora na ia ’na!* Ia haamaitaihia tei haere mai ma te i‘oa o Iehova!* 10 Ia haamaitaihia te Faatereraa arii a* to matou metua ra o Davida e fatata mai ra! A faaora na ia ’na,* oe te Atua i te ra‘i teitei!” 11 Tae atura Iesu i Ierusalema, tomo ihora i roto i te hiero e hi‘o atura i te mau mea atoa e ati a‘e. No te mea râ ua ahiahi ê na, reva ’tura oia e na 12* i Betania. 12 I to muri iho mahana, a faarue ai ratou ia Betania, poia ihora Iesu. 13 Ite atura oia i te atea ê i te hoê tumu suke tei rauerehia, e haere atura e hi‘o e maa anei to nia iho. I to ’na râ piriraa ’tu, e rauere ana‘e ta ’na i ite, e ere hoi i te tau e maahia ’i te tumu suke. 14 Parau atura oia i taua tumu raau ra: “E ore roa te taata e amu faahou i to oe maa.” Te faaroo noa mai ra ta ’na mau pǐpǐ. 15 Tae a‘era ratou i Ierusalema. Tomo ihora Iesu i roto i te hiero, tiahi atura i rapae i te feia e hoo atu ra e e hoo mai ra i roto i te hiero e huri ihora i te mau amuraa maa a te feia taui moni e te mau parahiraa a te feia hoo uupa. 16 Opani atura oia i te taata atoa ia tie i te taihaa na roto atu i te hiero. 17 Haapii atoa ’tura oia i te taata a na ô ai: “Aita anei i papaihia: ‘E parauhia to ’u fare e fare no te pure no te mau nunaa atoa’? Ua faariro râ outou i te reira ei ana no te eiâ.” 18 Faaroo a‘era te mau tahu‘a tiaau e te mau papai parau i te reira, e imi atura i te ravea no te haapohe ia Iesu no to ratou mǎta‘u ia ’na, no te mea te maere ra te nahoa atoa i ta ’na haapiiraa. 19 E ahiahi ihora, haere atura Iesu e ta ’na mau pǐpǐ i rapae i te oire. 20 I te aahiata a‘e râ, a haere ai ratou na te purumu, ite atura ratou i te tumu suke tei mǎrô ê na mai te a‘a mai. 21 Haamana‘o ihora Petero i te ohipa i tupu e na ô maira ia Iesu: “Rabi,* a hi‘o na, ua mǎrô te tumu suke ta oe i faaino.” 22 Parau atura Iesu ia ratou: “A tiaturi i te Atua. 23 Oia mau ta ’u e parau atu, ia na ô te taata i teie mou‘a: ‘Ia pee oe e ia taorahia i roto i te miti,’ e tupu iho â te reira ia ore to ’na aau e feaa, ia tiaturi râ oia e e tupu iho â ta ’na parau. 24 No reira, te parau atu nei au: Te mau mea atoa ta outou e ani ia pure outou, a tiaturi e ua noaa ia outou, e noaa iho â ïa. 25 E ia pure outou a tia noa ’i, a faaore i ta vetahi ê hapa ia outou ia faaore atoa hoi to outou Metua i te ra‘i ra i ta outou.” 26 *—— 27 Ho‘i faahou maira ratou i Ierusalema. A haere noa ’i Iesu i roto i te hiero, tapiri maira te mau tahu‘a tiaau, te mau papai parau e te mau aratai ati Iuda 28 e na ô maira ia ’na: “I teihea mana e rave ai oe i teie mau mea? Aore ra na vai i horoa ia oe i teie mana no te rave i teie mau mea?” 29 Na ô atura Iesu: “E uiraa atoa ta ’u. Ia pahono mai outou, e faaite atoa ’tu ïa vau i teihea mana e rave ai au i teie mau mea. 30 Te bapetizoraa a Ioane, no te ra‘i mai anei aore ra no ǒ mai i te taata ra? A pahono mai.” 31 Feruri ihora ratou e na ô a‘era te tahi i te tahi: “Ia parau tatou: ‘No te ra‘i mai,’ e na ô mai ïa oia: ‘No te aha ïa outou i ore ai i tiaturi ia ’na?’ 32 Ia parau râ tatou: ‘No ǒ mai i te taata ra,’ e naheahia mai ïa tatou?” Te mǎta‘u ra hoi ratou i te nahoa o te tiaturi ra e e peropheta Ioane. 33 Pahono a‘era ïa ratou ia Iesu: “Aita matou i ite.” Na ô atura Iesu: “Eita atoa ïa vau e faaite atu i teihea mana e rave ai au i teie mau mea.” 
12 Paraparau atura Iesu ia ratou ma te rave i te mau faahoho‘araa: “Ua tanu te hoê taata i te vine, aua ’tura, pao ihora i te hoê apoo taataahiraa vine, faatia a‘era i te hoê pare tiairaa, horoa tarahu atura i ta ’na faaapu i te tahi feia faaapu, e reva ’tura i te ara. 2 I te tau ootiraa vine, tono ihora oia i te hoê tavini i te feia faaapu ia horoa mai ratou i ta ’na tuhaa vine. 3 Haru a‘era te feia faaapu i te tavini, rutu ihora ia ’na e faaho‘i maira ia ’na ma te ore e horoa mai i te vine. 4 Tono faahou atura te fatu i te tahi atu tavini, tupai ihora ratou i te upoo o taua tavini ra e faahaama ’tura ia ’na. 5 Tono atura oia i te tahi â tavini, e taparahi pohe atura ratou i taua tavini ra. Mea rahi â ta ’na i tono atu, ua rutuhia vetahi e ua haapohehia te tahi atu. 6 E i te hopea, tono atura ïa te fatu vine i ta ’na tamaiti here i te feia faaapu, a na ô ai: ‘E faatura ratou i ta ’u tamaiti.’ 7 Na ô a‘era râ taua feia faaapu ra te tahi i te tahi: ‘Teie te taata o te fatu i teie faaapu, mai haere ana‘e e haapohe ia ’na, a fatu atu ai tatou i teie faaapu.’ 8 Haru a‘era ratou ia ’na, haapohe ihora e faarue atura ia ’na i rapae i te faaapu vine. 9 Eaha ta te fatu vine e rave? E haere mai oia e haapohe i te feia faaapu, a horoa tarahu atu ai i te faaapu vine i te tahi atu feia faaapu. 10 Aita outou i taio a‘enei i teie parau tei papaihia: ‘Te ofai ta te feia patu fare i faarue, ua riro mai ïa ei ofai tihi.* 11 No ǒ mai te reira ia Iehova* ra, e mea faahiahia roa no matou’?” 12 Taa a‘era i te mau papai parau e te mau tahu‘a tiaau e no ratou te faahoho‘araa ta Iesu e parau ra, e hinaaro a‘era e haru ia ’na, ua mǎta‘u râ i te nahoa. Vaiiho maira ratou ia ’na e reva ’tura. 13 I muri iho, tono maira ratou ia Iesu ra i te tahi mau Pharisea e vetahi o te pǔpǔ a Heroda ia noaa oia ia ratou na roto i ta ’na mau parau. 14 Tae maira ratou e na ô maira: “Orometua, ua ite matou e e taata parau mau oe, eita atoa oe e imi i ta te taata farii maitai, eita hoi oe e haapao i te huru rapaeau o te taata. Te haapii nei râ oe ia vetahi ê i te e‘a o te Atua ma te parau mau: Mea tano* anei ia au i te ture ia aufau i te tute* ia Kaisara* aore ra eita? 15 Ia aufauhia anei aore ra eiaha?” Taa ihora ia Iesu to ratou huru haavarevare e na ô atura: “Eaha outou e râmâ mai ai ia ’u? Horoa mai na i te hoê denari.”* 16 Horoa maira ratou e na ô atura Iesu: “No vai te hoho‘a e te i‘oa i nia iho?” Parau maira ratou: “No Kaisara.” 17 Na ô atura Iesu: “A faaho‘i i ta Kaisara ia Kaisara ra, ta te Atua râ i te Atua ïa.” Maere roa ihora ratou i ta ’na parau. 18 Haere maira te mau Sadukea, o te parau ra e aita e tia-faahou-raa, e ui maira ia Iesu: 19 “Orometua, ua papai mai Mose e ia pohe te hoê tane, a vaiiho mai ai i ta ’na vahine faaipoipo ma te tamarii ore, ia faaipoipo ïa to ’na taeae i taua vahine ra e tia ’i e ia fanau mai ta ’na ei tamarii na to ’na taeae i pohe. 20 I vai na e hitu taeae, faaipoipo ihora te matahiapo i te vahine, i to ’na râ poheraa, aita e tamarii ta ’na. 21 Faaipoipo ihora te piti i taua vahine ra, pohe atura râ ma te tamarii ore, na reira atoa te toru. 22 O na hitu atoa tei pohe ma te tamarii ore. Pohe atoa ’tura te vahine. 23 I te tia-faahou-raa, ei vahine oia na vai? I faaipoipo na hoi na hitu atoa ia ’na.” 24 Na ô atura Iesu: “E ere anei no to outou ite ore i te mau Papai e e nafea te mana o te Atua e ohipa ’i i hape ai outou? 25 Ia tia mai hoi ratou mai te pohe mai, e ore te mau tane e faaipoipo e te mau vahine e horoahia ia faaipoipo, e riro râ ratou mai te mau melahi i te ra‘i. 26 No te feia pohe râ o te faatia-faahou-hia mai, aita outou i taio i roto i te buka a Mose no nia i te raau taratara e ura ra, ua parau te Atua ia Mose: ‘O vau te Atua o Aberahama e te Atua o Isaaka e te Atua o Iakoba’? 27 E Atua oia no te feia ora, eiaha no te feia pohe. Ua hape roa outou.” 28 E papai parau atoa to reira e faaroo ra i ta ratou paraparauraa. A faaroo ai oia i ta Iesu faataaraa tano i taua mau taata ra, ui maira oia: “Teihea te faaueraa rahi roa ’‘e?”* 29 Pahono atura Iesu: “Te faaueraa rahi roa ’‘e, teie ïa: ‘A faaroo mai, e Iseraela, to tatou Atua ra o Iehova,* hoê ana‘e ïa Iehova,* 30 e ia here oe ia Iehova* to Atua ma to aau atoa, ma to ora* atoa, ma to mana‘o atoa e ma to puai atoa.’ 31 Teie te piti: ‘Ia here oe i to oe taata tupu mai ia oe iho.’ Aita ’tu e faaueraa rahi a‘e i teie e piti.” 32 Na ô maira te papai parau: “Orometua, o te parau mau ta oe e faahiti mai nei: ‘Hoê ana‘e Atua, aita ’tu,’ 33 e te hereraa ia ’na ma te aau atoa, ma te feruriraa atoa e ma te puai atoa e te hereraa i te taata tupu mai ia ’na iho, ua hau a‘e ïa i te mau tusia taauahi e te mau tusia animara atoa.” 34 Taa ihora ia Iesu te paari o ta ’na pahonoraa e na ô atura: “Aita oe i atea roa i te Faatereraa arii a te Atua.”* Taiâ a‘era râ ratou paatoa i te ui faahou ia ’na. 35 A haapii noa ’i râ Iesu i te taata i roto i te hiero, na ô atura oia: “No te aha te mau papai parau e parau ai e e tamaiti te Mesia na Davida? 36 Arataihia e te varua mo‘a, ua parau Davida iho: ‘Ua parau Iehova* i to ’u Fatu: “A parahi i to ’u rima atau nei e ia tuu roa vau i to oe mau enemi i raro a‘e i to oe na avae.”’ 37 O Davida iho tei parau i te Mesia e Fatu, mea nafea ïa e tamaiti ai oia na ’na?” Ua au roa te nahoa rahi i te faaroo i ta ’na parau. 38 A haapii ai oia i te taata, parau atura Iesu: “A ara i te mau papai parau, mea au na ratou e hahaere ma te ahu roa, ia arohahia ratou ma te faatura na te mahora* 39 e e parahi i mua roa* i roto i te mau sunago e i te mau vahi faataahia no te mau manihini tiaraa teitei i te mau tamaaraa. 40 E rave haapau ratou i te faufaa a te mau vahine ivi e e faaroa i te pure ia hi‘ohia mai ratou. E faautuahia ratou ma te etaeta ’tu â.” 41 Parahi ihora Iesu i te vahi e ite ai oia i te mau afata* moni e mataitai atura i te taata ia tuu ratou i te moni i roto. Mea rahi te moni ta te feia tao‘a rahi e tuu ra i roto. 42 Haere maira te hoê vahine ivi veve e tuu maira e piti lepeta.* 43 Pii ihora Iesu i ta ’na mau pǐpǐ ia tapiri mai e na ô atura: “Oia mau ta ’u e parau atu: Mea rahi a‘e ta teie vahine ivi veve i tuu i roto i te mau afata moni i ta tera mau taata atoa. 44 Ua tuu hoi ratou paatoa i ta ratou moni hau, o ’na râ, noa ’tu to ’na veve, ua tuu pauroa ïa i ta ’na moni e ora ’i oia.”

E aniraa teie i te Atua ia faaora ia Iesu.
A hi‘o i te titionare.
Aore ra “Basileia o.”
E aniraa teie i te Atua ia faaora ia Iesu.
Oia hoi na 12 aposetolo.
“Orometua” te auraa.
Te vai ra teie irava i roto i te tahi mau huriraa Bibilia, aita râ i roto e rave rau papai Heleni tahito fariihia.
E tuuhia teie ofai i te poro fare i te vahi e tuati ai e piti patu.
A hi‘o i te titionare.
Aore ra “tia.”
Oia hoi te hoê tute na nia i te taata tataitahi.
Aore ra “i te emepera no Roma.”
A hi‘o i te titionare.
Aore ra “faufaa roa ’‘e.”
A hi‘o i te titionare.
A hi‘o i te titionare.
A hi‘o i te titionare.
Heleni pusuke. A hi‘o i te titionare.
Aore ra “Basileia o te Atua.”
A hi‘o i te titionare.
I reira te taata e hoohoo ai e e ruru ai.
Aore ra “i nia i te mau parahiraa maitai roa ’‘e.”
Aore ra “farii.”
Oia hoi te moni no piri i te 10 minuti ohipa. A hi‘o i te titionare.








^ (Mar. 13:1-14:72) A haere ai Iesu i rapaeau i te hiero, parau maira hoê o ta ’na mau pǐpǐ: “Orometua, a hi‘o na i te faahiahia o teie mau ofai e o teie mau patu!” 2 Na ô atura râ Iesu: “Te ite ra oe i teie mau patu rahi, e ore roa e vaiihohia te hoê ofai i nia iho i te tahi, e huri-pauroa-hia i raro.” 3 Te parahi ra Iesu i nia i te mou‘a Oliveta e itehia ’tu ai te hiero, i haere mai ai Petero, Iakobo, Ioane e o Anederea ia ’na ra, o ratou ana‘e, e ui maira: 4 “A faaite mai na, afea teie mau mea e tupu ai e eaha te tapao e ua fatata te hopea o teie mau mea atoa?” 5 Na ô atura ïa Iesu: “A ara ia ore outou ia vare i te taata. 6 Mea rahi te haere mai ma to ’u i‘oa, a na ô ai: ‘O vau te Mesia,’ e mea rahi te vare. 7 Ia faaroo atoa outou i te tama‘i e te parau o te tama‘i, eiaha e riaria. Ia tupu teie mau mea e tia ’i, aita â râ te hopea i tae mai. 8 E aro hoi te tahi nunaa i te tahi atu nunaa e te tahi faatereraa i te tahi atu faatereraa, e tupu te aueueraa fenua i tera e tera vahi e e tupu atoa te o‘e. E haamataraa teie o te mauiui rahi. 9 Outou râ, a ara ia outou iho. E tuu te taata ia outou i te haavaraa, e rutuhia outou i roto i te mau sunago e e tuuhia i mua i te mau tavana e te mau arii no ’u nei, ia ite hoi ratou i ta outou e tiaturi ra. 10 Na mua râ, ia porohia te parau apî oaoa i te mau nunaa atoa. 11 E ia afaihia outou i te haavaraa, eiaha e haapeapea eaha te parau, a parau râ i tei horoahia ’tu i taua hora ra, e ere hoi o outou te paraparau ra, o te varua mo‘a râ. 12 E tuu atoa te taata i to ’na taeae e te metua tane i ta ’na tamarii ia pohe, e orure hau te mau tamarii i to ratou mau metua, a tuu atu ai ia ratou ia pohe. 13 E hae te taata atoa ia outou no to ’u nei i‘oa. Te taata râ tei faaoromai tamau* e tae noa ’tu i te hopea, e ora ïa. 14 Ia ite râ outou i te mea faufau o te haamou ia tia i te vahi e ore e tano ia tia i reira (ia feruri maite te taata taio e taa ’i ia ’na teie parau), ia horo ïa te feia e parahi ra i Iudea i te mau mou‘a. 15 Eiaha te taata i nia iho i to ’na fare* e pou mai e eiaha e tii i te tahi mea i roto i to ’na fare, 16 eiaha atoa te taata i roto i te faaapu e ho‘i i muri e tii i to ’na ahu tapo‘i. 17 Ua ati te mau vahine hapû e te mau vahine e aiû ta ratou i taua mau mahana ra! 18 A tamau i te pure ia ore ta outou hororaa ia tupu i te tau to‘eto‘e, 19 e ati hoi to te reira mau mahana aita i tupu a‘enei mai te omuaraa mai o te ao ta te Atua i poiete, e tae roa mai i teie mahana, e o te ore e tupu faahou. 20 Ahiri aita Iehova* i haapoto i taua mau mahana ra, aita e taata e ora. Ua haapoto râ oia no te feia ta ’na i maiti. 21 E ia na ô atoa mai te taata: ‘A hi‘o! To ǒ nei te Mesia,’ aore ra: ‘A hi‘o! To ǒ oia,’ eiaha e tiaturi atu. 22 E tia mai hoi te mau Mesia haavare e te mau peropheta haavare e e faatupu ratou i te mau tapao e te mau ohipa maere no te tamata i te haavare i te feia maitihia. 23 Outou râ, a ara ïa. Ua faaite atea ’tu vau i te mau mea atoa. 24 I taua râ mau mahana ra, i muri a‘e i taua ati ra, e haapoiri te mahana, e ore te ava‘e e anaana mai, 25 e mairi te mau fetia mai te ra‘i mai e e ueuehia te mau mea puai o te ra‘i. 26 I reira ratou e ite ai i te Tamaiti a te taata nei ia haere mai i roto i te mau ata ma te puai rahi e te hanahana. 27 E i reira oia e tono ai i te mau melahi e e haaputuputu ai i to ’na mau taata maitihia mai apatoerau, apatoa, hitia o te râ e tooa o te râ, mai te hopea o te fenua e tae roa ’tu i te hopea o te ra‘i. 28 A huti na i te haapiiraa i teie faahoho‘araa o te tumu suke: I te tupuraa mai iho â te amaa apî e te oteoraa mai te omou, ua ite ïa outou e ua fatata te tau tupuraa. 29 Oia atoa ia ite outou i teie mau mea ia tupu, ua ite ïa outou e tei te uputa te Tamaiti a te taata nei. 30 Oia mau ta ’u e parau atu: E ore roa teie nei u‘i e mou e tupu ai teie mau mea atoa. 31 E mou te ra‘i e te fenua, ta ’u râ mau parau, e ore roa ïa e mou. 32 No nia i te reira mahana aore ra te hora, aita te hoê i ite, aita atoa te mau melahi i te ra‘i e aita atoa te Tamaiti, o te Metua ana‘e râ. 33 A haapao maitai, a ara, aita hoi outou i ite afea teie mau mea e tupu ai. 34 E au ïa i te hoê taata tei reva i te ara, a vaiiho mai ai i to ’na fare ia haapao ta ’na mau tavini, o te rave i ta ratou iho ohipa, e a faaue ai i te tiai uputa ia ara. 35 A ara noa ïa, aita hoi outou i ite afea te fatu fare e haere mai ai, peneia‘e i te ahiahi, i te tuiraa po, i te aahiata,* i te poipoi roa, 36 ia ore oia ia ite mai ia outou e te taoto ra ia haere oioi mai oia. 37 Ta ’u râ e parau ia outou, o ta ’u ïa e parau i te taata atoa: A ara noa.” 
14 I roto e piti mahana e tupu ai te Pasa e te Oroa pane* hopue ore. Te imi ra te mau tahu‘a tiaau e te mau papai parau e haru ia Iesu na roto i te hoê ravea haavarevare e e haapohe ia ’na. 2 Te parau noa ra hoi ratou: “Eiaha tatou e haru ia ’na i te oroa a‘unei te taata e faahuehue ai.” 3 Tei Betania Iesu e tamaa ra* i te fare o Simona, e lepera na mua ’‘e, haere maira te hoê vahine e mohina* mono‘i no‘ano‘a ta ’na, e naradi mau moni rahi. Vavahi ihora oia i te auvaha o te mohina e ninii ihora i te mono‘i i nia i to Iesu upoo. 4 Aita vetahi i mauruuru, a na ô ai te tahi i te tahi: “Eaha i haamâu‘ahia ’i teie mono‘i no‘ano‘a? 5 E nehenehe hoi e hoo i teie mono‘i no‘ano‘a no e 300 tiahapa denari,* a horoa ’tu ai i te moni na te feia veve!” Riri roa ihora* ratou i taua vahine ra. 6 Na ô atura râ Iesu: “A vaiiho na ia ’na. Eaha outou e haapeapea ’i ia ’na? E ohipa maitai ta ’na i rave no ’u. 7 E vai noa mai hoi te feia veve i ǒ outou e e nehenehe outou e tauturu ia ratou i te mau taime atoa e hinaaro ai outou. O vau nei râ, e ore ïa e vai noa mai i ǒ outou. 8 Ua rave oia i tei tia ia ’na. Ua ninii oia i te mono‘i no‘ano‘a i nia i to ’u tino no te faaineine ia ’u no to ’u hunaraa. 9 Oia mau ta ’u e parau atu: I te mau vahi atoa e porohia ’i te parau apî oaoa e ati a‘e te ao nei, e faatia-atoa-hia ta teie vahine i rave ei mana‘oraa ia ’na.” 10 Haere atura Iuda Isakariota, hoê o na 12,* i te mau tahu‘a tiaau ra no te tuu ia Iesu i to ratou rima. 11 I to ratou faarooraa i ta Iuda parau, au roa a‘era ratou, e fafau ihora e horoa i te moni ario na ’na. Haamata ’tura Iuda i te imi i te taime tano no te tuu ia Iesu i to ratou rima. 12 I te mahana matamua o te Oroa pane hopue ore, e peu matauhia hoi ia pûpû i te animara ei tusia no te Pasa, na ô maira te mau pǐpǐ a Iesu: “Ihea oe e hinaaro ai ia haere matou e faaineine i te Pasa ia amu oe i te reira?” 13 Tono atura oia e piti o ta ’na mau pǐpǐ e na ô atura: “A haere i te oire, e farerei mai te hoê tane e amo ra i te hoê farii araea î i te pape ia orua. A pee ia ’na, 14 e i te vahi e tomo ai oia, a parau atu i te fatu fare: ‘Te na ô mai ra te Orometua: “Teihea te piha no te mau manihini e nehenehe ai au e amu i te Pasa e ta ’u mau pǐpǐ?”’ 15 E faaite mai oia i te hoê piha rahi i nia tei nahonaho. A faaineine i te Pasa no tatou i reira.” 16 Haere atura na pǐpǐ, tomo atura i roto i te oire, tupu a‘era te mau mea atoa mai ta Iesu i parau e faaineine atura raua i te Pasa. 17 E ahiahi ihora, haere maira Iesu e na 12 i reira. 18 A tarava noa ’i ratou i te amuraa maa e a tamaa noa ’i, na ô atura Iesu: “Oia mau ta ’u e parau atu: E tuu te hoê o outou e tamaa nei e o vau, ia ’u i to ’u mau enemi.” 19 Peapea ihora ratou e na ô maira ratou paatoa: “O vau anei?” 20 Parau atura oia: “O te hoê o na 12 te tuu i ta ’na pane* e o vau atoa i roto i te au‘a. 21 Te reva nei hoi te Tamaiti a te taata nei, mai tei papaihia no ’na, ua ati râ te taata na ’na e tuu i te Tamaiti a te taata nei i to ’na mau enemi! Mea maitai a‘e no tera taata ahani aita oia i fanauhia.” 22 A tamaa noa ’i ratou, rave ihora Iesu i te hoê pane, haamaitai a‘era i te Atua, ofati ihora i te pane, horoa ’tura i te mau pǐpǐ e na ô atura: “A rave, o to ’u tino teie.” 23 Rave atura oia i te hoê au‘a uaina, haamauruuru a‘era i te Atua, horoa ’tura ia ratou e inu atura ratou paatoa. 24 Na ô atura oia: “O to ’u ‘toto o te faufaa’ teie o te haamaniihia no te taata e rave rahi. 25 Oia mau ta ’u e parau atu: E ore roa vau e inu faahou i te uaina e tae roa ’tu i te mahana e inu ai au i te uaina apî i roto i te Faatereraa arii a te Atua.”* 26 E i muri a‘e i to ratou himeneraa no te arue i te Atua,* haere atura ratou i te mou‘a Oliveta. 27 Parau atura Iesu ia ratou: “E faarue outou paatoa ia ’u, ua papaihia hoi: ‘E tairi au i te tiai mamoe e e purara ê te mau mamoe.’ 28 I muri a‘e râ i to ’u tia-faahou-raa mai, e na mua ’tu vau ia outou i te haere i Galilea.” 29 Parau maira râ Petero: “Faarue noa ’tu â ratou paatoa ia oe, eita vau e na reira.” 30 Na ô atura Iesu: “Oia mau ta ’u e parau atu: I teie mahana, i teie iho â po, hou te hoê moa e totereo ai e piti taime, e parau oe e toru taime e aita oe i ite ia ’u.” 31 Parau onoono maira râ oia: “Pohe noa ’tu â vau e oe atoa, e ore roa vau e parau e aita vau i ite ia oe.” Na reira atoa maira te tahi atu mau pǐpǐ atoa i te parau. 32 Haere atura ratou i te hoê vahi o Getesemane te i‘oa e na ô ihora Iesu i ta ’na mau pǐpǐ: “A parahi na outou i ǒ nei, e haere au e pure.” 33 Rave atura oia ia Petero, Iakobo e Ioane na muri ia ’na e haamata ihora i te ahoaho roa e te horuhoru roa. 34 Na ô atura oia: “E oto iti rahi to ’u.* A parahi na outou i ǒ nei e a ara.” 35 Faaatea rii atura oia, topa turi ihora e pure atura i te Atua ia ore oia ia roohia i taua tupuraa ra mai te peu e e tia. 36 Na ô atura oia: “Aba,* to ’u Metua, e tia ia oe te mau mea atoa, a hopoi ê atu na i teie au‘a. Teie râ, ia tupu to hinaaro eiaha to ’u.” 37 Ho‘i maira oia, ite ihora e te taoto ra ratou e na ô maira ia Petero: “Simona, te taoto ra oe! Aita i tia ia oe ia ara hoê noa ’‘e hora? 38 A vai ara e a tamau i te pure ia ore outou ia hema. E hinaaro iho â te aau,* te tino râ, mea paruparu ïa.” 39 Haere faahou atura oia e pure ma te faahiti i taua â parau ra. 40 Ho‘i faahou maira oia e ite ihora e te taoto ra ratou, e varea taoto iti rahi hoi to ratou. Aita ’tura ratou i ite eaha te parau atu. 41 Ho‘i faahou maira oia i te toru o te taime e na ô maira: “I te hoê taime mai teie outou e taoto ai e e haamâha ’i i to outou rohirohi! Atira! Ua tae i te hora! Inaha, te tuuhia nei te Tamaiti a te taata nei i te rima o te feia rave hara. 42 A tia, mai haere ana‘e. A hi‘o, te fatata mai ra te taata e tuu ia ’u i to ’u mau enemi.” 43 I reira iho, a paraparau noa ’i Iesu, tae maira Iuda hoê o na 12 e te nahoa atoa ma te ‘o‘e e te raau. No ǒ mai taua nahoa ra i te mau tahu‘a tiaau, te mau papai parau e te mau aratai ati Iuda. 44 I horoa na hoi Iuda i te hoê tapao ia ratou, a parau ai: “Te taata ta ’u e apa, o ’na ïa, a haru ia ’na e a arato atu eiaha ia ora.” 45 Haere tia maira oia ia Iesu ra, tapiri maira, na ô maira: “Rabi!”* e apa ihora ia ’na. 46 Haru a‘era ratou ia Iesu. 47 Rave maira râ hoê o te feia e tia ra na reira i ta ’na ‘o‘e, tairi ihora i te tavini a te tahu‘a rahi e mutu ê atura to ’na tari‘a. 48 Na ô atura râ Iesu: “Ua haere mai outou e tapea ia ’u ma te ‘o‘e e te raau mai te mea ra e e eiâ vau? 49 I tia na hoi au e o outou i te hiero i te mau mahana atoa a haapii ai au i te taata, aita râ outou i haru ia ’u. Ia tupu râ te mau Papai i na reirahia ’i.” 50 Faarue a‘era te mau pǐpǐ atoa ia Iesu e horo atura. 51 Pee maira râ te hoê taata apî e ahu lino maitai to ’na ia Iesu, tamata a‘era te taata i te haru ia ’na, 52 faarue ihora râ oia i to ’na ahu lino e horo atura ma te ahu ore.* 53 Aratai atura ratou ia Iesu i te tahu‘a rahi ra, e putuputu maira te mau tahu‘a tiaau taatoa, te mau aratai ati Iuda e te mau papai parau. 54 Pee maira râ Petero ia ’na na te atea ê e tae roa ’tu i roto i te aua o te tahu‘a rahi e parahi ihora e te mau tavini a haamahanahana ’i ia ’na i pihai iho i te auahi. 55 Te imi ra hoi te mau tahu‘a tiaau e te Sunederi taatoa i te pari ia Iesu i te tahi mea e pohe ai oia, aita râ i itehia mai. 56 Mea rahi hoi te pari haavare ra ia ’na, aita râ ta ratou parau e tuea ra. 57 Tia atoa a‘era vetahi e pari haavare maira ia ’na a na ô ai: 58 “Ua faaroo matou ia ’na i te parauraa: ‘E vavahi au i teie hiero hamanihia e te rima taata e e patu vau e toru mahana i te tahi atu e ere na te rima taata i hamani.’” 59 No nia atoa râ i teie parau, aita ta ratou pariraa e tuea ra. 60 Tia a‘era te tahu‘a rahi i rotopu ia ratou e ui ihora ia Iesu: “Eita oe e pahono? Aita oe e faaroo ra i ta teie mau taata e pari nei ia oe?” 61 Mamû noa ihora râ Iesu e aita roa i pahono. Ui faahou maira te tahu‘a rahi ia ’na e parau maira: “O te Mesia oe te Tamaiti a te Atua Mo‘a?” 62 Na ô atura Iesu: “E o vau, e ite atoa outou i te Tamaiti a te taata nei i te parahiraa i te rima atau o te Manahope e te haereraa mai na nia i te mau ata o te ra‘i.” 63 Hahae ihora te tahu‘a rahi i to ’na ahu e na ô maira: “Eaha ïa te faufaa ia imi â i te ite? 64 Ua faaroo outou ia ’na i te faainoraa i te Atua. Eaha ta outou e faaoti?”* Faautua a‘era ratou pauroa ia ’na i te utua pohe. 65 Tutuha a‘era vetahi i nia ia ’na, tapo‘i maira i to ’na mata, moto a‘era ia ’na e na ô maira: “E peropheta oe, faaite mai ïa na vai i tupai ia oe!” Poara maira te mau mutoi ia ’na e afai atura ia ’na. 66 To raro Petero i roto i te aua i haere mai ai hoê o te mau tavini vahine a te tahu‘a rahi. 67 I to ’na iteraa mai ia Petero i pihai iho i te auahi, hi‘o ihora oia ia ’na e na ô maira: “Na muri atoa na oe i teie Iesu no Nazareta.” 68 Parau atura râ Petero: “Aita vau i ite ia ’na e aita atoa vau e taa ra eaha ta oe e parau ra.” Haere atura oia i te uputa. 69 A ite ai te tavini vahine ia ’na i reira, na ô faahou ihora oia i te feia e tia ra na reira: “E pǐpǐ atoa oia na ’na.” 70 Parau faahou atura Petero e aita oia i ite ia ’na. I muri iho, na ô faahou maira te feia e tia noa ra na reira ia Petero: “E pǐpǐ iho â oe na ’na, e taata Galilea hoi oe.” 71 Horeo ihora râ oia: “Ia faautua te Atua ia ’u ia haavare au. Aita vau i ite i tena taata ta outou e parau ra!” 72 Totereo ihora te hoê moa no te piti o te taime. Haamana‘o ihora Petero i ta Iesu i parau ia ’na: “Hou te hoê moa e totereo ai e piti taime, e parau oe e toru taime e aita oe i ite ia ’u.” Peapea roa ihora oia e ta‘i atura.

Aore ra “o te faaoromai tamau ra.”
I tera tau, e tahua te niaraa o te rahiraa o te mau fare e mea rahi te ohipa e ravehia i reira.
A hi‘o i te titionare.
“Ia totereo te moa” na roto i te reo Heleni.
Aore ra “faraoa.”
Aore ra “e tarava ra i te amuraa maa.”
E mohina ofai parauhia alabata. A hi‘o i te titionare.
A hi‘o i te titionare.
Aore ra “Parau iria ’tura,” “Tama‘i atura.”
Oia hoi na 12 aposetolo.
Aore ra “faraoa hopue ore.”
Aore ra “Basileia o te Atua.”
Aore ra “himeneraa i te mau salamo.”
Heleni pusuke. A hi‘o i te titionare.
E ta‘o Hebera aore ra Arama teie, “Papa e!” te auraa.
Aore ra “Ua tae te mana‘o.” Heleni peneuma. A hi‘o i te titionare.
“Orometua” te auraa.
Aore ra “e to ’na noa tihere.”
Aore ra “Eaha to outou mana‘o?”


^ (Mar. 14:43-59) I reira iho, a paraparau noa ’i Iesu, tae maira Iuda hoê o na 12 e te nahoa atoa ma te ‘o‘e e te raau. No ǒ mai taua nahoa ra i te mau tahu‘a tiaau, te mau papai parau e te mau aratai ati Iuda. 44 I horoa na hoi Iuda i te hoê tapao ia ratou, a parau ai: “Te taata ta ’u e apa, o ’na ïa, a haru ia ’na e a arato atu eiaha ia ora.” 45 Haere tia maira oia ia Iesu ra, tapiri maira, na ô maira: “Rabi!”* e apa ihora ia ’na. 46 Haru a‘era ratou ia Iesu. 47 Rave maira râ hoê o te feia e tia ra na reira i ta ’na ‘o‘e, tairi ihora i te tavini a te tahu‘a rahi e mutu ê atura to ’na tari‘a. 48 Na ô atura râ Iesu: “Ua haere mai outou e tapea ia ’u ma te ‘o‘e e te raau mai te mea ra e e eiâ vau? 49 I tia na hoi au e o outou i te hiero i te mau mahana atoa a haapii ai au i te taata, aita râ outou i haru ia ’u. Ia tupu râ te mau Papai i na reirahia ’i.” 50 Faarue a‘era te mau pǐpǐ atoa ia Iesu e horo atura. 51 Pee maira râ te hoê taata apî e ahu lino maitai to ’na ia Iesu, tamata a‘era te taata i te haru ia ’na, 52 faarue ihora râ oia i to ’na ahu lino e horo atura ma te ahu ore.* 53 Aratai atura ratou ia Iesu i te tahu‘a rahi ra, e putuputu maira te mau tahu‘a tiaau taatoa, te mau aratai ati Iuda e te mau papai parau. 54 Pee maira râ Petero ia ’na na te atea ê e tae roa ’tu i roto i te aua o te tahu‘a rahi e parahi ihora e te mau tavini a haamahanahana ’i ia ’na i pihai iho i te auahi. 55 Te imi ra hoi te mau tahu‘a tiaau e te Sunederi taatoa i te pari ia Iesu i te tahi mea e pohe ai oia, aita râ i itehia mai. 56 Mea rahi hoi te pari haavare ra ia ’na, aita râ ta ratou parau e tuea ra. 57 Tia atoa a‘era vetahi e pari haavare maira ia ’na a na ô ai: 58 “Ua faaroo matou ia ’na i te parauraa: ‘E vavahi au i teie hiero hamanihia e te rima taata e e patu vau e toru mahana i te tahi atu e ere na te rima taata i hamani.’” 59 No nia atoa râ i teie parau, aita ta ratou pariraa e tuea ra.

“Orometua” te auraa.
Aore ra “e to ’na noa tihere.”





^ ***sjj himene 55 Eiaha e mǎta‘u!***
HIMENE 55
Eiaha e mǎta‘u!
(Mataio 10:28)
1. Haere â to ’u nei nunaa
Faaite te Bas’leia.
Ei’ha roa ’tu e mǎta‘u.
Ia ite te mau taata
I te fenua ua huri mai
Iesu i te Diabolo,
Ta ’na hoi e tapea
Ia tiamâ te huitaata.
(FAAHO‘IRAA)
Ta ’u here ei’ha mǎta‘u
Tei hamani ino mai.
Haapao vau ta ’u tavini
Mai to ’u orio mata.
2. Noa ’tu te rahi te enemi,
Ta ratou haamǎta‘uraa
E tâhitohitoraa,
Faahemaraa ia outou,
Ei’ha mǎta‘u to ’u nunaa
Te hamani-ino-raa.
Na ’u outou e paruru
Ia upootia roa outou.
(FAAHO‘IRAA)
Ta ’u here ei’ha mǎta‘u
Tei hamani ino mai.
Haapao vau ta ’u tavini
Mai to ’u orio mata.
3. Ore au faarue ia outou,
Na ’u outou paruru.
Pohe noa ’tu outou no ’u,
Faatia mai au ia outou.
Ei’ha mǎta‘u i te taata,
Tei ia ’u nei te ora.
Ia ore outou e taiva,
Noaa ia outou te re.
(FAAHO‘IRAA)
Ta ’u here ei’ha mǎta‘u
Tei hamani ino mai.
Haapao vau ta ’u tavini
Mai to ’u orio mata.
(Hi‘o atoa Deut. 32:10; Neh. 4:14; Sal. 59:1; 83:2, 3.)



^ ***ia api 200 Ua haapii mai oia i te Fatu ia faaore i te hara***
14 A na muri noa ’tu ai Petero ia Iesu na te atea ê, tae atura oia i te hoê fare rahi i Ierusalema. No Kaiapha tahu‘a rahi mana tera fare e mea rahi ta ’na mau tao‘a. E aua to ropu i tera mau huru fare, e to mua ’tu te uputa. I to Petero taeraa ’tu i te uputa, aita o ’na i faatiahia ia tomo atu. Area Ioane, matauhia e te tahu‘a rahi, to roto ê na ïa. Haere maira oia e parau i te tavini vahine tiai i te uputa ia faatomo mai ia Petero. E au ra e aita Petero i apee ia Ioane. Aita atoa o ’na i tamata i te tomo i roto i te fare no te tia ’tu i pihai iho i to ’na Fatu. Ua faaea noa râ oia i roto i te aua, to reira atoa te tahi mau tavini i te tia-noa-raa i pihai iho i te auahi ta ratou i tahu no te toetoe. E ite noa ’tura oia i te mau ite haavare ia haere hoê hoê mai no te faahapa ia Iesu i mua i te haavaraa.—Mar. 14:54-57; Ioa. 18:15, 16, 18.



^ ***mwbr18 Me Faahororaa no te Faaineineraa no te putuputuraa Oraraa e taviniraa***
Mana‘o faufaa o te buka a Mareko
14:51, 52—O vai te tane apî tei horo “ma te ahu ore”? O Mareko ana‘e te faahiti ra i tera tupuraa. Mea tano ïa ia mana‘o e te faahiti ra o ’na i ta ’na i rave.



^ ***jy api 287 par. 4 Afaihia Iesu ia Ana e ia Kaiapha i muri iho***
Ua ite Kaiapha e e riri hanoa te mau ati Iuda i te taata e parau e e Tamaiti oia na te Atua. I to Iesu faahitiraa na mua ’tu i te Atua mai to ’na Metua, ua hinaaro te mau ati Iuda e haapohe ia ’na, i ta ratou hoi parauraa te faafaito ra oia ia ’na i te Atua. (Ioane 5:17, 18; 10:31-39) Na ô maira Kaiapha ia Iesu no te râmâ ia ’na: “Te faaue nei au ia oe i te i‘oa o te Atua ora, ia parau mai e o te Mesia anei oe, te Tamaiti a te Atua!” (Mataio 26:63) Ua parau a‘ena Iesu e e Tamaiti oia na te Atua. (Ioane 3:18; 5:25; 11:4) Ia mamû noa oia i teie taime, e nehenehe e mana‘ohia e ere oia i te Tamaiti na te Atua e te Mesia. Na ô atura oia: “E o vau, e ite atoa outou i te Tamaiti a te taata nei i te parahiraa i te rima atau o te Manahope e te haereraa mai na nia i te mau ata o te ra‘i.”—Mareko 14:62.



^ ***bhs api 181-182 E fana‘oraa taa ê ia pure i te Atua***
17 Te faaohipa ra o Iehova i ta ’na mau melahi e ta ’na mau tavini i nia i te fenua no te pahono i ta tatou mau pure. (Hebera 1:13, 14) Mea rahi te taata o tei ani i te Atua i te tauturu no te taa i te Bibilia. Aita i maoro i muri a‘e, ua haere atu te tahi Ite no Iehova e farerei ia ratou. Te parau ra te Bibilia te faaite atoa ra te mau melahi i te “parau apî oaoa” ati a‘e i teie nei ao. (A taio i te Apokalupo 14:6.) E rave rahi atoa i rotopu ia tatou o tei pure ia Iehova no te tahi fifi aore ra hinaaro taa maitai. E i muri iho, ua fana‘o tatou i te tauturu a te tahi taeae aore ra tuahine Kerisetiano.—Maseli 12:25; Iakobo 2:16.
18 E faaohipa atoa o Iehova i to ’na varua mo‘a no te pahono i ta tatou mau pure. Ia ani tatou ia ’na i te tauturu no te faaruru i te tahi fifi, e faaohipa paha o ’na i to ’na varua mo‘a no te aratai e no te horoa mai i te puai. (Korinetia 2, 4:7) E faaohipa atoa o Iehova i te Bibilia no te pahono i ta tatou pure e no te tauturu mai ia rave i te faaotiraa paari. A taio ai i te Bibilia, e ite paha tatou i te tahi mau irava o te faaitoito mai. E nehenehe atoa o ’na e turai i te hoê ia pahono i te putuputuraa e ia faahiti i te parau o ta tatou i hinaaro mau i tera taime. Aore ra, e faaite mai paha te tahi matahiapo o te amuiraa i te hoê mana‘o no roto mai i te Bibilia o te tauturu mai ia tatou.—Galatia 6:1.



^ ***sjj himene 73 Horoa mai na i te mǎta‘u ore***
HIMENE 73
Horoa mai na i te mǎta‘u ore
(Ohipa 4:29)
1. Ia poro te Basileia,
Ia faaite to i‘oa,
E patoi mai e rave rahi,
Faaooo atoa mai.
Faaroo matou ia oe,
Ore râ mǎta‘u te taata.
Horoa mai na e Iehova
To oe nei varua mo‘a.
(FAAHO‘IRAA)
Te mǎta‘u ore, te itoito,
Horoa mai na oe
Ia aueue ore matou.
Ia ite to te ao nei
Fatata te mahana rahi
E tupu ai Ar’magedo.
Te mǎta‘u ore, te itoito
Ho mai oe.
2. Ite oe repo matou
Ia taiâ ana‘e matou.
E tauturu mai râ oe,
Tiaturi nei matou.
Hi‘o mai na ta ratou
Haamǎta‘uraa, faainoraa.
Poro to i‘oa ma te itoito,
E na reira noa matou.
(FAAHO‘IRAA)
Te mǎta‘u ore, te itoito,
Horoa mai na oe
Ia aueue ore matou.
Ia ite to te ao nei
Fatata te mahana rahi
E tupu ai Ar’magedo.
Te mǎta‘u ore, te itoito
Ho mai oe.
(Hi‘o atoa Tes. 1, 2:2; Heb. 10:35.)



^ ***jy api 58-api 59 par. 6 E maha pǐpǐ tei riro ei ravaai taata***
PENE 22
E maha pǐpǐ tei riro ei ravaai taata
MATAIO 4:13-22 MAREKO 1:16-20 LUKA 5:1-11
• TITAURAA IESU I TA ’NA MAU PǏPǏ IA PEE TAMAU IA ’NA
• RIRORAA VETAHI RAVAAI EI RAVAAI TAATA
I muri a‘e i to vetahi no Nazareta tamataraa i te haapohe ia Iesu, haere atura Iesu i te oire o Kaperenaumi, i pihai iho i te miti o Galilea tei parau-atoa-hia te “roto o Genesareta.” (Luka 5:1) Ua tupu ïa te parau tohu a te buka a Isaia e parau ra e e ite to Galilea e parahi ra i tahatai i te hoê maramarama rahi.—Isaia 9:1, 2.
Ua tamau Iesu i te faaite ati a‘e Galilea e “ua fatata mai hoi te Faatereraa arii o te ra‘i.” (Mataio 4:17) Itea maira ia Iesu e maha o ta ’na mau pǐpǐ. I pee atoa na ratou ia Iesu, i to ratou râ ho‘iraa e o Iesu na Iudea mai, rave faahou atura ïa ratou i ta ratou ohipa ravaai. (Ioane 1:35-42) Ua tae râ i te taime e pee tamau ai ratou ia Iesu ia faaineine hoi oia ia ratou ia rave noa i te taviniraa ua reva ana‘e oia.
Ia Iesu i haere na tatahi, ite ihora oia ia Simona Petero, to ’na taeae Anederea e te tahi mau hoa to raua e tamâ ra i te upe‘a. Tapiri atura Iesu, pauma ’tura i nia i te poti o Petero, e ani atura ia ’na ia faaatea i tai. Ua atea rii raua, parahi ihora Iesu, e haapii atura i te nahoa tei ruru i tatahi i te pue parau mau no nia i te Faatereraa arii.
Parau atura Iesu ia Petero: “A hôe atu i te vahi hohonu, e a tuu i ta outou mau upe‘a.” Pahono maira Petero: “Orometua, ua tai‘a matou e ao noa ’tura e aita hoê a‘e i‘a, no ta oe râ parau, e tuu vau i te upe‘a.”—Luka 5:4, 5.
Tuu atura ratou i te upe‘a, e roaa maira e rave rahi i‘a, a mutumutu atu ai ta ratou mau upe‘a! Tarape ihora ratou i to ratou mau hoa ravaai i roto i te tahi atu poti i pihai iho atu ia haere mai e tauturu ia ratou. Fatata roa ’tura na poti i te tomo, ua î roa hoi i te i‘a e ua teiaha roa. I te iteraa Petero i te reira, tuturi ihora oia i mua ia Iesu e parau maira: “E te Fatu, eiaha e tapiri mai ia ’u, e taata hara hoi au.” Pahono atura Iesu: “Eiaha e mǎta‘u faahou. Mai teie atu nei, te taata te noaa mai ia outou.”—Luka 5:8, 10.
Parau atura Iesu ia Petero raua Anederea: “A pee mai ia ’u, e faariro vau ia orua ei ravaai taata.” (Mataio 4:19) E piti â ravaai ta ’na i titau, o Iakobo raua Ioane, na tamaiti a Zebedaio. Aita atoa raua i feaa noa ’‘e i te pee ia ’na. Faarue atura ratou e maha i ta ratou ohipa ravaai e riro maira ei pǐpǐ matamua o te pee tamau ia Iesu.
[Tumu parau tarenihia i te api 59]
◇ Eaha te ohipa a te mau tane ta Iesu i titau ia riro ei pǐpǐ o te pee tamau ia ’na, e o vai ma ratou?
◇ Eaha te semeio i mǎta‘u ai Petero?
◇ E rave na maha pǐpǐ i teihea ’tura ohipa ravaai?
[Hoho‘a i te api 58]
​​​​​​



^ ***sjj himene 81 Te oraraa o te hoê pionie***
HIMENE 81
Te oraraa o te hoê pionie
(Koheleta 11:6)
1. Ia hiti te m’hana, haamataraa apî.
Faaineine nei matou,
teiaha te mata, pure ai.
Ia farii te taata, ia ore farii mai,
E tamau â matou
e poro mata oaoa.
(FAAHO‘IRAA)
“Te ora nei matou
No oe Iehova
No te rave i to hinaaro.
E poro â matou
Mau taime atoa,
Faaiteraa to matou here ia oe.”
2. Ia topa te m’hana, ua rohirohi roa matou,
Oaoa mau râ
to matou nei aau, pure ai.
Oraraa au roa ’‘e teie no matou.
“Mauruuru Iehova
no ta oe mau haamaitairaa.”
(FAAHO‘IRAA)
“Te ora nei matou
No oe Iehova
No te rave i to hinaaro.
E poro â matou
Mau taime atoa,
Faaiteraa to matou here ia oe.”
(Hi‘o atoa Ios. 24:15; Sal. 92:2; Roma 14:8.)









^ (Mar. 13:1-14:72) A haere ai Iesu i rapaeau i te hiero, parau maira hoê o ta ’na mau pǐpǐ: “Orometua, a hi‘o na i te faahiahia o teie mau ofai e o teie mau patu!” 2 Na ô atura râ Iesu: “Te ite ra oe i teie mau patu rahi, e ore roa e vaiihohia te hoê ofai i nia iho i te tahi, e huri-pauroa-hia i raro.” 3 Te parahi ra Iesu i nia i te mou‘a Oliveta e itehia ’tu ai te hiero, i haere mai ai Petero, Iakobo, Ioane e o Anederea ia ’na ra, o ratou ana‘e, e ui maira: 4 “A faaite mai na, afea teie mau mea e tupu ai e eaha te tapao e ua fatata te hopea o teie mau mea atoa?” 5 Na ô atura ïa Iesu: “A ara ia ore outou ia vare i te taata. 6 Mea rahi te haere mai ma to ’u i‘oa, a na ô ai: ‘O vau te Mesia,’ e mea rahi te vare. 7 Ia faaroo atoa outou i te tama‘i e te parau o te tama‘i, eiaha e riaria. Ia tupu teie mau mea e tia ’i, aita â râ te hopea i tae mai. 8 E aro hoi te tahi nunaa i te tahi atu nunaa e te tahi faatereraa i te tahi atu faatereraa, e tupu te aueueraa fenua i tera e tera vahi e e tupu atoa te o‘e. E haamataraa teie o te mauiui rahi. 9 Outou râ, a ara ia outou iho. E tuu te taata ia outou i te haavaraa, e rutuhia outou i roto i te mau sunago e e tuuhia i mua i te mau tavana e te mau arii no ’u nei, ia ite hoi ratou i ta outou e tiaturi ra. 10 Na mua râ, ia porohia te parau apî oaoa i te mau nunaa atoa. 11 E ia afaihia outou i te haavaraa, eiaha e haapeapea eaha te parau, a parau râ i tei horoahia ’tu i taua hora ra, e ere hoi o outou te paraparau ra, o te varua mo‘a râ. 12 E tuu atoa te taata i to ’na taeae e te metua tane i ta ’na tamarii ia pohe, e orure hau te mau tamarii i to ratou mau metua, a tuu atu ai ia ratou ia pohe. 13 E hae te taata atoa ia outou no to ’u nei i‘oa. Te taata râ tei faaoromai tamau* e tae noa ’tu i te hopea, e ora ïa. 14 Ia ite râ outou i te mea faufau o te haamou ia tia i te vahi e ore e tano ia tia i reira (ia feruri maite te taata taio e taa ’i ia ’na teie parau), ia horo ïa te feia e parahi ra i Iudea i te mau mou‘a. 15 Eiaha te taata i nia iho i to ’na fare* e pou mai e eiaha e tii i te tahi mea i roto i to ’na fare, 16 eiaha atoa te taata i roto i te faaapu e ho‘i i muri e tii i to ’na ahu tapo‘i. 17 Ua ati te mau vahine hapû e te mau vahine e aiû ta ratou i taua mau mahana ra! 18 A tamau i te pure ia ore ta outou hororaa ia tupu i te tau to‘eto‘e, 19 e ati hoi to te reira mau mahana aita i tupu a‘enei mai te omuaraa mai o te ao ta te Atua i poiete, e tae roa mai i teie mahana, e o te ore e tupu faahou. 20 Ahiri aita Iehova* i haapoto i taua mau mahana ra, aita e taata e ora. Ua haapoto râ oia no te feia ta ’na i maiti. 21 E ia na ô atoa mai te taata: ‘A hi‘o! To ǒ nei te Mesia,’ aore ra: ‘A hi‘o! To ǒ oia,’ eiaha e tiaturi atu. 22 E tia mai hoi te mau Mesia haavare e te mau peropheta haavare e e faatupu ratou i te mau tapao e te mau ohipa maere no te tamata i te haavare i te feia maitihia. 23 Outou râ, a ara ïa. Ua faaite atea ’tu vau i te mau mea atoa. 24 I taua râ mau mahana ra, i muri a‘e i taua ati ra, e haapoiri te mahana, e ore te ava‘e e anaana mai, 25 e mairi te mau fetia mai te ra‘i mai e e ueuehia te mau mea puai o te ra‘i. 26 I reira ratou e ite ai i te Tamaiti a te taata nei ia haere mai i roto i te mau ata ma te puai rahi e te hanahana. 27 E i reira oia e tono ai i te mau melahi e e haaputuputu ai i to ’na mau taata maitihia mai apatoerau, apatoa, hitia o te râ e tooa o te râ, mai te hopea o te fenua e tae roa ’tu i te hopea o te ra‘i. 28 A huti na i te haapiiraa i teie faahoho‘araa o te tumu suke: I te tupuraa mai iho â te amaa apî e te oteoraa mai te omou, ua ite ïa outou e ua fatata te tau tupuraa. 29 Oia atoa ia ite outou i teie mau mea ia tupu, ua ite ïa outou e tei te uputa te Tamaiti a te taata nei. 30 Oia mau ta ’u e parau atu: E ore roa teie nei u‘i e mou e tupu ai teie mau mea atoa. 31 E mou te ra‘i e te fenua, ta ’u râ mau parau, e ore roa ïa e mou. 32 No nia i te reira mahana aore ra te hora, aita te hoê i ite, aita atoa te mau melahi i te ra‘i e aita atoa te Tamaiti, o te Metua ana‘e râ. 33 A haapao maitai, a ara, aita hoi outou i ite afea teie mau mea e tupu ai. 34 E au ïa i te hoê taata tei reva i te ara, a vaiiho mai ai i to ’na fare ia haapao ta ’na mau tavini, o te rave i ta ratou iho ohipa, e a faaue ai i te tiai uputa ia ara. 35 A ara noa ïa, aita hoi outou i ite afea te fatu fare e haere mai ai, peneia‘e i te ahiahi, i te tuiraa po, i te aahiata,* i te poipoi roa, 36 ia ore oia ia ite mai ia outou e te taoto ra ia haere oioi mai oia. 37 Ta ’u râ e parau ia outou, o ta ’u ïa e parau i te taata atoa: A ara noa.” 
14 I roto e piti mahana e tupu ai te Pasa e te Oroa pane* hopue ore. Te imi ra te mau tahu‘a tiaau e te mau papai parau e haru ia Iesu na roto i te hoê ravea haavarevare e e haapohe ia ’na. 2 Te parau noa ra hoi ratou: “Eiaha tatou e haru ia ’na i te oroa a‘unei te taata e faahuehue ai.” 3 Tei Betania Iesu e tamaa ra* i te fare o Simona, e lepera na mua ’‘e, haere maira te hoê vahine e mohina* mono‘i no‘ano‘a ta ’na, e naradi mau moni rahi. Vavahi ihora oia i te auvaha o te mohina e ninii ihora i te mono‘i i nia i to Iesu upoo. 4 Aita vetahi i mauruuru, a na ô ai te tahi i te tahi: “Eaha i haamâu‘ahia ’i teie mono‘i no‘ano‘a? 5 E nehenehe hoi e hoo i teie mono‘i no‘ano‘a no e 300 tiahapa denari,* a horoa ’tu ai i te moni na te feia veve!” Riri roa ihora* ratou i taua vahine ra. 6 Na ô atura râ Iesu: “A vaiiho na ia ’na. Eaha outou e haapeapea ’i ia ’na? E ohipa maitai ta ’na i rave no ’u. 7 E vai noa mai hoi te feia veve i ǒ outou e e nehenehe outou e tauturu ia ratou i te mau taime atoa e hinaaro ai outou. O vau nei râ, e ore ïa e vai noa mai i ǒ outou. 8 Ua rave oia i tei tia ia ’na. Ua ninii oia i te mono‘i no‘ano‘a i nia i to ’u tino no te faaineine ia ’u no to ’u hunaraa. 9 Oia mau ta ’u e parau atu: I te mau vahi atoa e porohia ’i te parau apî oaoa e ati a‘e te ao nei, e faatia-atoa-hia ta teie vahine i rave ei mana‘oraa ia ’na.” 10 Haere atura Iuda Isakariota, hoê o na 12,* i te mau tahu‘a tiaau ra no te tuu ia Iesu i to ratou rima. 11 I to ratou faarooraa i ta Iuda parau, au roa a‘era ratou, e fafau ihora e horoa i te moni ario na ’na. Haamata ’tura Iuda i te imi i te taime tano no te tuu ia Iesu i to ratou rima. 12 I te mahana matamua o te Oroa pane hopue ore, e peu matauhia hoi ia pûpû i te animara ei tusia no te Pasa, na ô maira te mau pǐpǐ a Iesu: “Ihea oe e hinaaro ai ia haere matou e faaineine i te Pasa ia amu oe i te reira?” 13 Tono atura oia e piti o ta ’na mau pǐpǐ e na ô atura: “A haere i te oire, e farerei mai te hoê tane e amo ra i te hoê farii araea î i te pape ia orua. A pee ia ’na, 14 e i te vahi e tomo ai oia, a parau atu i te fatu fare: ‘Te na ô mai ra te Orometua: “Teihea te piha no te mau manihini e nehenehe ai au e amu i te Pasa e ta ’u mau pǐpǐ?”’ 15 E faaite mai oia i te hoê piha rahi i nia tei nahonaho. A faaineine i te Pasa no tatou i reira.” 16 Haere atura na pǐpǐ, tomo atura i roto i te oire, tupu a‘era te mau mea atoa mai ta Iesu i parau e faaineine atura raua i te Pasa. 17 E ahiahi ihora, haere maira Iesu e na 12 i reira. 18 A tarava noa ’i ratou i te amuraa maa e a tamaa noa ’i, na ô atura Iesu: “Oia mau ta ’u e parau atu: E tuu te hoê o outou e tamaa nei e o vau, ia ’u i to ’u mau enemi.” 19 Peapea ihora ratou e na ô maira ratou paatoa: “O vau anei?” 20 Parau atura oia: “O te hoê o na 12 te tuu i ta ’na pane* e o vau atoa i roto i te au‘a. 21 Te reva nei hoi te Tamaiti a te taata nei, mai tei papaihia no ’na, ua ati râ te taata na ’na e tuu i te Tamaiti a te taata nei i to ’na mau enemi! Mea maitai a‘e no tera taata ahani aita oia i fanauhia.” 22 A tamaa noa ’i ratou, rave ihora Iesu i te hoê pane, haamaitai a‘era i te Atua, ofati ihora i te pane, horoa ’tura i te mau pǐpǐ e na ô atura: “A rave, o to ’u tino teie.” 23 Rave atura oia i te hoê au‘a uaina, haamauruuru a‘era i te Atua, horoa ’tura ia ratou e inu atura ratou paatoa. 24 Na ô atura oia: “O to ’u ‘toto o te faufaa’ teie o te haamaniihia no te taata e rave rahi. 25 Oia mau ta ’u e parau atu: E ore roa vau e inu faahou i te uaina e tae roa ’tu i te mahana e inu ai au i te uaina apî i roto i te Faatereraa arii a te Atua.”* 26 E i muri a‘e i to ratou himeneraa no te arue i te Atua,* haere atura ratou i te mou‘a Oliveta. 27 Parau atura Iesu ia ratou: “E faarue outou paatoa ia ’u, ua papaihia hoi: ‘E tairi au i te tiai mamoe e e purara ê te mau mamoe.’ 28 I muri a‘e râ i to ’u tia-faahou-raa mai, e na mua ’tu vau ia outou i te haere i Galilea.” 29 Parau maira râ Petero: “Faarue noa ’tu â ratou paatoa ia oe, eita vau e na reira.” 30 Na ô atura Iesu: “Oia mau ta ’u e parau atu: I teie mahana, i teie iho â po, hou te hoê moa e totereo ai e piti taime, e parau oe e toru taime e aita oe i ite ia ’u.” 31 Parau onoono maira râ oia: “Pohe noa ’tu â vau e oe atoa, e ore roa vau e parau e aita vau i ite ia oe.” Na reira atoa maira te tahi atu mau pǐpǐ atoa i te parau. 32 Haere atura ratou i te hoê vahi o Getesemane te i‘oa e na ô ihora Iesu i ta ’na mau pǐpǐ: “A parahi na outou i ǒ nei, e haere au e pure.” 33 Rave atura oia ia Petero, Iakobo e Ioane na muri ia ’na e haamata ihora i te ahoaho roa e te horuhoru roa. 34 Na ô atura oia: “E oto iti rahi to ’u.* A parahi na outou i ǒ nei e a ara.” 35 Faaatea rii atura oia, topa turi ihora e pure atura i te Atua ia ore oia ia roohia i taua tupuraa ra mai te peu e e tia. 36 Na ô atura oia: “Aba,* to ’u Metua, e tia ia oe te mau mea atoa, a hopoi ê atu na i teie au‘a. Teie râ, ia tupu to hinaaro eiaha to ’u.” 37 Ho‘i maira oia, ite ihora e te taoto ra ratou e na ô maira ia Petero: “Simona, te taoto ra oe! Aita i tia ia oe ia ara hoê noa ’‘e hora? 38 A vai ara e a tamau i te pure ia ore outou ia hema. E hinaaro iho â te aau,* te tino râ, mea paruparu ïa.” 39 Haere faahou atura oia e pure ma te faahiti i taua â parau ra. 40 Ho‘i faahou maira oia e ite ihora e te taoto ra ratou, e varea taoto iti rahi hoi to ratou. Aita ’tura ratou i ite eaha te parau atu. 41 Ho‘i faahou maira oia i te toru o te taime e na ô maira: “I te hoê taime mai teie outou e taoto ai e e haamâha ’i i to outou rohirohi! Atira! Ua tae i te hora! Inaha, te tuuhia nei te Tamaiti a te taata nei i te rima o te feia rave hara. 42 A tia, mai haere ana‘e. A hi‘o, te fatata mai ra te taata e tuu ia ’u i to ’u mau enemi.” 43 I reira iho, a paraparau noa ’i Iesu, tae maira Iuda hoê o na 12 e te nahoa atoa ma te ‘o‘e e te raau. No ǒ mai taua nahoa ra i te mau tahu‘a tiaau, te mau papai parau e te mau aratai ati Iuda. 44 I horoa na hoi Iuda i te hoê tapao ia ratou, a parau ai: “Te taata ta ’u e apa, o ’na ïa, a haru ia ’na e a arato atu eiaha ia ora.” 45 Haere tia maira oia ia Iesu ra, tapiri maira, na ô maira: “Rabi!”* e apa ihora ia ’na. 46 Haru a‘era ratou ia Iesu. 47 Rave maira râ hoê o te feia e tia ra na reira i ta ’na ‘o‘e, tairi ihora i te tavini a te tahu‘a rahi e mutu ê atura to ’na tari‘a. 48 Na ô atura râ Iesu: “Ua haere mai outou e tapea ia ’u ma te ‘o‘e e te raau mai te mea ra e e eiâ vau? 49 I tia na hoi au e o outou i te hiero i te mau mahana atoa a haapii ai au i te taata, aita râ outou i haru ia ’u. Ia tupu râ te mau Papai i na reirahia ’i.” 50 Faarue a‘era te mau pǐpǐ atoa ia Iesu e horo atura. 51 Pee maira râ te hoê taata apî e ahu lino maitai to ’na ia Iesu, tamata a‘era te taata i te haru ia ’na, 52 faarue ihora râ oia i to ’na ahu lino e horo atura ma te ahu ore.* 53 Aratai atura ratou ia Iesu i te tahu‘a rahi ra, e putuputu maira te mau tahu‘a tiaau taatoa, te mau aratai ati Iuda e te mau papai parau. 54 Pee maira râ Petero ia ’na na te atea ê e tae roa ’tu i roto i te aua o te tahu‘a rahi e parahi ihora e te mau tavini a haamahanahana ’i ia ’na i pihai iho i te auahi. 55 Te imi ra hoi te mau tahu‘a tiaau e te Sunederi taatoa i te pari ia Iesu i te tahi mea e pohe ai oia, aita râ i itehia mai. 56 Mea rahi hoi te pari haavare ra ia ’na, aita râ ta ratou parau e tuea ra. 57 Tia atoa a‘era vetahi e pari haavare maira ia ’na a na ô ai: 58 “Ua faaroo matou ia ’na i te parauraa: ‘E vavahi au i teie hiero hamanihia e te rima taata e e patu vau e toru mahana i te tahi atu e ere na te rima taata i hamani.’” 59 No nia atoa râ i teie parau, aita ta ratou pariraa e tuea ra. 60 Tia a‘era te tahu‘a rahi i rotopu ia ratou e ui ihora ia Iesu: “Eita oe e pahono? Aita oe e faaroo ra i ta teie mau taata e pari nei ia oe?” 61 Mamû noa ihora râ Iesu e aita roa i pahono. Ui faahou maira te tahu‘a rahi ia ’na e parau maira: “O te Mesia oe te Tamaiti a te Atua Mo‘a?” 62 Na ô atura Iesu: “E o vau, e ite atoa outou i te Tamaiti a te taata nei i te parahiraa i te rima atau o te Manahope e te haereraa mai na nia i te mau ata o te ra‘i.” 63 Hahae ihora te tahu‘a rahi i to ’na ahu e na ô maira: “Eaha ïa te faufaa ia imi â i te ite? 64 Ua faaroo outou ia ’na i te faainoraa i te Atua. Eaha ta outou e faaoti?”* Faautua a‘era ratou pauroa ia ’na i te utua pohe. 65 Tutuha a‘era vetahi i nia ia ’na, tapo‘i maira i to ’na mata, moto a‘era ia ’na e na ô maira: “E peropheta oe, faaite mai ïa na vai i tupai ia oe!” Poara maira te mau mutoi ia ’na e afai atura ia ’na. 66 To raro Petero i roto i te aua i haere mai ai hoê o te mau tavini vahine a te tahu‘a rahi. 67 I to ’na iteraa mai ia Petero i pihai iho i te auahi, hi‘o ihora oia ia ’na e na ô maira: “Na muri atoa na oe i teie Iesu no Nazareta.” 68 Parau atura râ Petero: “Aita vau i ite ia ’na e aita atoa vau e taa ra eaha ta oe e parau ra.” Haere atura oia i te uputa. 69 A ite ai te tavini vahine ia ’na i reira, na ô faahou ihora oia i te feia e tia ra na reira: “E pǐpǐ atoa oia na ’na.” 70 Parau faahou atura Petero e aita oia i ite ia ’na. I muri iho, na ô faahou maira te feia e tia noa ra na reira ia Petero: “E pǐpǐ iho â oe na ’na, e taata Galilea hoi oe.” 71 Horeo ihora râ oia: “Ia faautua te Atua ia ’u ia haavare au. Aita vau i ite i tena taata ta outou e parau ra!” 72 Totereo ihora te hoê moa no te piti o te taime. Haamana‘o ihora Petero i ta Iesu i parau ia ’na: “Hou te hoê moa e totereo ai e piti taime, e parau oe e toru taime e aita oe i ite ia ’u.” Peapea roa ihora oia e ta‘i atura.

Aore ra “o te faaoromai tamau ra.”
I tera tau, e tahua te niaraa o te rahiraa o te mau fare e mea rahi te ohipa e ravehia i reira.
A hi‘o i te titionare.
“Ia totereo te moa” na roto i te reo Heleni.
Aore ra “faraoa.”
Aore ra “e tarava ra i te amuraa maa.”
E mohina ofai parauhia alabata. A hi‘o i te titionare.
A hi‘o i te titionare.
Aore ra “Parau iria ’tura,” “Tama‘i atura.”
Oia hoi na 12 aposetolo.
Aore ra “faraoa hopue ore.”
Aore ra “Basileia o te Atua.”
Aore ra “himeneraa i te mau salamo.”
Heleni pusuke. A hi‘o i te titionare.
E ta‘o Hebera aore ra Arama teie, “Papa e!” te auraa.
Aore ra “Ua tae te mana‘o.” Heleni peneuma. A hi‘o i te titionare.
“Orometua” te auraa.
Aore ra “e to ’na noa tihere.”
Aore ra “Eaha to outou mana‘o?”









OEBPS/images/mwb_TH_201805.jpg
ME 2018

FAAINEINERAA NO TE PUTUPUTURAA

Oraraa e taviniraa Kerisetiano

/@ PITI O TE FAREREL-FAAHOU-RAA






OEBPS/images/202018171_univ_cnt_4.jpg





OEBPS/images/202018171_univ_cnt_3.jpg





OEBPS/images/202018172_univ_cnt_2.jpg





OEBPS/images/202018172_univ_cnt_1.jpg





OEBPS/images/202018171_univ_cnt_2.jpg





OEBPS/images/202018171_univ_cnt_1.jpg





OEBPS/images/202018166_univ_cnt_1.jpg





OEBPS/images/202018167_univ_cnt_1.jpg





OEBPS/images/202018164_univ_cnt_1.jpg





OEBPS/images/202018164_TH_cnt_2.jpg
ORGANISES

POUR FAIRE LA VOLONTE DE JEHOVAH






OEBPS/images/202018169_univ_cnt_2.jpg





OEBPS/images/202018167_univ_cnt_2.jpg





OEBPS/images/202018169_univ_cnt_1.jpg





OEBPS/images/202018161_univ_cnt_1.jpg





OEBPS/images/202018163_univ_cnt_1.jpg





